
ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓄᑦ; ᒥᓂᔅᑕ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   
  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒪᐃ 28, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑕᐃᒪ 
ᑎᑎᕋᖅᑎᐅᓪᓗᖓ ᒪᓕᒐᓕᐅᕐᕕᖕᒥ ᐱᔭᒃᓴᕆᒐᒃᑯ 
ᐃᖏᕐᕋᓯᑎᒋᐊᕐᓗᒍ ᑖᓐᓇ ᒪᓕᒐᖅ 8(1). ᑕᐃᒪ 
ᐃᓄᖃᕈᓐᓃᖅᑐᖃᕌᖓᑦ ᐅᖃᖅᑎᒥᒃ ᒪᓕᒐᓕᐅᕐᕕᒃ 
ᓂᕈᐊᖃᑦᑕᕐᓂᐊᖅᐳᖅ ᐅᖃᖅᑎᒥᓂᒃ. ᐱᔭᒃᓴᒥᓂᒃ 
ᐱᖁᔨᕗᖔᕈᑎᖃᖅᐹ ᐅᖃᖅᑎᒥᒃ 
ᑎᒃᑯᐊᖅᓯᖁᓪᓗᒋᑦ? ᒥᔅᑕ ᕋᒻᐴᑦ. 
 
ᐱᒋᐊᖅᑎᑕᖅ 034 - 5(2): ᐅᖃᖅᑎᒥᒃ 

ᓂᕈᐊᕐᓂᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 
ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᐊᐃᕕᓕᖕᒧᑦ ᒪᓕᒐᓕᐅᖅᑎᒧᑦ 
ᑖᓐᓇ ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ ᐃᖏᖁᓪᓗᒍ 
ᒪᓕᒐᓕᐅᕐᕕᖕᒧᑦ ᐅᖃᖅᑎᐅᓗᓂ. ᖁᔭᓐᓇᒦᒃ, 
ᑎᑎᕋᖅᑏ. 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᖁᔭᓐᓇᒦᒃ. 
ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. 
ᑖᓐᓇᓗ ᐱᖁᔨᕗᖔᖅᑎᑦᑎᔪᖅ ᐊᐃᑉᐱᖅᑎᐅᔪᕐᓗ 
ᐃᒃᓯᕙᐅᑕᕐᒨᖅᑎᑕᐅᓚᐅᕐᓕ. 
 

>>ᐸᑦᑕᑐᖅᑐᑦ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᐅᑉᓗᑦᓯᐊᖅ. ᒪᓕᒐᓕᐅᖅᑎᐅᖃᑎᒋᔭᒃᑲ ᐊᒻᒪᓗ 
ᓄᓇᕗᒻᒥᐅᑕᓗᒃᑖᑦ ᐅᑉᓗᑦᓯᐊᖅ.  
 
ᑲᔪᕼᐃᒋᐊᓚᐅᖅᑳᖅᑎᓐᓇᑕ ᒪ’ᓈᓪᓚᕆᒃᐳᖓ 
ᒪᓕᒐᓕᐅᖅᑎᓂᒃ ᐊᒻᒪᓗ ᒪᓕᒐᓕᐅᖅᑎᐅᔪᒥᒃ 
ᓂᕈᐊᒐᒃᓴᓐᖑᖅᑎᑦᓯᓚᐅᖅᑐᖅ ᐅᕙᒻᓂᒃ, ᒥᔅᑕ 
ᓇᑦᓯᖅ. ᐊᒻᒪᓗ ᑕᒪᕐᒥᒃ ᒪᓕᒐᓕᐅᖅᑎᓕᒫᑦ 
ᐅᒃᐱᕈᕼᐅᒃᖢᑎᒃ ᐅᖃᖅᑎᑦᓯᔨᐅᓂᒻᓂᒃ 
ᓂᕈᐊᓚᐅᕐᒪᑕ.  
 
ᐊᒻᒪᓗ ᑕᐃᒻᓇ ᐅᖃᖅᑎᑦᓯᔨᒋᖅᑳᓚᐅᒃᑲᕗᑦ 
ᐊᐅᑉᓛᖃᑎᒋᕙᓚᐅᕋᑉᑯ ᐱᓕᕆᐊᕐᒥᓗ 
ᑐᑭᕼᐃᕚᓪᓕᕐᕕᒋᓚᐅᖅᕼᐃᒪᑉᓗᒍ. 
ᐱᔪᓐᓇᕐᓂᒻᓂᒃ ᐊᔪᓐᖏᓐᓂᒻᓂᒃ ᐊᑐᕐᓗᖓ 
ᐅᖃᖅᑎᑦᓯᔨᐅᓂᓗᖕᓂᐊᖅᐳᖓ. ᒥᑭᓪᓕᑎᖅᐳᖓ 
ᒪ’ᓈᓪᓚᕆᒻᒫᖅᐸᑉᓯ ᐅᕙᒻᓂᒃ ᓂᕈᐊᓚᐅᕋᑉᓯ. 
 
>>ᐸᑦᑕᑐᖅᑐᑦ 
 
ᑲᔪᕼᐃᕙᓪᓕᐊᓗᑕ. (ᑐᓵᔨᑎᒍᑦ) ᑕᐃᒪ 
ᑲᑎᒪᔾᔪᑎᒃᓴᓂᒃ ᑲᔪᓯᓂᐊᕋᑦᑕ. ᑲᑎᒪᔾᔪᑎᒃᓴᖅ 2. 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ, ᒥᓂᔅᑕ 
ᓯᐅᑎᐊᐱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 210 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᐱᒋᕙᒋᑦ.  
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᑉᐳᖓ 
ᖃᐅᔨᒪᖁᔨᓪᓗᖓ ᒥᓂᔅᑕᐅᖃᑎᒐ ᔩᓂ ᐃᖃᓪᓗᐊᖅ 
ᑕᒫᓂ ᐅᓪᓗᒥ ᑕᕝᕙᓃᓐᖏᒻᒪᑦ ᐊᒻᒪ 
ᑕᕝᕙᓃᔾᔮᓐᖏᒻᒪᑦ ᔫᓂ 6-ᒧᑦ. 
(ᑐᓵᔨᑎᒍᑦ) ᑕᕝᕙᓃᓐᖏᑎᓪᓗᒍ ᒥᓂᔅᑕ 

ᑕᐃᕕᑎ ᐊᕿᐊᕈᖅ ᒥᓂᔅᑕᐅᑉ ᒪᓕᒐᓕᕆᓂᕐᒧᑦ, 
ᐃᓄᓕᕆᔨᒃᑯᓪᓕᐅᓇ ᒥᓂᔅᑕᐅᕝᕕᒐ. ᐅᕙᖓᓗ 
ᒥᓂᔅᑕᕆᔭᐅᑲᐃᓐᓇᕐᓂᐊᖅᑐᖓ ᒥᓂᔅᑕᐅᓪᓗᖓ 
ᑲᒪᒋᔭᖃᕐᓗᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓐᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃᑦ 
ᐅᖃᐅᕼᐃᒃᓴᖏᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 211 - 5(2): ᐳᔪᕐᒧᑦ 

ᑖᒃᓰᔭᐅᑎᒃ ᓄᓇᕘᒥ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᐅᐱᒋᕙᒋᑦ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 
ᑐᓴᕆᐊᖅᑎᔪᒪᕙᒃᑲ ᐱᓕᕆᐊᒃᓴᑦᑎᓐᓂ 
ᐊᑐᓕᖅᑎᑕᐅᓂᖓᓂᒃ ᒐᕙᒪᑐᖃᒃᑯᑦ 
ᑖᒃᓰᔭᐃᑎᑦᑎᓂᖏᑦ ᐳᔪᕐᓗᒥᒃ ᔪᓚᐃ 1, 2019-
ᖑᓕᖅᐸᑦ. 
 
ᑕᐃᒪ ᓄᓇᕗᑦ ᒐᕙᒪᒃᑯᑦ ᐊᑎᓕᐅᖃᑕᐅᓯᒪᔪᑦ 
ᑲᓇᑕᓕᒫᒥ ᒪᑯᓄᖓ ᓴᓗᒪᔪᒥᒃ ᐱᕈᖅᓴᓂᕐᒧᑦ 
ᐊᒻᒪᓗ ᐱᓕᕆᐊᖃᕋᓱᒃᑎᓪᓗᒋᑦ ᓯᓚᐅᑉ 
ᐊᓯᔾᔨᕈᑖᓄᑦ, ᐃᓕᓴᖅᓯᕗᒍᑦ ᓄᓇᕗᒻᒥᐅᑦ 
ᓂᕈᐊᒐᒃᓴᖃᑦᑎᐊᖏᒻᒪᑕ ᐅᖅᓱᐊᓗᖕᒥᒃ 
ᐊᑐᓐᖏᒃᑲᓐᓂᕈᑎᓂᒃ ᑕᐅᓇᓐᖓᑦ 
ᖃᓪᓗᓈᓂᒥᐅᓂᒃ. ᑖᒃᑯᐊ ᐊᔾᔨᐅᖏᑦᑑᓂᕗᑦ 
ᐅᖓᓯᒃᑑᑕᐅᓂᕗᑦ ᐱᖁᑎᕐᔪᐊᖃᖏᓐᓂᕗᓪᓗ 
ᑮᓇᐅᔭᓕᐅᖅᑎᐊᕋᑕ ᐊᒻᒪᓗ ᐊᑭᑐᕙᒌᖅᑎᓪᓗᒍ 
ᓄᓇᕘᒥ ᑖᒃᑯᐊ ᐃᒃᐱᒋᓂᖅᓴᕆᓂᐊᖅᑕᕗᑦ 
ᓱᒃᑲᐃᓐᓂᖅᓴᒥᒡᓗ ᐊᑐᓕᕐᓗᑎᒍᑦ.  
 
ᐅᖃᖅᑏ, ᑲᔪᓯᑦᑎᐊᓚᐅᕋᑦᑕ ᒐᕙᒪᑐᖃᒃᑯᑦ 
ᐊᔭᐅᖅᑐᖅᖢᒋᑦ ᒪᑯᓄᖓ ᖃᖓᑕᔫᖅᓯᐅᑎᓄᑦ 
ᐊᒻᒪᓗ ᐅᖅᓱᐊᓘᑉ ᓱᑲᓐᓇᖅᑐᓕᐅᕈᑕᐅᖃᑦᑕᖅᑐᑦ 
ᑖᔅᓱᒥᖓ ᐊᑭᓖᑎᖃᑦᑕᖁᓇᒋᑦ ᐋᖅᑭᒃᓱᐃᓯᒪᖕᒥᒐᑦᑕ 
ᐊᔾᔨᒌᖏᑦᑐᓂᒃ ᑖᒃᑯᐊ ᐊᒃᑐᖅᓯᑲᐅᑎᒋᖁᓇᒋᑦ 
ᐃᓯᐊᕿᓂᕐᒥᒡᓗ ᓄᓇᕗᒻᒥᐅᓄᑦ ᓄᓇᕘᒥᓪᓗ 
ᓇᖕᒥᓂᖃᖅᑐᓄᑦ. 
 

ᐅᖃᖅᑏ, ᑕᒫᓂ ᑲᑎᒪᓂᑦᑎᓐᓂ ᓴᖅᑭᑦᑎᓂᐊᕋᒪ 
ᒪᓕᒐᒃᓴᒥᒃ ᐊᓯᔾᔩᓂᐊᖅᑐᒥᒃ ᐃᓐᑲᒻ ᑖᒃᓯᒧᑦ 
ᒪᓕᒐᕐᒧᑦ, ᑖᒃᑯᐊ ᓇᖕᒥᓂᖅ ᑎᒥᐅᔪᓄᑦ ᐃᓐᑲᒻ 
ᑖᒃᓯᓄᓪᓗ ᒥᒃᖠᒋᐊᕐᓗᒋᑦ ᐊᒃᑐᖅᓯᓗᐊᖁᓇᒋᑦ 
ᐃᓯᐊᕿᓂᕐᓗᖕᒧᑦ ᑖᒃᓰᔭᕐᓂᖅ ᐊᒻᒪᓗ 
ᓴᖅᑭᑦᑎᓂᐊᕐᒪᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ 
ᒪᓕᒐᒃᓴᒥᒃ  ᑖᒃᑯᐊ ᐃᓯᐊᕿᓂᕐᓗᖕᒧᑦ 
ᐅᑎᖅᑎᑦᑎᖃᑦᑕᕐᓂᕐᒧᑦ ᐊᑭᓖᔾᔪᑎᒃᓴᑦ. ᐅᖃᖅᑏ, 
ᑖᒃᑯᐊ ᑕᒪᕐᒥᒃ ᑮᓇᐅᔭᓂᒃ 
ᐅᑎᖅᑎᑦᑎᖃᑦᑕᕐᓂᐊᕐᒪᑕ ᓄᓇᕗᒻᒥᐅᓄᑦ ᐊᒻᒪᓗ 
ᐊᑕᐅᑦᑎᒃᑯᑦ ᓄᓇᕗᒻᒥ ᒐᕙᒪᒃᑯᖏᑦ ᐱᓕᕆᕝᕕᖏᑦ 
ᑖᒃᑯᓄᖓ ᑮᓇᐅᔭᓄᑦ ᐃᓯᖅᐸᓪᓕᐊᔪᑦ 
ᑮᓇᐅᔭᓕᐅᕐᕕᑦᑎᓐᓄᑦ 2020-21 ᐱᒋᐊᕐᓗᒍ ᑖᒃᑯᐊ 
ᐃᓯᖅᑎᑦᑎᕙᓪᓕᐊᓕᖅᑎᓪᓗᒍ ᑖᒃᓰᔭᖅᑎᑦᑎᓂᖅ 
ᐃᓯᐊᕿᕐᓗᒃᑐᓄᑦ.  
 
ᐅᖃᖅᑏ ᐊᒻᒪ ᒪᓕᒐᓕᐅᖅᑏᑦ, ᑖᒃᑯᐊ 
ᐅᖃᐅᓯᕆᒃᑲᓐᓂᕈᒪᓪᓗᒋᑦ ᓄᓇᕘᑉ ᒐᕙᒪᒃᑯᖏᑦ 
ᐃᓕᓴᖅᓯᓯᒪᒐᓗᐊᖅᑐᓂᒃ ᑖᔅᓱᒥᖓ ᓯᓚᐅᑉ 
ᐊᓯᔾᔨᖅᐸᓪᓕᐊᔪᑦ ᐱᓕᕆᔭᕆᐊᖃᖅᖢᒍ ᑕᐃᒫᒃ 
ᐊᒃᑐᖅᓯᑦᑕᐃᓕᒪᑎᑦᑎᖕᒪᑕ ᐃᓯᐊᕿᓂᕐᒧᑦ 
ᑖᒃᓰᔭᕐᓂᖅ ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 212 - 5(2): 

ᐋᖓᔮᖅᑐᓄᑦ ᓯᓂᑦᑕᕐᕕᒃ ᐃᖃᓗᓐᓂ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: 
ᖁᔭᓐᓇᒦᒃᑲᓐᓂᖅᑲᒋᑦ ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᓇᖏᖅᓯᔾᔪᑎᖃᖅᑐᖓ ᒪᓕᒐᓕᐅᖅᑎᐅᖃᑎᒃᑲ 
ᑐᓴᖅᑎᒋᐊᕈᒪᓪᓗᒋᑦ ᑖᒃᑯᐊ ᐊᖓᔮᖅᑑᒐᓗᐊᓄᑦ 
ᐊᖏᕐᕋᖃᖏᑦᑐᒃᑯᕕᖕᒥ ᔮᓐᓄᐊᕆ 2019-ᖑᑎᓪᓗᒍ 
ᒪᑐᐃᓚᐅᖅᑐᒥᒃ. 
 
ᐅᖃᖅᑏ, ᑖᓐᓇ ᒪᑐᐃᖅᑕᐅᓂᖓ ᓯᓂᒋᐊᖅᑐᕐᕕᒃ 
ᑲᑐᔾᔨᓂᒃᑯᑦ ᑎᔾᔪᖅᑐᓄᑦ ᑖᒃᑯᐊ 
ᐃᓱᒫᓘᑕᐅᕙᓪᓕᐊᑎᓪᓗᒋᑦ ᐊᒃᓱᕈᕐᓇᕐᓂᖏᑦ 
ᑕᒪᒃᑯᐊ ᐃᓄᐃᑦ ᐃᑲᔪᖅᓱᖅᑕᐅᔭᕆᐊᖃᕐᓂᖏᑦ 

ᐋᖓᔮᖅᑐᑦ ᐊᒻᒪᓗ ᓇᒧᓐᖓᕐᕕᒃᓴᖃᖃᑦᑕᖏᑦᑐᑦ 
ᐅᓐᓄᒃᑯᑦ. 
 
ᑕᐃᒪ ᐱᓕᕆᖃᑎᒋᓪᓗᒋᑦ ᐃᓄᒃᓱᒃ ᑎᒥᖁᑎᖓ 
ᑖᒃᓇ ᓯᓂᒋᐊᖅᑐᕐᕕᒃ ᒪᑐᐃᓚᐅᖅᑎᓪᓗᒍ 
ᔮᓐᓄᐊᕆᒥᑦ ᑕᖅᑭᓄᑦ ᐱᖓᓱᓄᑦ ᐆᒃᑐᕋᐅᑕᐅᓪᓗᓂ. 
ᖁᕕᐊᓱᒃᐳᖓ ᐅᖃᕈᓐᓇᕋᒪ ᑖᓐᓇ 
ᐅᐃᒍᒋᐊᖅᑕᐅᓯᒪᔪᖅ ᔫᓂ 2019 ᐃᓱᓕᓐᓂᒃᓴᖓ 
ᐊᒻᒪᓗ ᐱᓕᕆᕝᕕᕗᑦ ᖃᐅᔨᓴᖅᐸᓪᓕᐊᖏᓐᓇᖅᑐᖅ 
ᐊᒃᑐᖅᓯᓂᖓᓂᒃ ᐊᒻᒪᓗ ᕿᓂᖅᖢᑎᒃ ᐊᑯᓐᓂᐊᓂ 
ᓯᕕᑐᓂᖅᓴᒃᑯᑦ ᐱᓕᕆᐊᖑᔪᓐᓇᕐᓂᖓᑕ. 
 
ᐅᖃᖅᑏ, ᐃᓄᒃᓱᒃ ᑎᒥᖁᑎᖓ ᑖᓐᓇ 
ᐱᒋᐊᖅᑎᑦᑎᓯᒪᖕᒪᑕ ᖃᔅᓯᑲᓪᓚᖕᓂᒃ 
ᐊᐱᖅᓱᖃᑦᑕᕐᓂᐅᔪᓂᒃ ᓯᓂᒃᑕᕆᐊᖃᑦᑕᖅᑐᑦ 
ᑐᑭᓯᒋᐊᑦᑎᐊᒃᑲᓐᓂᕐᓗᑎᒃ ᑖᒃᑯᐊ 
ᐱᔨᑦᑎᕋᖅᑕᐅᕙᒃᑐᑦ ᓇᓂᕐᒥᐅᑕᐅᓂᖏᓐᓂᒃ ᐊᒻᒪᓗ 
ᑖᒃᑯᐊ ᐊᒃᑐᖅᓯᓂᖏᑦ ᓄᓇᓕᖕᓂᒃ 
ᐊᒃᑐᖅᓯᓯᒪᓂᖓ. ᒪᐃ 5, 2019 ᑎᑭᓪᓗᒍ 182 
ᐃᓄᐃᑦ ᑕᐃᑯᖓ ᓯᓂᒋᐊᖅᑐᖅᓯᒪᓕᖅᑐᑦ 
ᐊᑕᐅᓯᐊᖅᖢᑎᖑᓐᓃᑦ, ᑖᒃᑯᐊ ᐅᓄᕐᓂᖅᓴᐃᑦ 
ᐃᓄᐃᑦ ᐊᖑᑕᐅᓪᓗᑎᒃ ᐊᒥᓲᓂᖅᓴᑦ.  
 
ᑖᒃᑯᐊ ᐊᐱᖅᓱᕐᓃᑦ ᓴᖅᑭᑦᑎᕙᓪᓕᐊᑐᐃᓐᓇᕐᒪᑕ 
ᐃᓄᐃᑦ ᐊᑐᖃᑦᑕᖅᑐᑦ ᓯᓂᒋᐊᖅᑐᖅᑐᑦ 
ᐊᒃᓱᕈᕐᓇᖅᑐᒃᑰᖃᑦᑕᕐᒪᑦ ᐊᖏᕐᕋᖃᓐᖏᓐᓂᕐᒧᑦ 
ᐃᓚᔮᕇᑦ ᐱᑦᑎᐊᖃᑦᑕᐅᑎᖏᓐᓂᖏᑦ ᐊᒻᒪᓗ 
ᐊᔪᓕᐅᑎᖃᖅᓯᒪᓂᕐᒧᑦ. ᐃᓄᐃᑦ ᑖᒃᑯᐊ 
ᓯᓂᒋᐊᖅᑐᕋᑎᒃ ᓇᓗᓇᐃᖅᓯᓯᒪᖕᒪᑕ ᑕᐃᒪ 
ᓯᓂᒋᐊᖅᑐᖅᑐᖃᖅᑐᓂᒃ ᓇᓖᕌᒐᒃᓴᖏᑦ ᐃᒪᓐᓇ 
ᐃᒥᕈᒪᖏᑦᑕᕌᖓᒥᒃ ᐊᑦᑕᕐᓇᖅᑐᒦᓪᓗᑎᒃ. ᑖᒃᑯᐊ 
ᓇᐃᓴᐅᑏᑦ ᓄᐊᑕᐅᖏᓐᓇᕐᓂᐊᖅᑐᑦ 
ᓴᖅᑭᑦᑎᔾᔪᑎᒋᓇᓱᒡᓗᒋᑦ ᑖᒃᑯᐊ 
ᐊᑯᓐᓂᖓᓃᓐᓂᖏᓐᓂᒃ ᑖᒃᑯᐊ ᐱᔨᑦᑎᕋᕐᓂᕐᒧᑦ 
ᓄᓇᕗᓕᒫᒥ. ᐱᒻᒪᕆᐅᓛᖑᓪᓗᓂ ᑖᒃᑯᐊ 
ᓇᐃᓴᐅᑏᑦ ᓴᖅᑭᑦᑎᔪᑦ ᑖᒃᑯᐊ ᐊᑑᑎᖃᕐᓂᖓᓂᒃ 
ᓯᓂᒋᐊᖅᑐᖅᑐᐃᑦ ᐃᑲᔪᖅᓱᐃᓗᑎᒃ 
ᐅᓗᕆᐊᓇᖅᑐᒥᒃ ᑖᒃᑯᐊ ᐃᑲᔪᖅᑎᒃᓴᖅᓯᐅᖃᑦᑕᖅᑐᑦ 
ᓇᓂ ᐊᓯᐊᓂ.  
 
ᐅᖃᖅᑏ, ᑖᒃᑯᐊ ᐃᓄᒃᓯᖕᒥ ᑎᒥᐅᔪᑦ ᑲᔪᓰᓐᓇᖅᑐᑦ 
ᐱᓕᕆᖃᑎᒌᖕᓂᖅᐳᑦ ᐃᓄᖕᓂᒃ ᑖᔅᓱᒧᖓ ᑕᕝᕙᓂ 
ᓯᓂᒋᐊᖅᑐᖃᑦᑕᖅᑐᒧᑦ, ᑕᐃᒫᒃ ᐊᔾᔨᒌᖏᑦᑐᒃᑯᑦ 
ᐱᓕᕆᖃᑎᕗᑦ ᐱᖃᓯᐅᑎᓗᒋᑦ ᑐᓂᕙᒃᖢᒋᑦ 
ᓂᕿᑖᕈᑖᖅᑐᓂᒃ ᐊᒻᒪᓗ ᐃᖅᑲᓇᐃᔭᕈᓐᓇᐅᑎᐅᑉ 
ᓇᐃᓴᐅᑎᓛᖅ ᐊᒻᒪᓗ 

ᐊᔪᓕᐅᑎᖃᖅᓯᒪᔪᓄᑦ ᐋᖅᑭᒐᓱᒃᑐᓄᓪᓗ 
ᑐᕌᖅᑎᖦᖢᒋᑦ. 
 
ᐅᖃᖅᑎ, ᐅᐱᒋᔪᒪᓪᓗᒋᑦ ᐃᓄᒃᓱᒃ ᑎᒥᖁᑎᖓ 
ᐱᓕᕆᓂᖃᖅᑐᒻᒪᕆᐅᓚᐅᕐᒪᑕ ᒪᑐᐃᖅᓯᓇᓱᒃᖢᑎᒃ 
ᓯᓂᒋᐊᖅᑐᕐᕕᖕᒥ. ᖁᔭᒋᔪᒪᒋᓪᓗᒋᑦ 
ᐱᓕᕆᖃᑎᒋᓚᐅᖅᑕᕗᑦ ᐃᑲᔪᖅᓱᐃᓚᐅᖅᑐᑦ 
ᓯᓂᒋᐊᖅᑐᕐᕕᖕᒧᑦ ᐱᖃᓯᐅᑎᓪᓗᒋᑦ 
ᐋᓐᓂᐊᖃᖅᑐᓕᕆᔨᒃᑯᑦ ᒪᓕᒐᓕᕆᔨᒃᑯᑦ Red 
Cross-ᑯᓪᓗ. ᐅᖃᖅᑎ, ᐱᓕᕆᔪᒪᔭᖃᐃᓐᓇᖅᐳᒍᑦ 
ᐃᑲᔪᖅᓴᐃᓗᑕ ᐃᓄᖕᓂᒃ ᐊᖏᕐᕋᖃᖏᓐᓂᐅᓴᔪᑦ 
ᐊᒻᒪᓗ ᓄᓇᓕᖕᓂ ᐱᓕᕆᖃᑎᖃᕐᓗᑎᒃ ᓄᑖᓂᒃ 
ᐊᑐᖅᑕᐅᓯᒪᖏᑦᑐᓂᒃ ᐱᓕᕆᔪᒪᓪᓗᑕ ᑕᒪᑐᒧᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑑᔪᖅ 
ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 213 - 5(2): ᑭᕙᓪᓕᕐᒥ 

ᑐᒃᑐᓕᕆᓂᕐᒧᑦ ᑲᑎᒪᓂᖅ (ᓴᕕᑲᑖᖅ) 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᖁᕕᐊᕼᐅᖃᑎᒋᒻᒫᖅᐸᒋᑦ. ᐊᕐᕕᐊᕐᒥᐅᑦ 
ᐅᑉᓗᒃᑯᑦᓯᐊᖅᐸᑉᕼᐃ.  
 
(ᑐᓵᔨᑎᒍᑦ) ᐅᖃᖅᑏ, ᑐᓴᖅᑎᑦᑐᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ ᑲᑎᒪᓂᕆᓚᐅᖅᑕᕗᑦ 
ᓄᓇᑦᓯᐊᕐᒥ ᒥᓂᔅᑕᖓ ᐊᕙᑎᓕᕆᓂᕐᒥ ᖁᕐᓗᖅᑐᒥ 
ᐄᐳᕉᑎᓪᓗᒍ. ᑲᑎᒪᓂᕆᓚᐅᖅᑕᕗᑦ 
ᐱᓕᕆᖃᑎᒌᑦᑎᐊᕈᒪᓂᕐᒥᒃ ᐊᑕᐅᑦᑎᒃᑰᕐᔫᒥᓗᑕᓗ 
ᒐᕙᒪᒋᔭᑦᑎᓐᓂ ᑐᒃᑐᒐᓱᖃᑦᑕᖅᑕᕗᑦ 
ᐅᖃᐅᓯᕆᓪᓗᑎᒍᑦ ᐱᓕᕆᖃᑎᒌᖕᓂᒃᑯᑦ 
ᐊᒥᓱᓐᖑᕆᐊᒃᑲᓐᓂᖅᑎᖁᓪᓗᒋᑦ. 
 
ᐅᖃᖅᑏ, ᑐᒃᑐᐃᑦ ᐊᖑᓇᓱᓲᕆᔭᕗᑦ 
ᓄᓇᑦᓯᐊᕐᒥᐅᓪᓗ 

ᓱᒃᑲᔪᐊᓗᖕᒥᒃ ᐅᓄᕈᓐᓃᖅᐸᓪᓕᐊᓯᒪᓕᕐᒪᑕ 
ᐃᓱᒫᓗᖕᓇᖅᓯᓕᖅᖢᓂᓗ ᑕᒪᐃᓐᓄᑦ. 
ᐅᖃᐅᓯᕆᒐᓛᒡᓗᒍ, ᖁᕐᓗᑑᑉ ᑕᓯᐊᓗᐊᑕ 
ᑲᓇᖕᓇᖓᓂᒥᐅᑕᖏᑦ ᑐᒃᑐᑦ 28,000-
ᖏᓐᓃᓚᐅᖅᓯᒪᔪᖅ. 2000-ᖑᑎᓪᓗᒍ ᑭᓯᐊᓂ ᒫᓐᓇ 
19,300-ᖑᓕᖅᐳᑦ. ᕿᓐᖓᐅᑦ ᑐᒃᑐᖏᑦ 500,000-
ᖏᓐᓃᑲᓴᓚᐅᖅᓯᒪᕗᑦ 1980-ᖏᓐᓂ ᑭᓯᐊᓂ ᒫᓐᓇ 
8,200-ᖏᓐᓃᑐᐃᓐᓇᓕᖅᐳᑦ 2018-ᒥᓂ. 
ᖃᒪᓂᕐᔪᐊᒦᖃᑕᐅᓲᑦ ᑐᒃᑐᖏᑦ 276,000-
ᖏᓐᓃᓚᐅᖅᖢᓂ 1994-ᒥ, 105,000-
ᖏᓐᓃᑐᐃᓐᓇᓕᖅᐳᑦ 2018-ᒥᓂ. ᑖᒃᑯᐊ 
ᐅᓄᖅᑐᐊᓘᓪᓗᑎᒃ ᑐᒃᑐᑭᒃᓴᖅᐸᓪᓕᐊᓕᖅᑐᑦ. 
ᖃᓄᐃᓕᐅᕆᐊᖃᓕᖅᑐᒍᑦ ᐅᓄᕈᓐᓃᖅᐸᓪᓕᐊᓂᖏᑦ 
ᓄᖅᑲᖅᑎᑉᐹᓪᓕᖁᓪᓗᒍ 
ᐅᓄᖅᓯᕙᓪᓕᐊᖔᓕᕐᓗᑎᒡᓗ.  
 
ᐅᖃᖅᑏ, ᐅᖃᐅᓯᖃᓚᐅᕆᕗᒍᑦ ᓂᕐᔪᑎᓂᒃ 
ᐊᓯᖏᓐᓂᒃ ᖃᓄᕐᓗ ᑐᒃᑐᓂᒃ 
ᓄᖑᑎᑦᑎᕙᓪᓕᐊᖃᑕᐅᓂᖏᓐᓂᒃ. ᐊᑯᓂ 
ᐱᓕᕆᐊᕆᔪᒪᕙᕗᑦ ᖃᓄᖅᑑᕐᓂᒃᑯᑦ 
ᐃᑲᔪᖃᑎᒌᒡᓗᑕ ᑭᓱᒃᑲᓐᓂᕐᓂᒃ 
ᓄᖑᑉᐸᓪᓕᐊᔾᔪᑎᖃᕐᒪᖔᑕ ᐊᒪᕈᕐᓂᒃ ᓲᕐᓗ.  
 
ᐅᖃᖅᑏ, ᐃᖅᑲᓇᐃᔭᖅᑎᒃᑲᓗ 
ᐱᓕᕆᖃᑎᖃᑦᑎᐊᕋᓱᒃᐳᒍᑦ ᐊᖑᓇᓱᒃᑐᓕᕆᔨᒃᑯᓐᓂ 
ᓄᓇᕗᒻᒥ ᐊᓯᖏᓐᓂᒡᓗ ᐊᐅᓚᑦᑎᖃᑕᐅᔪᓂᒃ 
ᑲᑎᒪᔪᓐᓇᕐᓂᐊᕐᓂᕋᐃᓪᓗᑕᓗ ᓇᐅᒃᑯᑦ 
ᐋᖅᑭᒋᐊᕈᓐᓇᖅᑕᑦᑎᓐᓂ ᕿᓐᖓᐅᑉ ᖁᕐᓗᖅᑐᒥᓗ 
ᑲᓇᖕᓇᖓᓂ ᑐᒃᑐᖏᑦ ᓄᖑᑉᐸᓪᓕᐊᓗᐊᕐᓂᖓᓂᒃ 
2018-ᒥ ᖃᐅᔨᓴᕐᓂᐅᓚᐅᖅᑎᓪᓗᒍ. 
ᐱᓕᕆᖃᑎᒋᔪᒪᖕᒥᔭᕗᑦ ᓄᓇᑦᓯᐊᖅ ᒐᕙᒪᖓ 
ᑕᐃᒪᓐᖓᓕᒫᖅ ᐊᐅᓚᑕᐅᓂᖓᓂᒃ.  
 
ᐅᖃᖅᑏ, ᖁᕐᓗᖅᑑᒥ ᑲᑎᒪᑎᓪᓗᑕ ᓄᓇᑦᓯᐊᕐᒥᐅᑦ 
ᓄᓇᕗᒻᒥᐅᓪᓗ ᐋᖅᑭᒋᐊᖅᓯᔪᒪᓂᖃᓚᐅᖅᐳᑦ 
ᐊᖏᕈᑎᖓᓂᒃ 2017-ᒥ ᓴᖅᑭᑕᐅᓚᐅᖅᓯᒪᔪᖅ 
ᓴᖅᑭᑎᑦᑎᒃᑲᓐᓂᕈᒪᑎᓪᓗᑕᓗ ᓄᑖᖅ 
ᐊᖏᕈᑎᒋᒐᔭᖅᑕᕗᑦ 
ᐱᓕᕆᖃᑎᒌᑦᑎᐊᒃᑲᓐᓂᕈᒪᓂᕋᐃᓗᓂ 
ᐱᔾᔪᑎᒋᓪᓗᒋᑦ ᐊᖑᓇᓱᒃᑕᐃᓐᓇᕆᕙᒃᑕᕗᑦ ᑐᒃᑐᐃᑦ. 
ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃᑦ 
ᐅᖃᐅᕼᐃᒃᓴᖏᑦ. ᒥᓂᔅᑑᔪᖅ ᓄᓇᓕᖕᒧᑦ 
ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐃᔭᕐᓂᖅ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᖅᑳᕈᒪᑉᓗᒋᑦ ᑕᐃᒃᑯᐊ 
ᐅᖃᖅᑎᐅᓂᕐᒧᑦ ᐊᑎᕐᒥᓂᒃ ᑐᓂᓯᖅᑲᐅᔪᑦ ᐅᑉᓛᖅ. 
ᖁᔭᓐᓇᒦᖅᐸᑉᓯ ᑐᓂᓯᔪᒪᒐᑉᓯ ᐊᑐᐃᓐᓇᐅᔪᒪᒐᑉᓯ 
ᐃᑲᔪᕈᒪᓂᕐᒧᑦ. ᓴᕆᒪᒋᕙᒋᓪᓗ, ᐅᖃᖅᑎᑦᓯᔩ, 
ᑕᐃᑲᓂ ᐱᓕᕆᑦᑎᐊᕐᓂᐊᖅᑐᑎᑦ ᖁᓚᕐᓇᖏᑦᑐᖅ.  
 
(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 
ᓄᓇᓕᖕᓄᑦ ᒐᕙᒪᓕᕆᔨᒃᑯᑦ 
ᐱᕚᓪᓕᖅᐸᓪᓕᐊᓂᖓᓂᒃ ᐃᓄᖕᓂᒃ 
ᐃᖅᑲᓇᐃᔭᖃᖅᑎᑦᑎᓂᖅᓴᐅᓇᓱᒃᑎᓪᓗᒋᑦ.  
ᑐᓴᐅᒪᓯᒪᕗᖓ ᒪᓕᒐᓕᐅᖅᑎᐅᖃᑎᓐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕐᓂᖅᓴᐅᔭᕆᐊᖃᕐᓂᑦᑎᓐᓂ 
ᐱᓕᕆᕝᕕᑦᑎᓐᓂ. ᑖᓐᓇ ᐱᔾᔪᑎᒋᓪᓗᒍ  
ᐅᖃᐅᑎᓯᒪᕙᕋ ᑐᖏᓕᕋ ᐃᓄᖕᓂᒃ 
ᐃᖅᑲᓇᐃᔭᖅᑎᖃᓐᖏᓗᐊᕐᓂᑎᓐᓂᒃ. ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐊᔾᔨᒌᖏᑦᑐᓂᒃ ᖃᓄᖅᑑᕈᑎᓂᒃ 
ᐱᒋᐊᖅᑎᑦᑎᒃᑲᓐᓂᕐᓂᕐᒥᒡᓗ ᐃᓄᖕᓂᒃ 
ᐃᖅᑲᓇᐃᔮᖅᑖᖅᑎᑦᑎᒃᑲᓐᓂᕐᓂᕐᒥᒃ 
ᐃᖅᑲᓇᐃᔭᖅᑎᒌᓐᓇᓕᕐᓗᑎᒍᓪᓗ.  
 
ᐃᓚᖓ ᓄᓇᓕᖕᓂ ᒐᕙᒪᓕᕆᔨᒃᑯᑦ 
ᐱᓕᕆᐊᖃᖅᓯᒪᕗᑦ ᐃᓕᓐᓂᐊᖅᑎᑦᑎᓂᕐᒥᒃ 
ᐃᓄᖕᓄᑦ. ᐅᖃᖅᑏ, ᑕᔅᓱᒨᓇ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓇᓱᖔᕐᓂᐊᖅᐳᒍᑦ ᓄᓇᓕᖕᓂ 
ᒐᕙᒪᓕᕆᔨᒃᑯᓐᓂ ᐃᓂᖃᖅᑎᑦᑎᓗᑕ 2019 
ᐃᓱᓕᓚᐅᖅᑎᓐᓇᒍ. ᐱᒋᐊᕈᑕᐅᔪᖅ ᐃᑲᔫᑎᒃᓴᖅ 
ᐃᓄᖕᓂᒃ ᐱᔪᓐᓇᖅᑎᑦᑎᓂᐊᖅᐳᑦ 
ᐱᔪᓐᓇᐅᑎᖃᓕᕈᓐᓇᖁᓪᓗᒋᑦ ᓄᓇᕗᒻᒥ 
ᓯᕗᓂᑦᑎᓐᓂ ᐊᑐᕈᓐᓇᕐᓂᐊᖅᑕᖏᓐᓂᒃ. ᓄᓇᓕᖕᓂ 
ᒐᕙᒪᓕᕆᔨᒃᑯᑦᑕᐅᖅ ᐃᓕᓐᓂᐊᓂᕐᒧᑦ ᐃᑲᔫᑎᒃᓴᓂᒃ 
ᑲᔪᓯᑎᑦᑎᓯᒪᕗᑦ ᖁᓕᓂᒃ ᑐᔫᓯᐊᖅᑎᑦᑎᓗᑎᒃ 
ᓄᓇᕗᒻᒥᐅᓂᒃ ᐃᖅᑲᓇᐃᔭᕈᒪᔪᓂᒃ ᐅᕙᑦᑎᓐᓂ 
ᕖᕝᕗᐊᕆᒥ ᒪᔾᔨᒥᓪᓗ 2019-ᒥ.  

ᐃᓚᒋᐊᒃᑲᓐᓂᖅᖢᒍ, ᓄᓇᓕᖕᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑎᒃᑯᑦ ᕿᒥᕐᕈᔪᑦ ᐊᑯᓂᐅᔪᖅ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ ᓄᓇᑖᖃᑕᐅᓯᒪᔪᑦ, 
ᐊᑐᓕᖁᔨᓪᓗᑎᒃ ᑎᒃᑯᐊᖅᑕᐅᖁᓪᓗᒋᑦ 
ᐃᖅᑲᓇᐃᔭᖅᑎᑖᕆᔭᐅᓪᓚᑦᑖᕋᔭᕐᒪᑕ. ᐊᒥᓱᑦ 
ᐃᖅᑲᓇᐃᔭᖅᑎᐅᔪᑦ ᐊᕕᒃᑐᖅᓯᒪᔪᓂᒃ 
ᐊᒡᓚᒡᕕᖏᓐᓂ ᐃᖃᓗᐃᑦ ᓯᓚᑖᓂ. 
 

ᐅᖃᖅᑏ, ᐃᓱᓕᑦᑎᓕᖅᑎᓪᓗᒍ 2018 
ᑮᓇᐅᔭᓕᕆᓐᓇᑉ ᐊᕐᕌᒍᖓᓂ, ᓄᓇᓕᖕᓄᑦ 
ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᖏᑦ ᐃᓄᖕᓂᒃ 
ᐃᖅᑲᓇᐃᔭᖅᑎᖏᓐᓂᒃ ᐊᒥᓱᕈᕆᐊᖅᑎᑦᑎᓚᐅᖅᑐᑦ 
7-ᒃᑲᓐᓂᕐᓂᒃ ᑕᒪᐃᓐᓂ ᐱᓕᕆᕝᕕᐅᔪᒥ 
ᐃᖅᑲᓇᐃᔭᓕᖅᑐᑦ 115-ᖑᔪᑦ. 
 

ᖄᖓᒍᒃᑲᓐᓂᖅ ᓄᑖᖅ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᑐ ᓄᓇᓕᖕᓄᑦ 
ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᖏᑦ 
ᐃᖅᑲᓇᐃᔭᖅᑎᑖᕆᕋᑖᖅᑕᖏᓐᓂᒃ 
ᑐᑭᓯᒋᐊᖅᑎᑦᑎᓂᖏᓪᓗ ᐃᖅᑲᓇᐃᔭᖅᑎᑖᖅᑲᐅᓂᒃ 
ᐱᐅᓯᕚᓪᓕᑎᑦᑎᓇᓱᐊᖅᑐᑦ ᑕᒪᐃᓐᓄᑦ 
ᐃᖅᑲᓇᐃᔭᖅᑎᓄᑦ ᑲᑎᒪᑎᑕᐅᕙᒃᑐᑎᑦ 
ᐊᑕᐅᓯᐊᕐᓗᑎᑦ ᑕᖅᑭᑕᒫᑦ ᐃᖃᓗᖕᓂ ᐊᒻᒪᓗ 
ᖃᕋᓴᐅᔭᒃᑯᑦ ᐅᖄᓚᐅᑎᒃᑯᑎᒍᓪᓘᓐᓃᑦ 
ᑲᑎᒪᖃᑎᒋᔭᐅᓪᓗᑎᑦ ᐊᓯᖏᓐᓂᒃ 
ᐊᕕᒃᑐᖅᓯᒪᔪᖏᓐᓃᑦᑐᑦ. ᓄᓇᓕᖕᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑎᖏᑦ ᐱᐅᓯᑎᑦᑎᒋᐊᖅᓯᒪᖕᒥᔪᑦ ᓄᑖᕐᓂᒃ 
ᐃᖅᑲᓇᐃᔭᖅᑎᑖᖅᑲᐅᓂᑦ ᐱᓕᕆᐊᖓᓂᒃ 
ᐱᐅᓯᑎᑦᑎᒋᐊᕋᓱᐊᕐᒥᔪᑦ 
ᐃᓄᖕᓅᖓᓂᖅᓴᐅᓕᕐᓗᑎᒃ.  
 

ᓂᕆᐅᒃᐳᒍᑦ ᑲᒪᒌᓐᓇᕐᓂᐊᕐᓗᒍ ᑕᒪᒃᑯᐊ 
ᑲᒪᒋᓂᐊᕐᓂᕋᖅᓯᒪᔭᕗᑦ ᐃᓄᐃᑦ ᐃᖅᑲᓇᐃᔭᖅᑏᑦ 
ᐊᒥᓱᕈᕆᐊᖅᑎᑕᐅᓇᓱᐊᕐᓗᑎᒃ ᐱᓕᕆᕝᕕᑦᑎᓐᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪ’ᓇᓪᓗᐊᕕᒃ: ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑕ ᓇᑦᓯᖅ. 

ᕼᐋᓐᓴᓐ ᑎᒃᑯᐊᖅᑕᐅᔪᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑕ 
ᑐᓪᓕᐊᓄᑦ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐅᐱᒋᕙᒋᑦ ᑕᕝᕗᖓ ᐃᖏᒃᑲᕕᑦ ᑕᐃᓐᓇᓕ 
ᕿᒪᒃᑎᒋᔭᑯᓗᒋᓚᐅᖅᑕᕗᑦ ᐃᓱᒪᒋᔭᕗᑦ ᑭᓯᐊᓂ 
ᑲᔪᓯᓚᖓᔪᒍᑦ. 

ᐅᑉᓗᒥ ᓇᖏᖅᓯᔪᖓ ᐅᖃᖅᑏ ᑖᓐᓇ 
ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖃᖃᑦᑕᕐᒪᑕ 
ᑐᒡᓕᕆᔭᐅᓂᐊᖅᑐᒥᒃ ᐅᓂᒃᑳᒐᓛᒍᒪᓪᓗᖓ 
ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐊᖏᖅᑕᐅᑦᓯᐊᓚᐅᖅᖢᓂ ᐊᒻᒪ ᑲᑎᒪᔨᐅᖃᑎᒃᑲᓄᑦ 
ᑕᒡᕙᓂ ᖁᑦᑎᒃᑐᓂ. ᑖᓐᓇ ᑳᑎ ᕼᐊᓐᓴᓐ 
ᑐᒡᓕᕆᓂᐊᓕᕐᒪᔾᔪᒃ ᐃᒡᓗᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᓴᕆᒪᓱᒃᐳᖓ ᐅᑉᓗᒥᐅᔪᖅ. 
 
(ᑐᓵᔨᑎᒍᑦ) ᐅᖃᖅᑏ, ᑳᑎ ᕼᐋᓐᓴᓐ 
ᐃᓅᓚᐅᖅᓯᒪᔪᖅ ᐱᕈᖅᓴᖅᑕᐅᓪᓗᓂᓗ ᐃᖃᓗᓐᓂ. 
ᐱᖃᑎᒋᑦᑎᐊᓕᖅᑕᕗᑦ ᐃᓚᒌᖑᔪᒍᑦ ᐊᒻᒪᓗ 30 
ᐅᖓᑖᓂ ᐊᕐᕌᒍᓂᒃ ᐃᖅᑲᓇᐃᔮᖃᖅᓯᒪᓕᖅᑐᑦ 
ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᓂᒃ. ᐃᓚᖓᓪᓗ 
ᐊᑐᖅᑐᐊᖅᑐᓕᕆᔨᐅᓚᐅᖅᓯᒪᓪᓗᓂ ᐃᖅᑲᓇᐃᔮᖓ 
ᐃᖃᓗᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂ.  
 
ᐊᒻᒪᓗ ᐊᑭᓕᖅᓱᖅᑕᐅᓐᖏᑦᑐᓂ 
ᐱᓕᕆᐊᖃᖃᑕᐅᓚᐅᖅᓯᒪᔪᖅ YWCA ᐊᒡᕕᒃ 
ᐊᕐᓇᐃᑦ ᕿᒫᕕᖓᓂ ᐊᒻᒪ ᓄᓇᕗᑦ 
ᑲᒪᑦᓯᐊᖅᑐᒃᑯᓐᓂ. ᑲᑎᒪᔨᐅᖃᑕᐅᓚᐅᖅᓯᒪᔪᖅ 
ᐃᖃᓗᐃᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ 
ᐊᕐᓇᐃᑦ ᕿᒫᕕᖓᓂ. ᐃᑉᐱᒍᓱᑦᑎᐊᖅᑐᖅ 
ᓄᓇᕗᒻᒥᐅᓂᒃ ᐊᒻᒪᓗ ᓴᓐᖏᔪᑎᒍᑦ 
ᑭᒡᒐᖅᑐᐃᒍᓐᓇᑦᑎᐊᕐᓂᐊᖅᑐᖅ. 
ᐅᖃᓪᓚᑦᑎᐊᕈᓐᓇᓲᖅ.  
 
ᖁᕕᐊᓱᑦᑐᒻᒪᕆᐅᕗᖓ 
ᐃᖅᑲᓇᐃᔭᖅᑎᒋᓂᐊᓕᕋᑦᑎᒍᑦ ᐊᒻᒪᓗ 
ᐅᑉᐱᕆᑦᑎᐊᖅᑕᕋᕈ ᓯᕗᓕᖅᑎᐅᓂᐊᕐᒪᑦ  
ᐱᕈᖅᐸᓪᓕᐊᑎᑦᑎᓗᓂ ᐱᕙᓪᓕᐊᑎᑦᑎᖃᑦᑕᕐᓗᓂ 
ᐅᖃᖃᑎᖃᕆᐊᖅᑎᑦᑎᖃᑦᑕᓐᖑᓱᑦᑐᖅ, ᐃᒃᓯᕙᐅᑕᑉ, 
ᑐᖏᓕᕆᔭᐅᓕᕐᓗᓂ. ᐱᓕᕆᑦᑎᐊᖁᒐᓗᐊᖅᐸᕋ 
ᑲᒪᒋᓂᐊᓕᖅᑕᒥᓂᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒥᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ 
ᔪᐊᓇᓯ. 

ᓯᕗᓂᒃᓴᕗᑦ 
ᑮᓇᐅᔭᖃᖅᑎᑕᐅᖏᓐᓇᖅᐸᓐᓂᖏᑦ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ ᐅᖃᖅᑏ, 
ᐊᒻᒪᓗ ᐅᐱᒍᓱᑉᐳᒍᑦ ᐃᓕᖕᓂᒃ ᕿᑭᖅᑖᓗᒻᒥᐅᓂᒃ 
ᑭᒡᒐᖅᑐᖅᐳᖓ.  
 
ᐅᖃᖅᑏ, (ᑐᓵᔨᑎᒍᑦ) ᐅᓪᓗᒥ ᑐᓴᖅᑎᑦᑎᔪᒪᕗᖓ 
ᐃᓕᓐᓂᐊᕐᓂᓕᕆᔨᒃᑯᑦ 
ᐃᑲᔪᖅᑐᐃᖏᓐᓇᕐᓂᐊᕐᓂᖏᓐᓂᒃ ᓄᓇᕗᑦ 
ᓯᕗᓂᒃᓴᕗᒃᑯᓐᓂ. $175,000-ᓂᒃ 
ᐃᑲᔪᖃᑦᑕᓂᐊᕐᓗᑕ ᐊᕐᕌᒍᑕᒫᑦ 2018-19-ᒧᑦ 
ᐊᒻᒪᓗ 2019-2020-ᒧᑦ ᑮᓇᐅᔭᓕᕆᓐᓇᑉ 
ᐊᕐᕌᒎᖏᓐᓄᑦ. ᐊᒻᒪᓗᒃᑲᓐᓂᖅ, 
ᐱᓕᕆᐊᖃᖅᐸᓪᓕᐊᕗᒍᑦ ᐊᑯᓂᐅᔪᒧᑦ 
ᐊᐅᓚᓂᖃᑦᑎᐊᕐᓂᖃᖁᓪᓗᒍ 
ᑮᓇᐅᔭᖃᖅᑎᑕᐅᖃᑦᑕᓂᐊᕐᓂᖏᓐᓂᒃ 
ᐃᑲᔫᓯᐊᒃᓴᖏᓐᓂᒃ ᕿᓂᖅᑐᑕ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐱᓕᕆᕕᑦᑎᓐᓂᒃ 
ᑮᓇᐅᔭᓕᐅᕋᓱᐊᕐᓂᕐᒧᑦ ᒐᕙᒪᒃᑯᑦ ᐊᑐᕐᓂᕆᔭᖓᑦ 
ᒪᓕᓐᓂᐊᕐᒪᑕ ᑐᕌᖅᑕᕗᑦ 
ᐊᑐᐃᓐᓇᐅᑎᑦᑎᔭᕆᐊᖃᕐᓂᕐᒧᑦ ᐱᐅᔪᓂᑦ 
ᐃᓕᓐᓂᐊᒐᒃᓴᓂᒃ ᓯᓚᑦᑐᓴᕐᓂᒃᑯᑦ 
ᐱᕕᖃᖃᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑦ.  
 
ᐅᖃᖅᑏ, ᒪᓕᒐᓕᐅᖅᑏᓪᓗ, 
ᓂᕆᐅᓐᓂᖃᕆᕗᖓᑦᑕᐅᖅ ᑖᒃᑯᐊ ᑮᓇᐅᔭᖅᑑᑎᑦ 
ᓯᕗᓂᒃᓴᒥ ᓄᓇᕗᒻᒥᐅᑦ ᐃᓕᓐᓂᐊᕐᓂᖃᕈᒪᔪᑦ 
ᐃᓕᖅᑯᓯᓕᕆᓂᒃᑯᑦ ᐃᓅᓯᓕᕆᓂᕐᒥᒃ ᐊᒻᒪᓗ 
ᑮᓇᐅᔭᓕᐅᑦᓯᐊᓇᓱᐊᕐᓂᕐᒥᓪᓗ ᓄᓇᕗᒻᒥ 
ᐱᕈᖅᑎᑦᑎᖃᑕᐅᔪᒪᔪᓄᑦ. ᐅᕙᖓᑦᑕᐅᖅ 
ᐃᓕᓐᓂᐊᖃᑕᐅᓯᒪᓪᓗᖓ ᓄᓇᕗᑦ ᓯᕗᓂᒃᓴᕗᒻᒥ 
ᐅᖃᕈᓐᓇᖅᐳᖓ ᐃᓕᖅᑯᓯᓕᕆᓂᒃᑯᑦ ᓯᓚᑦᑐᓴᕐᓂᖅ 
ᐊᔪᕈᓐᓃᕈᑎᒋᓚᐅᕋᒃᑯ ᐱᔪᓐᓇᕐᓂᓐᓂ ᐊᒻᒪᓗ 
ᐃᓕᓴᖅᓯᔾᔪᑎᒋᓪᓗᒍᓗ. 
 
(ᑐᓵᔨᑎᒍᑦ) ᐅᖃᖅᑏ, ᓄᓇᕗᑦ ᒐᕙᒪᖏᑦ 
ᐃᖅᑲᓇᐃᔭᕐᕕᑖᕆᔭᐅᓪᓗᐊᓲᖑᒻᒪᑦ ᓄᓇᕗᑦ 
ᓯᕗᓂᒃᓴᕗᒻᒥ ᐱᔭᕇᖅᓯᒪᓕᖅᑐᓄᑦ. 33 ᐳᓴᖑᔪᑦ 
ᐃᖅᑲᓇᐃᔭᖅᑎᐅᓕᖅᑐᑦ ᒐᕙᒪᒃᑯᓐᓂ. ᒐᕙᒪᒃᑯᑦ 
ᐃᓕᖅᓴᓯᓯᒪᕗᑦ ᐱᒻᒪᕆᐅᔪᑦ 
ᐃᑲᔫᓯᐊᖅᑖᑎᑦᑎᓂᖏᑦ, ᓯᕗᓕᖅᑎᕗᓪᓗ 
ᐅᖃᖅᓯᒪᓪᓗᓂ, ᒪᑐᓚᐅᖅᓯᒪᓐᖏᑕᕗᑦ ᑮᓇᐅᔭᑎᒍᑦ 
ᐃᑲᔫᓯᐊᖅᑖᑎᑦᑎᖃᑦᑕᓂᐊᕐᓂᕗᑦ ᓄᓇᕗᑦ 
ᓯᕗᓂᒃᓴᕗᑦ. 

ᓈᒻᒪᓐᓂᖅᓴᒥᒃ ᓇᓂᓯᒋᐊᖃᓚᐅᕋᑦᑕ 
ᒪᑭᒪᔪᓐᓇᖅᑐᒃᑯᑦ ᐃᑲᔪᖅᑐᕐᓗᒍ ᑕᒪᓐᓇ 
ᐊᑯᓂᐅᔪᒧᑦ. ᖁᕕᐊᓱᑉᐳᖓᓗ 
ᓇᓗᓇᐃᖅᓯᔪᓐᓇᕋᑦᑕ ᑮᓇᐅᔭᖅᑎᒍᑦ 
ᐃᑲᔫᓯᐊᖅᑖᑎᑦᑎᖃᑦᑕᕐᓗᑕ, 
ᓇᓗᓇᓗᐊᕈᓐᓃᑎᑦᑎᒍᓐᓇᖅᑐᑕᓗ 
ᖃᓄᐃᓐᓂᐊᕐᓂᖓᓂᒃ ᓄᓇᕗᑦ ᓯᕗᓂᒃᓴᕗᑦ 
ᒪᒃᑯᑦᑐᓄᑦ ᐃᓕᓐᓂᐊᕆᐊᓛᖅᑐᑦ ᓄᓇᕗᑦ 
ᓯᕗᓂᒃᓴᕘᒃᑯᓐᓄᑦ. 
 
ᐊᒻᒪᓗ ᑭᒡᒐᑐᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ, 
ᖁᕕᐊᓇᓪᓚᕆᓚᐅᖅᑐᖅ ᐱᔭᕇᖅᑎᓪᓗᒋᑦ 
ᐱᓇᓱᐊᕈᓰᒃ ᒪᕐᕉᓚᐅᖅᑑᓐᓂᒃ. ᐅᐱᒋᕙᕗᓪᓗ 
ᐃᓕᓐᓂᐊᕇᖅᑐᑦ 2019-ᒥ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

ᑲᑎᒪᕕᐅᕗᖅ ᐊᕐᓇᓄᑦ ᓄᑕᖅᑲᓄᓪᓗ 
ᑲᑎᒪᓂᕐᒧᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ 180 ᐅᖓᑖᓂ 
ᐋᓐᓂᐊᖃᕐᓇᓐᖏᑦᑐᓕᕆᔩᑦ ᑲᑎᓚᐅᕐᖓᑕ 
ᐄᐳᕈᓪᖑᑎᓪᓗᒍ. ᐱᖓᔪᒋᔭᖓᓂ ᐊᕐᕌᒎᑉ ᒪᕐᕉᒃ 
ᐊᓂᒍᕋᐃᑉᐸᑎᒃ ᐅᑭᐅᖅᑕᖅᑐᒥ 
ᑲᑎᒪᖃᑦᑕᕐᓂᐊᓕᓚᐅᖅᓯᒪᒻᒪᑕ 
ᕿᑐᕐᖓᑖᖃᑦᑕᖅᑐᐃᑦ ᐊᒻᒪᓗ ᓱᕈᓕᕆᓂᖅ ᐱᓪᓗᒋᑦ 
ᐅᑭᐅᖅᑕᖅᑐᒥ. ᑕᐃᒪᓕ ᑕᒫᓂ 
ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐃᓱᒪᒋᔭᒥᓂᒃ 
ᑕᐅᖅᓯᕋᐅᑎᖃᕈᓘᔭᓚᐅᖅᑐᑦ 
ᐱᓕᕆᔾᔪᑎᐅᔪᓐᓇᖅᑐᓂᑦ ᐊᓯᖏᓐᓂ ᓄᓇᓂ.  
 
ᐅᓪᓗᓂᒃ ᐱᖓᓱᓂᒃ, ᐅᖃᖅᑏ, ᐅᑭᐅᖅᑕᖅᑐᒥ 
ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔩᑦ  
ᐅᓂᒃᑳᖃᖃᑦᑕᓚᐅᖅᑐᑦ ᐱᓕᕆᐊᒥᓂᒃ ᐊᒻᒪ 
ᑲᓇᑕᓕᒫᒥ ᐃᓕᖃᑦᑕᐅᑎᒍᓐᓇᓚᐅᖅᑑᑦ ᐱᓕᕆᔩᑦ 
ᓯᕗᓂᑦᑎᓐᓂ ᖃᓄᖅ 
ᑲᑐᔾᔨᖃᑎᒌᒍᓐᓇᓛᕐᒪᖔᕐᒥᓂᒃ ᐊᒻᒪᓗᑦᑕᐅᖅ 
ᐱᐅᔪᒃᑯᑦ ᐊᓯᔾᔩᒐᓱᐊᕐᓂᕐᒥᒃ ᑐᕌᒐᖃᖅᑐᑎᒃ. 
 
ᐅᖃᖅᑏ, ᑲᑎᒪᖃᑕᐅᒍᓐᓇᕈᓘᔭᓚᐅᕋᒪ ᑖᒃᑯᐊ 



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3318 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᓄᓇᕗᒻᒥ ᑲᓇᑕᒥᓗ  
ᑲᑎᒪᑎᓪᓗᒋᑦ ᐊᒻᒪ ᐅᐱᒍᓱᓪᓚᕆᓚᐅᖅᑐᖓ 
ᐋᓐᓂᐊᖃᕐᓇᓐᖏᑦᑐᓕᕆᓂᖅᐳᑦ ᑕᒪᓐᓇ 
ᐋᖅᑭᒋᐊᖅᑕᐅᓯᒪᓕᕐᖓᑦ 
ᐱᐅᓯᕚᓪᓕᖅᑕᐅᓯᒪᓕᕐᖓᓪᓗ. ᐊᒻᒪᓗᑦᑕᐅᖅ, 
ᐆᑦᑑᑎᒋᔭᔅᓴᐅᓪᓗᓂ ᑕᓚᕖᓴᒃᑯᑦ 
ᓘᒃᑖᓕᐊᖃᑦᑕᕈᓐᓇᕐᓂᐅᖃᑦᑕᖅᑐᖅ. ᓄᓇᕗᑦ 
ᓯᕗᓪᓕᐹᑦᑎᐊᖑᓚᐅᖅᓯᒪᒻᒪᑦ ᑕᒪᒃᑯᓂᖓ 
ᑕᓚᕖᓴᒃᑯᑦ ᑕᑯᓐᓈᖃᑦᑕᐅᑎᓪᓗᑎᒃ 
ᐋᓐᓂᐊᕕᓕᐊᕈᓐᓇᖅᓯᑎᑦᑎᓂᕐᒥᒃ.  
ᑕᐃᒪᓕ ᓄᓇᕗᑉ 25-ᓂᑦ ᓄᓇᓕᖁᑎᓕᒫᖏᓐᓂᒃ 
ᑕᐃᒪᐃᒍᓐᓇᖃᑦᑕᓕᖅᓯᒪᔪᑦ. 
ᐊᐅᓪᓚᖃᑦᑕᕆᐊᖃᓐᖏᓂᖅᓴᐅᓕᖃᑦᑕᖅᑐᑎᒃ 
ᐋᓐᓂᐊᕕᓕᐊᖅᑐᑎᑦ. ᑖᒃᑯᐊ ᐱᓗᐊᖅᑐᒥᒃ 
ᓱᕈᓯᓕᕆᕖᑦ, ᐊᑐᓪᓚᕆᑦᑐᐊᓘᖃᑦᑕᖅᓯᒪᔪᑦ 
ᑕᓚᕖᓴᒃᑯᑦ ᑕᑯᓐᓈᖃᑦᑕᐅᑎᓪᓗᑎᒃ, 39-
ᖑᓚᐅᖅᓯᒪᓪᓗᑎᒃ 2016-17-ᒥ, 298-ᕈᔪᔪᐃᑦ 
2018-19-ᒥ. 
 
ᑕᒪᒃᑯᐊ ᐊᓈᓇᒋᔭᐅᔪᐃᑦ ᐊᒻᒪ ᓱᕈᓰᓪᓗ 
ᐋᓐᓂᐊᖅᑕᐃᓕᒪᑎᑕᐅᓂᖏᑦ ᐱᒻᒪᕆᓪᓚᕆᐊᓘᒻᒪᑖ, 
ᓯᕗᓂᖃᑦᑎᐊᕐᓂᐊᕈᑦᑕ. ᐃᓕᓴᕆᔪᒪᔭᒃᑲ 
ᐊᔅᓱᕈᖅᓯᒪᔪᔪᑦ ᑖᒃᑯᐊ ᐋᖅᑭᖅᑎᕆᓚᐅᖅᑐᐃᑦ 
ᑲᑎᒪᔨᕋᓛᑦ ᑲᑎᒪᓂᐅᓚᐅᖅᑐᒥᒃ ᐃᑲᕐᕋᒐᓛᓗᓐᓂᒃ 
ᐸᕐᓇᔅᓯᒪᓚᐅᕐᖓᑕ ᐱᒻᒪᕆᐊᓗᓐᓂᒃ 
ᐋᖅᑭᑦᑎᕆᓪᓗᑎᒃ ᑕᒪᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔩᑦ 
ᑲᑐᔾᔨᖃᑎᒌᑦᑎᐊᓂᖅᓴᐅᖁᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓄᓇᓕᑦᑎᓐᓂ 
ᐊᐅᓚᑦᑎᐊᓂᖅᓴᐅᓂᐊᕐᖓᑦ. 
 
ᑕᐃᒪ ᑕᒪᒃᑯᐊ ᕿᑐᕐᖓᑖᖃᑦᑕᖅᑐᐃᑦ 
ᐊᒥᓱᕕᔾᔪᐊᕌᓘᑎᓪᓗᒋᑦ ᓄᓇᕘᒥ, ᑕᒪᒃᑯᐊ 
ᑐᕌᖅᑕᕗᑦ ᐊᑐᖃᑦᑕᕋᑦᑎᒍᑦ.  
ᐃᑲᔪᖅᓯᖃᑦᑕᖅᑐᑕ ᐱᓕᕆᖃᑎᒌᓐᓂᕐᒥᒃ 
ᐃᑲᔪᖃᑎᒌᓐᓂᒥᓪᓗ. ᑖᓐᓇ 
ᑲᑎᒪᕐᔪᐊᕐᓂᐅᓚᐅᖅᑐᖅ ᑲᑎᕝᕕᐅᔪᓐᓇᓚᐅᕐᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ ᐊᓈᓇᒋᔭᓄᑦ 
ᓱᕈᓯᕐᓄᓪᓗ ᐃᑲᔫᑎᐅᓪᓗᓂᓗ ᓄᓇᕘᓕᒫᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᒪ’ᓇᓪᓗᐊᕕᒃ. ᒪ’ᓇ. ᒥᓂᔅᑕᐃᑦ 
ᐅᖃᐅᒃᕼᐃᒃᓴᖏᑦ. ᐊᑎᖃᕈᓐᓃᕋᒪ. ᑲᔪᓯᓗᑕ 
ᐱᖓᔪᒋᔮᓐᓄᑦ. ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᐃᒡᓗᓕᒐᕐᔪᖕᒧᑦ-ᑲᖏᖅᕼᐃᓂᐅᑉ 
ᐅᐊᖕᓇᖓᓄᑦ ᒥᔅ ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓱᒪᓕᕆᓂᕐᒧᑦ ᐱᕐᔪᐊᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐊᒻᒪ 
ᐅᐱᒋᑦᑎᐊᐸᑦᑎᒋᑦ ᐃᓂᒋᔭᕐᓄᑦ. ᖃᐅᔨᒪᔪᒍᑦ 
ᐱᓕᕆᑦᑎᐊᕐᓂᐊᕋᕕᑦ.  
 
ᐅᑉᓗᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ 
ᑲᖏᖅᓯᓂᐅᑉ ᐅᐊᖕᓇᖓᓂᒃ.  
 
ᐃᒡᓗᓕᒑᕐᔪᖕᒦᓚᐅᕋᒪ ᐅᓇ ᐃᓱᒫᓗᒋᓪᓚᑦᑖᖅᑕᕋ 
ᐊᖓᔪᖅᑳᕐᓄᑦ ᐅᕙᒻᓄᑦ ᐅᓂᒃᑲᐅᔾᔭᐅᓯᒪᒐᒪ. ᑖᓐᓇ 
ᐃᓱᒪᒃᑯᑦ ᐋᓐᓂᐊᖃᑦᑕᕐᓂᐅᔪᖅ. ᐃᓂᕐᖓᒡᒎᖅ, 
ᑕᐃᒃᑯᐊ ᐊᖓᔪᖅᑳᒃ ᐅᕙᓐᓄᑦ ᐅᓂᒃᑳᖅᓱᑎᒃ, 
ᐃᓱᒪᖃᓐᖏᑦᑑᓯᕝᕕᖕᒧᑦ ᐋᑐᕚᒥ ᐃᓕᔭᐅᓚᐅᕐᒪᑦ. 
ᐊᒻᒪ ᓴᓐᖏᔪᒻᒪᕆᐊᓗᖕᓂᒃ ᐃᓱᐊᖅᓴᐅᑎᓂᒃ  
ᐃᒪᓐᓇ ᖃᐅᔨᒪᓂᖃᓐᖏᑦᑐᒧᑦ 
ᐃᓱᐊᖅᓴᐃᔨᑐᐃᓐᓇᕐᒧᑦ ᓇᓗᓇᐃᖅᓯᕝᕕᐅᓐᓂᖅᓱᓂ. 
 
(ᑐᓵᔨᑎᒍᑦ) ᐅᖃᖅᑏ, ᐊᓈᓇᒃᑯᒋᔭᐅᔪᐃᑦ 
ᐅᓂᒃᑳᓚᐅᖅᑐᐃᑦ ᓘᒃᑖᖑᓐᖏᑦᑐᒧᑦ 
ᐄᔭᒐᖅᑖᖅᑎᑕᐅᓂᕐᒪᑕ ᓴᓐᖏᔫᓗᐊᖅᑐᓂᑦ 
ᐃᕐᓂᖓᓄᑦ. ᐃᕐᓂᖓ ᐃᓱᒪᓕᕆᕕᒻᒨᖅᑕᐅᓚᐅᖅᑐᖅ 
ᓘᒃᑖᑐᐃᓐᓇᕐᒧᑦ. ᐃᓱᒫᓗᓪᓚᕆᓕᖅᑐᖓᓕ 
ᓘᒃᑖᑐᐃᓐᓇᐃᑦ ᖃᐅᔨᒪᔭᑕᓪᓚᕆᐊᓘᓐᖏᑦᑐᐃᑦ 
ᐄᔭᒐᖅᑖᖅᑎᑦᑎᖃᑦᑕᕐᒪᑕ 

ᐊᒻᒪᓗᑦᑕᐅᖅ ᒪᒃᑯᒃᑐᓂᒃ ᐃᓐᓇᕐᓂᓪᓗ ᐃᓄᓐᓂᒃ 
ᓇᓗᓇᐃᖅᓯᖃᑦᑕᖅᑐᑎᑦ  
ᐃᓱᒪᒥᒍᑦ ᐋᓐᓂᐊᓖᑦ ᑕᐃᒫᒍᓐᖏᑐᕐᓗ 
ᐃᓱᒪᓗᒃᑐᐃᑦ ᓄᓇᕘᓕᒫᑦᑎᐊᒥ. ᑕᑯᖃᑦᑕᕋᒪ 
ᐃᓅᓱᒃᑐᒐᓛᓗᓐᓂᒃ ᓇᓗᓇᐃᖅᑕᐅᓯᒪᔪᐃᑦ 
ᖁᕕᐊᓱᓕᑲᓪᓚᓲᕌᓗᐃᑦ ᑲᑕᑲᓪᓚᓲᕌᓘᓪᓗᑎᓪᓗ 
ᑕᐃᒫᒃ ᐊᒻᒪ ᑐᓵᖃᑦᑕᓲᖑᓐᓇᕋᖅᑕᐅᓪᓗᑎᒃ 
ᐱᑕᖃᓐᖏᑦᑐᓂᒃ.  
 
ᑕᐃᓐᓇᓕ ᒪᒃᑯᒃᑐᖅ ᖃᐅᔨᓴᑦᑕᐅᑦᑎᐊᓚᐅᖅᑐᖅ 
ᐊᓈᓇᒃᑯᖏᓐᓄᑦ. ᒫᓐᓇ ᖃᓄᐃᒍᓐᓃᖅᑐᖅ 
ᐊᔪᕈᓐᓃᖅᑐᖅ. ᐊᓈᓇᒃᑯᖏᑦ ᐊᑖᑕᒃᑯᖏᑦ ᐃᒻᒥᓂᒃ 
ᖃᐅᔨᓴᕈᓐᓇᖅᑐᒥᓃᒃ ᐃᑲᔪᕈᓐᓇᖅᑐᒥᓃᒃ 
ᐃᕐᓂᒥᓐᓂᒃ ᐃᓱᒪᒃᑯᑦ ᐊᒃᓱᕈᓚᐅᕋᓗᐊᖅᑎᓪᓗᒍ 
ᐃᓱᒪᓪᓗᕐᓗᒃᓯᒪᓇᕋᖅᑕᐅᕋᓗᐊᖅᑎᓪᓗᒍ. 
ᐊᒥᓱᐊᖅᑎᐊᓗᒃ ᐃᓅᓱᒃᑐᑦ ᑕᐃᒫᒃ 
ᐋᓐᓂᐊᕕᓕᐊᕈᔾᔭᐅᓪᓗᑎᒃ ᓇᓗᓇᐃᖅᑕᐅᓪᓗᑎᓪᓗ 
ᐃᓱᒪᓪᓗᓐᓇᕋᖅᑕᐅᓪᓗᑎᓪᓗ  
ᑐᓵᖃᑦᑕᕐᓇᕋᖅᑕᐅᓪᓗᑎ  ᑭᓲᓐᖏᑦᑐᓂᒃ 
ᑕᒪᒃᑯᓄᖓ ᓘᒃᑖᓪᓚᕆᐅᖏᑦᑐᓂᒃ 
ᐃᓱᒪᓕᕆᔨᐅᓐᖏᑦᑐᓄᑦ.  
 
ᑕᐃᒪᓕ ᑖᓐᓇ ᐃᕐᓂᖓᑦ 
ᖃᐅᔨᒪᔨᑕᓪᓚᕆᒻᒨᖅᑕᐅᒻᒪᑦ ᐃᓱᒪᓕᕆᔨᒧᑦ 
ᐅᖃᐅᔾᔨᔪᒥᓂᖅ ᐊᓈᓇᒃᑯᖏᓐᓂᑦ ᑕᐃᓐᓇ 
ᓘᒃᑖᑐᐃᓐᓇᖅ ᐄᔭᒐᖅᑖᑎᑦᑎᔪᒥᓂᖅ ᐃᕐᓂᖓᓂᒃ 
ᐄᔭᒐᖅᑖᑎᑦᑎᒋᐊᖃᕐᓂᖏᑦᑐᖅ ᑕᐃᒪᐃᑦᑐᓂᒃ. 
 
ᑲᔪᓯᒍᒪᒐᓗᐊᖅᑐᖓ, ᐅᖃᖅᑏ, 
ᐱᔭᕇᖅᑎᑕᐅᒍᓐᓇᕐᓗᖓ ᐅᖃᐅᓯᒃᓴᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑎᐅᔪᖅ ᐊᐱᖕᒻᒪᑦ 
ᐊᖏᖅᑕᐅᔪᒪᑉᓗᓂ ᐅᖃᐅᓯᒃᓴᒥᓂᒃ ᐱᔭᕇᕈᒪᑉᓗᓂ.  
ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ, ᒥᔅ ᑕᐅᑐᓐᖏ, 
ᑲᔪᓯᒋᐊᖅᑑᓪᓗᐊᖅᐳᑎᑦ ᐅᖃᐅᓯᒃᓴᕐᓂᒃ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 
ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  
 
ᐊᒥᓱᐃᖅᑕᓗᐊᖅᑐᑎᑦ ᓄᓇᕗᑦᒥ ᐃᓱᒪᒥᒍᑦ 
ᐋᓐᓂᐊᕐᓇᕋᖅᑕᐅᔪᑦ ᑎᑎᖅᑲᐅᑎᖃᓐᖏᑦᑐᓄᑦ 
ᐃᓱᒪᓕᕆᓂᕐᒧᑦ ᓴᓐᖏᓗᐊᖅᑐᒥᒃ ᐃᓱᐊᖅᓴᐅᑎᓂᑦ  

ᑐᓂᔭᐅᑦᑕᕐᒪᑕ ᐃᓕᒪᓱᒃᑲᒪ. ᑕᒪᓐᓇ 
ᕿᒥᕐᕈᐊᖅᑕᐅᑦᑎᐊᕆᐊᖃᕐᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐅᖃᐅᓯᕆᒃᑲᓐᓂᕐᓂᐊᕋᒃᑯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᐅᔪᖅ ᑕᓯᐅᔭᕐᔪᐊᒧᑦ, 
ᒥᔅᑐ ᕋᒻᐴᑦ. 

ᐃᑲᔪᖅᑐᐃᔾᔪᑎᑦ ᓄᓇᕗᑦ ᓯᕗᓂᒃᓴᒨᒃᑯᓐᓄᑦ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑦᑐᖓ ᖁᔭᓕᒍᒪᓪᓗᖓ ᒐᕙᒪᒃᑯᓐᓂᒃ ᑖᒃᑯᐊ 
ᑮᓇᐅᔭᓂᒃ ᐃᓕᓯᒃᑲᓐᓂᕈᓐᓇᖅᓯᒪᒻᒪᑕ ᓄᓇᕗᑦ 
ᓯᕗᓂᒃᓴᕗᒻᒥ ᐃᓕᓐᓂᐊᕐᓂᐅᔪᒧᑦ ᐋᑐᕚᒥ.  
 
ᐅᖃᖅᑏ, ᐊᒥᓱᑲᓪᓚᒻᒪᕆᐊᓗᐃᑦ ᓴᓂᑭᓗᐊᕐᒥᐅᑕᐃᑦ 
ᒪᒃᑯᒃᑐᐃᑦ ᐱᖃᑕᐅᒍᓐᓇᖅᓯᒪᒻᒪᑕ ᑖᔅᓱᒧᖓ 
ᐃᓕᓐᓂᐊᕈᑎᑦᑎᐊᕚᓗᒻᒧᑦ ᐊᕐᕌᒍᒐᓛᓗᓐᓂᒃ 
ᐊᒻᒪᓗᑦᑕᐅᖅ ᑲᔪᓯᑦᑎᐊᕈᓐᓇᖅᑎᑦᑎᓯᒪᖕᒪᑕ 
ᑖᒃᑯᓂᖓ. 
 
ᖁᔭᓕᒍᒪᔪᖓ ᓄᓇᕗᒻᒥᐅᑕᕐᓂᑦ ᐊᒥᓱᐊᓗᐃᑦ 
ᑕᐃᒃᑯᐊ ᐱᔭᕇᖅᓯᒪᔪᐃᑦ ᓄᓇᕗᒻᒥ 
ᓯᕗᓂᒃᓴᕘᒃᑯᓐᓂᒃ ᑎᑎᕋᕈᓐᓇᖃᑦᑕᓚᐅᕐᒪᑕ 
ᒪᓕᒐᓕᐅᖅᑎᒥᓂᒃ ᒥᓂᔅᑐᓄᓪᓗ ᐃᑲᔪᖅᓰᓪᓗᑎᒃ  
ᑖᒃᓱᒥᖓ ᐃᓕᓐᓂᐊᓂᕐᒥᒃ, ᐃᓚᖏᓪᓗ 
ᐅᖃᖃᑦᑕᖅᑐᑎᒃ ᐱᔾᔪᑎᔅᓴᑦᑎᐊᕚᓗᓐᓂᒃ ᓱᒻᒪᑦ 
ᒐᕙᒪᒃᑯᑦ ᑮᓇᐅᔭᖃᖅᑎᑦᑎᒋᐊᖃᕐᒪᖔᑕ. 
 
ᐅᖃᖅᑏ, ᐱᐅᓪᓚᕆᑦᑐᖅ ᒐᕙᒪᒃᑯᑦ ᑐᓴᕋᐃᒻᒪᑕ 
ᓂᓪᓕᐊᔪᖃᖅᑎᓪᓗᒍ ᐊᒻᒪᓗ 
ᐱᓕᕆᑦᑎᐊᕋᓱᓕᒃᑐᑎᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪ’ᓇᓪᓗᐊᕕᒃ.. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ 
ᓇᑲᓱᒃ. 

ᓄᓇᕗᑦ ᓯᕗᓂᒃᓴᒃᑯᓐᓄᑦ ᑮᓇᐅᔭᐃᑦ 
(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 
ᐅᐱᒋᕙᒌᖅᐸᒋᑦ ᐃᓂᒋᔭᕐᓄᑦ. ᐅᓪᓗᒃᑰᖅᐸᒃᑲ 
ᐸᓐᓂᖅᑑᐅᑦ ᐊᒻᒪᓗ ᑲᑎᒃᑲᓐᓂᖅᑐᑯᓘᒐᑦᑕ 
ᐃᓕᐊᓇᐃ.  
 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᕋᓗᐊᖓ 
ᐃᓕᑕᕆᒃᑲᓐᓂᕈᒪᓪᓗᒋᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᒐᕙᒪᒃᑯᑦ ᐃᓱᒪᖅᓴᖅᓯᐅᕈᑎᔅᓴᖏᓐᓂᒃ ᐊᒻᒪᓗ 
ᐊᓯᔾᔩᒋᐊᕈᓐᓇᓚᐅᕐᖓᑕ ᑮᓇᐅᔭᓂᒃ 
ᓇᑲᑎᕆᒌᖅᓯᓚᐅᖅᑎᓪᓗᒋᑦ ᐊᓯᐊᒍᑦ ᓄᓇᕗᑦ 
ᓯᕗᓂᒃᓴᕗᒻᒧᑦ ᑮᓇᐅᔭᓂᒃ ᑐᓂᓯᔪᓐᓇᖅᓯᒻᒪᑕ. 
 
ᐊᒻᒪᓗ ᖃᐅᔨᒪᔪᓯ ᑕᒫᓂ ᐅᑭᐅᖅ 
ᑲᑎᒪᓂᖃᖅᑎᓪᓗᑕ ᐊᑕᐅᓯᐅᒥᒃ ᒪᓕᒐᓕᐅᖅᑏᑦ 
ᐃᓱᒫᓘᑎᖃᖅᑐᑦ ᑕᒪᔅᓱᒥᖓ ᐅᖃᐅᓯᖃᔪᒐᑦᑕ 
ᑕᒪᔅᓱᒥᖓ ᐅᐱᒍᓱᒍᒪᓪᓗᖓ ᐊᒻᒪᓗ 
ᖁᔭᓐᓇᒦᕈᒪᓪᓗᖓ. ᐅᑉᐱᕆᔭᖃᕐᒥᒐᒪ ᐃᓅᓱᒃᑐᓂᒃ 
ᐃᓄᓐᓂᒃ ᐱᓕᒻᒪᓴᖅᑕᐅᔭᕆᐊᖃᕐᓂᖏᓐᓂᒃ 
ᐃᓕᓐᓂᐊᓂᒃᑯᑦ, ᐊᒻᒪᓗ 
ᐃᖅᑲᓇᐃᔭᖅᑎᐅᔪᓐᓇᓯᑦᑎᐊᕐᓗᑎᑦ ᓄᓇᕘᒥ. 
 
ᖃᐅᔨᒪᔪᒍᑦ ᓄᓇᕗᑦ ᓯᕗᓂᔅᓴᕗᑦ 
ᑲᔪᓯᓂᖃᑦᑎᐊᖅᓯᒪᔪᖅ ᐊᕐᕌᒍᑦ ᐊᒥᓱᓂᒃ ᐊᒻᒪᓗ 
ᐱᔭᕇᖅᓯᒪᔪᒡᒍᑎᒍᑦ ᐃᓕᓐᓂᐊᕆᐊᓚᐅᖅᓯᒪᔪᑎᒍᑦ 
ᐃᓚᖏᓪᓗ ᒫᓐᓇ ᐱᔭᕇᕋᑖᖅᑐᐃᑦ ᓇᓗᓇᓐᖏᒻᒪᑦ 
ᐃᖅᑲᓇᐃᔮᖃᖅᑎᑕᐅᕙᓪᓕᐊᓂᐊᕐᒥᔪᐃᑦ 
ᐱᒐᓱᐊᕐᓂᖏᑦ ᑕᑯᓐᓇᖅᑕᐅᓪᓗᑎᒃ. 
 
ᐱᓕᒻᒪᓴᖅᑕᐅᑦᑎᐊᕐᓂᖏᑦ ᐃᓄᐃᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᑖᔅᓱᒥᖓ,  

ᐃᑲᔫᑎᖃᑦᑎᐊᕐᖓᑦ ᓄᓇᓕᖕᓄᑦ. ᐅᐱᒍᓱᑉᐳᖓ 
ᐃᓕᓐᓂᐊᖅᑎᓂᑦ. ᑲᔪᓰᓐᓇᖅᓯᒪᔪᓂᑦ ᐊᒻᒪᓗ 
ᐱᔭᕇᖅᓯᒪᔪᓂᒃ ᓄᓇᕗᑉ ᓯᕗᓂᔅᓴᕗᒻᒧ 
ᐃᓕᓐᓂᐊᖅᓯᒪᔪᐃᑦ. ᐊᒻᒪᓗ ᐅᐱᒍᓱᑦᑎᐊᖅᐳᖓ 
ᒐᕙᒪᒃᑯᑦ ᑕᒪᔅᓱᒥᖓ ᑐᓂᓯᒍᓐᓇᖅᓯᒻᒪᑕ 
ᑮᓇᐅᔭᓂᒃ. 
 
(ᑐᓵᔨᑎᒍᑦ) ᐅᖃᖅᑏ, ᐃᓛᓐᓂᒃᑯᑦ ᒐᕙᒪᒃᑯᑦ 
ᓈᓚᓐᖏᑐᕐᔫᔮᓲᖑᒻᒪᑕ ᐃᓱᒫᓘᑎᒋᔭᐅᔪᓂᒃ ᒫᓐᖓᑦ 
ᒪᓕᒐᓕᐅᖅᑎᑐᐃᓐᓇᕐᓂᒃ. ᑭᓯᐊᓂᓕ ᖁᔭᓕᕗᖓ 
ᒐᕙᒪᒃᑯᑦ ᓈᓚᓐᓂᕐᖓᑕ ᐊᒻᒪᓗ 
ᐱᓕᕆᒐᓱᑦᑐᒥᓂᐅᓪᓗᑎᑦ. ᑕᐃᒪᐃᑦᑐᓂᒃ 
ᑕᑯᒃᑲᓐᓂᕈᒪᖃᑦᑕᓛᖅᑐᖓ ᓯᕗᓂᑦᑎᓐᓂ ᐅᕙᒍᑦ 
ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐃᓱᒫᓘᑎᒋᔭᑦᑎᓐᓂᒃ 
ᓴᖅᑮᒐᐃᒍᑦᑕ ᓯᕗᓂᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎᐅᕐᒧᑦ ᐅᖅᓱᖅᑑᕐᒧᑦ, ᒥᔅᑕ ᐋᖁᐊᖅ. 

ᑐᕌᖓᓂᖅ ᐃᓱᒪᓕᕆᓂᕐᒧᑦ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᐱᒋᕙᒋᑦ ᐅᖃᖅᑏ ᐊᒻᒪᑦᑕᐅᖅ ᐅᖅᓱᑐᕐᒥᐅᑕᐃᑦ 
ᐅᓐᓄᓴᒃᑰᖃᒃᑲ. 
 
ᐅᖃᖅᑏ, ᖁᕕᐊᓱᓪᓚᕆᑦᑐᖓ ᒪᓕᒐᓕᐅᕐᕕᒻᒧᑦ 
ᐅᑎᕈᓐᓇᕋᒪ ᐅᓪᓗᒥ ᐊᒻᒪ 
ᐱᕕᖃᒃᑲᓐᓂᕐᓂᐊᖅᑐᑯᓘᓕᕐᒥᒐᒪ 
ᓂᑯᕕᖃᑦᑕᕐᓗᖓᓗ ᐅᖃᐅᓯᖃᖃᑦᑕᕐᓗᖓ ᐅᕙᖓ 
ᐊᔅᓱᕉᑎᒋᖃᑦᑕᖅᑕᖓᓂᒃ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᐃᕝᕕᓪᓗ 
ᐃᖅᑲᐅᒪᒐᔅᓯ, ᐊᔅᓱᕉᑎᒋᔭᕕᔾᔪᐊᕌᓗᒋᓯᒪᒐᒃᑯ 
ᓱᒋᐊᖅᑕᐅᒋᐊᖃᕋᓗᐊᕐᖓᑕᐃᓛᒃ ᐃᓱᒪᓕᕆᓂᕐᒧᑦ 
ᐱᔨᑦᑎᕋᐅᑏᑦ ᓄᓇᑦᑎᓐᓂ ᐊᒻᒪ ᕿᑎᕐᒥᐅᓂ. 
ᐃᖅᑲᓇᐃᔭᖅᑎᑖᕆᐊᖃᖅᑐᒍᑦ, 
ᐱᓕᕆᕕᑦᑖᕆᐊᖃᖅᑐᒍᑦ ᐊᒻᒪ 
ᐱᓕᕆᔾᔪᑎᔅᓴᑖᒃᑲᓐᓂᕆᐊᖃᖅᑐᒍᑦ. 
 



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᒪ ᒫᓐᓇᕈᓗᒃ ᓴᖅᑭᖅᑕᐅᕋᑖᓚᐅᕐᖓᑦ 
ᓄᓇᕗᑉ ᑭᒡᒐᑐᖅᑎᖓᑕ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᐅᓂᒃᑳᓕᐊᒥᓂᖏᑦ ᖃᐅᔨᓴᕐᓂᕆᓚᐅᖅᓯᒪᔭᖏᓐᓂᒃ 
ᐃᓱᒪᓴᓕᕆᓂᕐᒧᑦ ᐱᔨᑦᑎᕋᐅᑎᐅᔪᓂᒃ ᓄᓇᕘᒥ. 
ᓇᓗᓇᓐᖏᓪᓚᕆᓕᖅᑐᖅ ᐊᒥᓱᕕᔾᔪᐊᕌᓗᓐᓂᒃ 
ᐃᓗᑐᔪᐊᓗᓐᓂᒃ ᐊᓪᓗᐃᓯᒪᒻᒪᑕ ᐱᔨᑦᑎᕋᐅᑏᑦ 
ᑕᒫᓂ, ᑕᒪᐅᓇ. 
 
ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑕᐃᒪ 
ᐃᑉᐱᓇᓪᓚᕆᑦᑐᒥᒃ ᑎᑎᖅᑲᐅᓯᐊᕋᑖᓚᐅᕐᒥᒐᒪ 
ᒪᒃᑯᒃᑐᒥ ᖁᑦᑎᑦᑐᒥ ᐃᓕᓴᔪᒥᒃ ᐋᓐᑎᐅᕆᔪᒥ. ᓄᐊ 
ᐆᕙᐃᓐ ᐅᕙᓐᓄᑦ ᑎᑎᕋᓚᐅᖅᑐᖅ ᐅᑉᐱᕈᓱᑦᑐᖓ 
ᐃᓛᒃ ᑎᑎᕋᖅᐸᓪᓕᐊᓚᐅᖅᑐᕐᖏᓐᓇ 
ᒪᓕᒐᓕᐅᖅᑎᓕᒫᓄᑦ ᓄᓇᕘᒥ ᐊᔭᐅᕆᒐᓱᐊᖅᑐᓂ 
ᓴᖅᑮᖁᔨᓪᓗᓂ ᒥᓂᔅᑕᖃᕐᕕᐅᔪᒥᒃ ᐃᓱᒪᓕᕆᓂᕐᒧᑦ 
ᐊᒻᒪ ᑎᒥᒧᑦ ᐊᔪᓕᕈᑎᖃᖅᓯᒪᔪᓄᑦ. 
 
ᐅᖃᖅᑏ, ᐊᖏᖃᑎᒋᓪᓚᕆᒃᑲᒃᑯᐃᓛᒃ, ᐅᕙᒍᑦ 
ᓂᕈᐊᖅᑕᐅᓯᒪᓪᓗᑕ, ᐊᒻᒪᓗ ᐱᔨᑦᑎᕋᖅᑎᐅᓪᓗᑕ 
ᐊᒻᒪᓗ ᐃᓅᖃᑎᒌᑦᑐᑕ 
ᓵᓐᖓᖅᑎᓂᖅᓴᐅᔭᕆᐊᖃᕋᓗᐊᕋᑦᑕ 
ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᒃ.  
 
ᐅᖃᖅᑏ, ᐊᒥᓱᒻᒪᕆᐊᓘᒻᒪᑕ ᐊᔅᓱᕈᕐᓇᖅᑐᐃᑦ 
ᐊᑐᖅᑕᐅᒋᐊᖃᖅᐸᑦᑐᑦ ᐃᓱᒪᓕᕆᓂᕐᒥᒃ 
ᐊᑦᑐᐃᖃᑦᑕᖅᑐᐃᑦ ᐃᓄᖁᑎᑦᑎᓐᓂ ᐃᓚᒌᓄᓪᓗ 
ᑭᒃᑯᑐᐃᓐᓇᐃᓪᓗ ᐊᑦᑐᖅᑕᐅᓯᒪᓂᖃᕐᖓᑕ ᓱᓕ 
ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᒥᓂᕐᒥᓂᒃ ᐊᒻᒪ 
ᐊᖏᕐᕋᒥ ᐱᑦᑎᐊᖃᑦᑕᐅᑎᓐᖏᓂᕐᒥᒃ, 
ᐃᒻᒥᓃᖃᑦᑕᓂᕐᒥᒃ, ᐊᔪᓕᕈᑎᖃᖅᓯᒪᓂᕐᒥᒃ, ᐊᒻᒪ 
ᖁᐊᖅᓵᖅᓯᒪᓂᕐᒥᒃ. 
 
ᐅᖃᖅᑏ, ᑖᓐᓇ ᒪᒃᑯᒃᑐᖅ ᐃᓕᓐᓂᐊᕐᕕᐊᓗᒻᒥ 
ᐃᓕᓴᔪᖅ ᒍᐊᓪᑉᒥ ᐋᓐᑎᐅᕆᔪᒥ 
ᓇᓗᓇᐃᖅᓯᓚᐅᖅᑐᖅ ᐃᓱᒫᓘᑏᑦ ᑕᒪᒃᑯᐊ 
ᐃᓱᒪᓕᕆᓂᕐᒧᑦ ᐱᔾᔪᑎᓖᑦ ᓴᖅᑭᔮᕐᖓᑕ 
ᑲᓇᑕᓕᒫᑦᑎᐊᕐᒥᒃ. ᐃᑲᔪᖅᓯᖅᑕᕋᓗᐊᕋᐃᓛᒃ 
ᑲᓇᑕᓕᒫᒥ ᑕᒪᓐᓇᐃᓛᒃ ᐊᔅᓱᕈᕐᓇᖅᓯᒻᒪᑦ 
ᐱᓕᕆᐊᖑᔭᕆᐊᓕᒃ. ᐃᓱᒪᒋᓪᓚᕆᒃᑲᒃᑯᓕ ᑕᒪᓐᓇ 
ᓵᓐᖓᓂᖅᓴᕆᔭᕆᐊᖃᕋᑦᑎᒍᑦ ᐊᖏᕐᕋᑎᓐᓂ, 
ᓄᓇᑦᑎᓐᓂ ᐊᒻᒪ ᓄᓇᕗᓕᒫᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᕼᐊᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ ᒥᔅ ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 332 - 5(2): 

ᐃᑲᔫᑎᑦ ᐋᖏᕐᕋᖃᓐᖏᑦᑐᓄᑦ (ᖃᒥᓐᖑᐊᖅ) 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᐊᒻᒪᓗ 
ᖁᕕᐊᓲᑎᕙᒋᑦ ᖁᕐᓗᖅᑐᕐᒥᐅᓪᓗ ᕼᐊᓘᖅᖢᒋᑦ 
ᓄᓇᕗᒻᒥᐅᓪᓗ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᑕᐃᒃᑯᓂᖓ ᐊᖏᕐᕋᖃᓐᖏᑦᑐᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᑕᐃᒃᑯᐊ ᐃᑲᔪᖃᑦᑕᖅᑐᑦ 
ᖁᔭᓐᓇᒦᕈᒪᓪᓗᒋᑦ ᐊᖏᕐᕋᖃᑦᑎᖅᑎᖃᑦᑕᕐᒪᑕ 
ᐃᒡᓗᖃᓐᖏᑦᑐᓂᒃ, ᕿᓚᒥᕈᓘᒐᓗᐊᖅ. 
 
ᐅᖃᖅᑏ, ᐅᓄᓐᖏᑦᑐᓪᓚᑯᓗᖕᓂᒃ 
ᐊᖏᕐᕋᖃᓐᖏᑦᑐᓄᑦ ᓇᔪᒐᖅᑕᖃᕐᒪᑦ ᑕᒫᓂ 
ᓄᓇᕗᒻᒥ ᐊᒻᒪᓗ ᕿᒫᕕᒃᑕᖃᖅᖢᓂ ᐊᕐᓇᓄᑦ 
ᓱᕈᓯᕐᓄᓪᓗ ᓂᖓᕐᓂᖅ ᐱᔾᔪᒋᓪᓗᒍ ᑭᓯᐊᓂ 
ᑕᒪᒃᑯᐊ ᐱᕕᑭᑦᑐᓪᓛᓗᐃᑦ. 
 
ᖁᕕᐊᓱᒃᐳᖓ ᑕᐃᒃᑯᐊ ᐃᓄᐃᑦ ᐃᑲᔪᖃᑦᑕᕐᒪᑕ 
ᐃᓂᒃᓴᖃᓐᖏᑦᑐᓂᓪᓗ ᐃᓯᖅᑎᑦᑎᖃᑦᑕᕐᒪᑕ 
ᐱᓗᐊᕐᓗᒋᑦ ᑕᐃᒃᑯᐊ ᕿᑐᕐᖓᓖᑦ. ᓯᓚᒥ ᓯᓂᒃᖢᓂ 
ᐅᕝᕙᓘᓐᓃᑦ ᓯᕐᖢᐊᕐᒦᖦᖢᓂ ᑐᐱᕐᒦᖦᖢᓂᓗ 
ᐊᒃᓱᐊᓗᒃ ᕿᐅᓐᓇᖅᑐᖅ ᐃᖢᖅᑭᔮᕐᓇᖏᖦᖢᓂᓗ. 
 
ᐅᖃᖅᑏ, ᐊᖏᕐᕋᖃᓐᖏᑦᑐᓄᑦ 
ᓇᔪᒐᖃᓐᖏᓗᐊᕐᓂᖓ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᔨᔭᒃᑲ ᑕᐃᒃᑯᐊ ᐃᑲᔪᖅᑕᐅᖁᓪᓗᒋᑦ 
ᓇᔪᒐᖃᖅᑎᑦᑎᑲᐃᓐᓇᐸᑦᑐᑦ ᐊᓯᒥᓂᒃ.  
 
ᐊᒻᒪᓗ ᖃᐅᔨᒪᓪᓗᖓ ᐃᓄᓕᕆᔨᒃᑯᑦ 
ᐃᓛᓐᓂᓚᐅᓱᖓᖅ ᑮᓇᐅᔭᖃᖅᑎᑦᑎᖃᑦᑕᖅᑐᑦ 
ᑕᐃᒃᑯᓄᖓ ᐃᓄᖕᓂᒃ 
ᐅᕙᑦᑎᖓᓃᑎᑦᑎᖃᑦᑕᖅᑐᓂᒃ ᓂᖓᕐᓂᖅ 
ᐱᔾᔪᑎᒋᓪᓗᒍ ᕿᒫᕕᒃᑕᖃᓐᖏᑦᑕᕌᖓᑦ ᑕᐃᒪᓐᓇ 
ᐃᑲᔪᖃᑦᑕᖅᑕᖏᑦ. 

ᐅᖃᖅᑏ, ᐅᑯᐊ ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᐊᖅᑐᑦ ᑕᐃᒪᐃᑦᑐᒥᒃ 
ᐱᒋᐊᖅᑎᑦᑎᓗᑎᒃ ᐊᖏᕐᕋᖃᓐᖏᑦᑐᓕᕆᓂᖅ 
ᑕᒪᓐᓇ ᑲᒪᒋᔭᐅᒍᓐᓇᕐᓂᐊᕐᒪᑦ.  
 
ᐅᓄᖅᑐᐊᓗᐃᑦ ᐃᑲᔪᕈᒪᔪᑦ ᑕᖅᑲᒃᑯᐊᖑᖕᒪᑕ 
ᑭᓯᐊᓂᓕ ᐃᓛᓐᓂᑦ ᐊᔪᕐᓇᖃᑦᑕᖅᑐᑦ 
ᓂᕿᒃᓴᖃᑦᑎᐊᓐᖏᓐᓂᖅ ᐱᔾᔪᑎᒋᓪᓗᒍ. 
ᑕᐃᒪᐃᒃᑲᓗᐊᖅᑎᓪᓗᒍ ᐃᓄᐃᑦ ᐃᑲᔪᕋᓱᖃᑦᑕᖅᑐᑦ 
ᐃᓅᖃᑎᒥᖕᓂᒃ ᐃᖢᕐᕆᔮᖅᑎᑕᐅᒃᑲᓐᓂᖁᓪᓗᒋᑦ.  
 
ᑮᓇᐅᔭᓂᒃ ᓴᓂᕐᕙᐃᑦ ᐱᑕᖃᕐᓂᖅᐸᑦ 
ᐃᑲᔪᖅᑕᐅᔪᓐᓇᖃᑦᑕᕐᓂᐊᖅᑐᑦ ᑕᐃᒃᑯᐊ ᐃᓄᐃᑦ 
ᐃᓯᖅᑎᑦᑎᖃᑦᑕᖅᑐᑦ ᐊᖏᕐᕋᖃᓐᖏᑦᑐᓂᒃ 
ᕿᑐᕐᖓᖏᓐᓂᓪᓗ ᐊᒻᒪᓗ ᐊᑲᐅᓐᖏᓕᐅᕈᑦ ᑕᒪᓐᓇ 
ᐅᕿᒡᓕᒃᑲᓐᓂᕋᔭᖅᖢᓂ. 
 
ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᐃᓱᒪᒃᓴᖅᓯᐅᖁᓪᓗᒋᑦ 
ᐃᑲᔪᖅᑕᐅᖃᑦᑕᖁᓪᓗᒋᓪᓗ ᑕᐃᒃᑯᐊ 
ᐃᑲᔪᑲᐃᓐᓇᖃᑦᑕᖅᑐᑦ 
ᐊᖏᕐᕋᖃᖅᑎᑦᑎᖃᑦᑕᖅᑐᓪᓗ. ᖁᐊᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑎᐅᑉ ᐅᖃᐅᒃᓯᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ 
ᒥᔅᑕ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 333 - 5(2): 

ᐃᓕᓐᓂᐊᓂᕐᒥᒃ ᑲᔪᓯᓂᖃᕐᓃᑦ (ᒪᐃᓐ) 
 
ᒪᐃᓐ: ᒪ’ᓇ ᐅᖃᖅᑎᑦᓯᔩᑖᕼᐋᖅ. ᐅᑉᓗᑦᓯᐊᖅ 
ᐅᐱᒋᕙᒋᑦ ᐊᒻᒪᓗ ᑭᒡᒐᖅᑐᖅᑕᒃᑲ ᐊᕐᕕᐊᕐᒥᐅᑦ 
ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᒃᑰᖅᖢᒋᑦ. 
 
ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᓂᐅᑉ ᒥᒃᕼᐋᓄᑦ 
ᐅᖃᓪᓚᒐᔮᕈᐊᖅᖢᖓ ᓂᑯᕕᒃᑐᖓ. ᑕᒪᓐᓇ 
ᑮᓇᐅᔭᐃᔭᕈᑎᒋᔭᕐᔪᐊᕋᑦᑎᒍ ᐃᓕᓐᓂᐊᖅᑐᓕᕆᓂᖅ 
ᓄᓇᕗᑉ ᐃᓗᐊᓂ, $235 ᒥᓕᐊᖑᓂᐊᖅᖢᓂ 
ᑕᕝᕙᓂ ᐅᑭᐅᕆᔭᑦᑎᓐᓂᒃ ᐊᑭᑐᔫᑎᑦ ᐃᖏᓪᕋᔾᔪᑎᑦ 
ᑲᑎᖦᖢᒋᑦ. 

10 ᐳᓴᓐ ᖃᓂᒋᔮᓂ ᑮᓇᐅᔭᓗᒃᑖᖅᐳᑦ ᑕᕝᕙ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᖕᒪᑕ. ᓈᒻᒪᒃᖢᓂᓗ 
ᑕᒪᓐᓇ, ᕼᐃᕗᓂᒃᕼᐊᕆᒐᑉᑎᒍᑦ ᑕᒪᒃᑯᐊ 
ᒪᒃᑯᒃᑐᕗᑦ. 
 

ᐃᓕᓐᓂᐊᖅᑐᖁᑎᕗᑦ ᐊᒻᒪ 
ᐃᓕᓐᓂᐊᖅᑎᑦᓯᔨᖁᑎᕗᑦ ᓄᓇᕗᑉ ᐃᓗᐊᓂ 
ᐅᐱᒋᓪᓚᕆᒃᑲᒃᑲ, ᐊᔪᓐᖏᑐᒥᐊᔾᔫ’ᒪᑕ 
ᐱᓕᕆᔨᖁᑎᕗᑦ, ᒐᕙᒪᑉᑕ ᐱᓕᕆᔨᖁᑎᓂᒃ 
ᑭᕼᐃᐊᓂ ᐱᐅᓂᖅᕼᐊᓂᒃ 
ᐃᓕᓐᓂᐊᖅᑎᑕᐅᑦᓯᐊᖅᕼᐃᒪᓂᖅᕼᐊᐅᔪᓂᒃ 
ᖁᑦᑎᖕᓂᓕᖕᓄᑦ 12-ᒧᑦ ᐊᓂᒍᐃᔪᓂᒃ 
ᑕᑯᔪᒥᓇᖅᑑᒐᓗᐊᖅ.  
 

ᑎᑎᖅᑲᒃᑯᑦ, ᐅᖃᖅᑎᑦᓯᔩ, ᐊᐱᖅᑯᕼᐃᒃᕼᐊᒥᒃ 
ᑐᓂᕼᐃᓚᐅᕋᒪ ᑲᑎᒪᓂᖃᓚᐅᖅᑎᓪᓗᑕ 
ᐅᑭᐅᖅᕼᐃᐅᑕᐅᔪᒥᒃ. ᑕᐃᒪ ᑕᒪᒃᑯᐊ ᓈᕼᐊᐅᑎᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᕼᐃᒪᔪᑦ ᑕᑯᑉᓗᒋᑦ 
ᐃᕼᐅᒫᓗ’ᓇᕐᒪᑕ. ᖃᓄᖅ ᑐᕼᐊᖅᑕᕋᑉᑕ 
ᐊᖓᔪᖅᑳᕆᔭᐅᔪᓂᒃ ᐃᓕᓐᓂᐊᖅᑎᑦᓯᔨᒋᔭᐅᔪᓂᓪᓗ 
ᑐᕼᐊᖅᑕᕋᑉᑕ ᐃᕼᐅᒫᓗᖕᓂᕋᖅᖢᑎᒃ 
ᐃᓕᓐᓂᐊᕌᓂᖕᓂᕋᕋᓗᐊᖅᖢᑎᒎᖅ ᖁᑦᑎᖕᓂᓕᖕᒧᑦ 
12-ᒧᑦ ᐃᕼᐅᓕᑦᑎᑕᐃᒪᕋᕋᓗᐊᖅᑎᖦᖢᑎᒍᑦ ᕼᐆᕐᓗᒃ 
ᐃᓕᓐᓂᐊᕌᓂᒃᕼᐃᒪᔫᔭᖅᑕᓐᖏᒻᒪᑕ ᐃᓚᖓᒍᑦ. 
ᑕᒪᓐᓇ ᑐᕼᐊᕐᓇᖅᑕᕐᕼᐃᒪᖕᒪᑦ. ᕼᐆᕐᓗ 
ᐃᓕᓐᓂᐊᖅᑎᑕᐅᕌᓂᒃᕼᐃᒪᓐᖏᑦᑐᑦ. ᑕᒪᓐᓇ 
ᑕᑯᑉᓗᒍ. 
 

(ᑐᓵᔨᑎᒍᑦ) ᐊᒻᒪᓗ ᐃᓕᓐᓂᐊᕐᓂᖅ ᖁᑦᑎᖕᓂᓕᖕᒥᒃ 
12-ᒥᑦ ᐱᔭᕇᖅᓯᒪᔪᕕᓂᖅ ᑖᒃᑯᐊ 
ᐃᓱᓕᑦᑎᓯᒪᒐᓗᐊᖅᑎᓪᓗᒋᑦ ᑎᑎᕋᕆᐊᖃᖅᑕᓂᓪᓗ 
ᑎᑎᕋᖃᑦᑕᕋᓗᐊᖅᑎᓪᓗᒋᑦ. ᐃᖅᑲᐅᒪᓗᒍᓗ ᐊᒥᓱᑦ 
ᓄᖅᑲᐸᒻᒪᑕ ᖁᑦᑎᓂᓕᒃ 10−ᒧᑦ 
ᑎᑭᓚᐅᖅᑎᓐᓇᒋᑦ. ᑕᐃᒃᑯᓂᖓᓗ 
ᐃᓕᓐᓂᐊᕈᑎᒃᓴᓂᒃ ᐱᖃᑦᑕᓐᖏᒻᒪᑕ. ᐊᒻᒪᓗ ᐅᑯᐊ 
ᓈᓴᐅᑏᑦ ᐱᔭᒃᑲ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐅᖃᖅᓯᒪᖕᒪᑕ ᑕᐃᒃᑯᐊ ᖃᐅᔨᓴᖅᑕᐅᔪᕕᓃᑦ 
ᓄᓇᕗᒻᒥ ᑎᓴᒪᐅᒃᐸᑕ ᐊᑕᐅᓯᖅ, ᐊᓂᒍᐃᓇᔭᖅᑐᖅ 
ᐱᖓᓱᑦ ᑕᐃᒃᑯᐊ ᐊᓂᒍᐃᓐᖏᓪᓗᑎᒃ 50 
ᐳᓴᐅᖏᑦᑐᒧᓪᓘᓐᓃᑦ ᑎᑭᐅᑎᑐᐃᓐᓇᖅᑐᑎᑦ. 
 

ᑕᒪᒃᑯᐊ ᓈᓴᐅᑏᑦ ᑕᑯᓐᓇᖅᖢᒋᑦ 
ᐃᓱᒫᓗᖕᓇᖅᑐᓪᓚᕆᐊᓗᒃ. ᓈᒻᒪᒃᓯᒃᐸᑦ ᑕᒪᓐᓇ 
ᐊᐱᖅᑯᑎᒋᓂᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᒃᓯᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ ᒥᔅᑕ 
ᕿᔪᒃᑖᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 334 - 5(2): 
ᖁᔭᓕᓂᖅᖅ ᐃᓕᓴᕐᕕᒃᑯᑦ ᐱᓕᕆᔭᖏᓐᓂᑦ 
(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑖᖅᑲᐅᖅ. 
ᐅᐱᒋᕙᒋᑦᑕᐅᖅ ᓂᕈᐊᖅᑕᐅᕋᑖᕐᓂᕐᓂᒃ. 
ᖃᐅᔨᒪᕗᖓ ᐱᓕᕆᑦᑎᐊᓂᐊᖅᑐᑎᑦ 
ᐅᐱᒍᓱᑦᑐᐃᓐᓇᐅᕗᒍᑦ. 
 
ᐅᓪᓗᒥ ᓂᑯᕕᒍᑎᖃᖅᑐᖓ ᐅᐱᒍᓱᒍᒪᓪᓗᖓᓗ. . . 
. ᓯᕗᓪᓕᕐᒥ ᐋᓯᑦ ᑕᐃᒃᑯᐊ ᑲᖏᖅᑐᒑᐱᖕᒥᐅᑦ 
ᕿᑭᖅᑕᕐᔪᐊᕐᒥᐅᓪᓗ ᐅᓪᓗᒃᑰᑦᑎᐊᖅᑲᒃᑲ 
ᑕᑯᓐᓇᖅᑐᑦ ᑐᓵᔪᓪᓗ. 
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᐅᑎᖃᖅᑐᖓ 
ᐅᐱᒍᓱᒍᒪᓪᓗᖓ ᑕᐃᒪ ᖃᐅᔨᒪᒐᑦᑕ ᑲᖏᖅᑐᒑᐱᒻᒥ 
ᐃᓕᓴᖅᓯᕕᒃᑯᑦ ᑕᐃᒃᑯᐊ ᐱᓕᕆᕐᔪᐊᖃᑦᑕᕐᖓᑕ 
ᐱᓕᕆᔨᒋᔭᖏᑦ ᐊᒻᒪ ᐱᓕᕆᔨᑐᐃᓐᓇᕆᓐᖏᑕᖏᑦ 
ᐊᓯᖏᓐᓃᓐᖔᖅᑐᓂᓪᓗ ᑎᓕᓯᖃᑦᑕᓕᕐᖓᑕ 
ᓄᓇᓕᖕᓄᑦ ᐅᐸᒍᑎᑦᑎᖃᑦᑕᕐᖓᑕ 
ᐊᔅᓱᕈᖅᑐᖃᓗᐊᓕᖅᑎᓪᓗᒍ ᓄᓇᓕᓐᓂ 
ᐊᔅᓱᕈᕐᓇᖅᑐᖅᓯᐅᖅᑐᖃᓚᐅᖅᑎᓪᓗᒍᓗ 
ᐃᓅᓯᓕᕆᔨᓂᒃ ᑎᓕᓯᕙᓕᕐᖓᑕ. ᑕᐃᒃᑯᐊ 
ᐊᒃᓱᐊᓗᒃ ᐅᐱᓐᓇᕐᖓᑕ ᐅᓪᓗᒥᐅᔪᖅ 
ᐱᓕᕆᖃᑦᑕᕐᓂᕆᔭᖏᑦ ᑕᒫᓂ ᕿᑭᖅᑖᓗᒻᒥ 
ᐱᓗᐊᖅᑐᒥᐅᖅᑰᖅᑐᖅ. ᓄᓇᑦᑎᓐᓄᑦ 
ᐅᐸᑦᑕᐅᓯᒪᓚᐅᕐᒥᒐᑦᑕ ᐃᓚᓐᖓᖅᑐᖃᖅᑎᓪᓗᒍ 
ᓄᓇᓕᖕᓄᑦ ᑕᐃᒃᑯᐊ ᐅᐸᒍᑎᑦᑎᖃᑦᑕᓕᕐᖓᑕ 
ᓄᓇᓕᐅᑉ ᐊᓯᐊᓄᑦ ᐃᓅᓯᓕᕆᔨᐅᔪᑦ 
ᐃᓄᓪᓚᑦᑖᓂᒃ.  
 
ᑕᐃᒃᑯᐊ ᐊᑎᖏᑦ ᐱᓯᒪᓕᕈᒃᑭᑦ ᑕᕝᕗᖓ ᐃᓪᓗᒧᑦ 
ᓴᖅᑭᑦᑐᒫᖅᑲᒃᑲ ᑭᒃᑰᓚᐅᕐᒪᖔᑕ ᓄᓇᑦᑎᓐᓄᑦ 
ᐅᐸᒍᑎᓯᒪᓚᐅᖅᑐᑦ. ᓄᓇᓕᓐᓄᑦ ᐊᓯᖏᓐᓄᑦ 
ᓄᓇᑦᑎᓐᓄᑐᐃᓐᓇᐅᓐᖏᑦᑐᖅ 
ᕿᑭᖅᑕᕐᔪᐊᕐᒧᑐᐃᓐᓇᐅᓐᖏᑦᑐᖅ  
ᐅᐸᒍᑎᑦᑎᖃᑦᑕᓕᕐᖓᑕ ᖃᓄᖅ 
ᐊᔅᓱᕈᕐᓇᖅᑐᖅᓯᐅᖅᑐᖃᓗᐊᖅᑐᒥᓂᐅᑎᓪᓗᒍ 
ᐃᓄᒋᔭᐅᔪᓂᒃ ᓄᓇᓕᐅᑉ ᐃᓗᐊᓂ. ᑕᐃᒃᑯᐊ 
ᐅᐱᒋᒻᒪᕆᒃᑲᒃᑭᑦ ᖁᔭᒋᓪᓚᕆᑦᑐᒋᓪᓗ ᓄᓇᑦᑎᓐᓄᑦ 
ᕿᑭᖅᑕᕐᔪᐊᕐᒧᑦ ᐅᐸᒍᑎᓯᒪᓚᐅᖅᑐᑦ 
ᐊᔅᓱᕈᕐᓇᑐᖅᓯᐅᖅᑐᖃᕋᑖᖅᑎᓪᓗᒍ ᓄᓇᓕᓐᓂ. 
ᑕᒪᓐᓇ ᖁᕕᐊᓇᓪᓚᕆᒻᒪᑦ ᐃᓄᖕᓂᒃ 
ᑕᐃᒪᐃᑦᑐᖅᑕᖃᓕᖅᑎᓪᓗᒍ. ᐅᖃᖅᑎᑦᑎᔩ, 
ᑕᐃᒃᑯᐊ ᐊᑎᖏᑦ ᐱᓯᒪᓕᕈᒃᑭᑦ ᑕᕝᕗᖓ ᐃᓪᓗᒧᑦ 
ᓴᖅᑭᖅᑐᒫᖅᑲᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

ᐃᓕᓴᐃᔨᑭᒃᓴᕐᓂᖅ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᐊᕆᑦ 
ᐊᒻᒪᓗ ᐅᐱᒋᑦᑎᐊᖅᐸᒋᑦ ᓂᕈᐊᖅᑕᐅᖅᑲᐅᒐᕕᑦ.  
 
ᐃᓛᒃ, ᐅᓪᓗᒃᑯᑦ, ᓄᓇᖅᑲᑎᒃᑲᓗ ᐃᖅᑲᐅᒪᕙᒃᑲ. 
 
ᑕᒪᓐᓇᓖᓛᒃ ᐅᖃᐅᓯᐅᖅᑲᐅᔪᖅ 
ᒪᓕᒐᓕᐅᖅᑎᐅᖃᑎᓐᓂᑦᑕᐅᖅ ᐃᓱᒫᓗᒋᑦᓯᐊᕐᒥᒐᒃᑯ 
ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ ᓄᓇᑦᑎᓐᓂ. 
ᑐᓴᕐᓂᖅᑐᓂᒃ ᑐᓴᖃᑦᑕᖅᑐᒍᑦ ᐊᓯᖏᓐᓂᒃ ᓄᓇᕗᑦ 
ᓯᕗᓂᒃᓴᕗᓪᓗ ᑕᒪᓐᓇ ᑲᔪᓯᑦᓯᐊᕐᓂᐊᕐᓂᖓᓂᒃ.  
 
ᑭᓯᐊᓂ ᓄᓇᑦᑎᓐᓂ ᐃᓛᒃ 
ᐃᒡᓗᓕᖕᒥᑐᐃᓐᓇᐅᔪᒃᓴᐅᓐᖏᑦᑐᖅ ᓇᓗᓇᓐᖏᓚᖅ 
ᐃᓕᓴᐃᔨᓂᒃ ᐊᒥᒐᖅᓯᖃᑦᑕᓪᓚᕆᓕᕐᒪᑕ. ᐊᓪᓛᑦ 
ᐃᓕᓐᓂᐊᖅᑐᐃᑦ 
ᓄᖅᑲᖔᖃᑦᑕᕆᐊᖃᓕᖅᓯᒪᔪᐃᓪᓕ ᓄᓇᑦᑎᓐᓂ 
ᐃᓕᓴᐃᔨᖃᕈᓐᓃᕐᒪᑕᒎᖅ ᖁᑦᑎᖕᓂᓖᑦ 6 
ᐊᓯᖏᓪᓗ.  
 
ᐃᓕᓴᐃᔨᖃᓐᖏᒻᒪᒡᒎᖅ ᐃᓕᓐᓂᐊᔾᔮᓐᖏᑦᑐᑦ 
ᐃᒪᓐᓇᐃᑦᑐᒥᒃ ᑐᓴᖃᑦᑕᕋᑦᑕ. ᐅᕙᒍᑦ 
ᓇᓗᓇᓐᖏᓚᖅ ᓄᓇᑦᑎᓐᓂᑐᐃᓐᓇᑐᐅᓐᖏᑦᑐᖅ 
ᑕᒪᓐᓇ. ᐅᕝᕙᓘᓐᓃᑦ ᐊᒃᓱᕈᓗᐊᕐᓂᖏᓐᓄᑦ 
ᐊᐅᓪᓚᖃᑦᑕᕆᐊᖃᓕᖅᑐᐃᑦ ᐃᓕᓴᐃᔩᑦ ᓄᓇᑦᑎᓐᓂ 
ᐃᓕᓐᓂᐊᕈᓐᓃᖅᖢᑎᒡᓗ ᑖᒃᑯᐊ 
ᐃᓕᓐᓂᐊᖅᑐᖁᑎᑯᓗᒃᐳᑦ. 
 
ᑕᒪᓐᓇ ᐱᔾᔪᑎᒋᓪᓗᒍᐃᓛᒃ ᐃᓕᓐᓂᐊᕐᓂᖅ  



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒻᒪᕆᐅᑎᓪᓗᒍ ᑕᒫᓂ ᐃᒃᓯᕚᖅᑎᓪᓗᑕ ᑕᐃᒪ 
ᒪᓕᒐᒃᓴᕐᒥᒃ ᐅᖃᐅᓯᖃᓛᕐᒥᒐᑦᑕ ᖃᓄᖅᑐᖅ  
ᐃᓕᓴᐃᔨᓂᒃ ᐊᒥᒐᖅᓯᔪᓐᓃᓚᐅᖅᑕ? ᖃᐅᔨᒪᒐᑦᑕᓗ 
ᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑦᑎᖃᑦᑕᕐᒥᒐᑦᑕ 
ᐊᒥᓱᓂᒃ, ᓇᓃᓕᖅᑐᓪᓖᒃᑯᐊ?  
 
ᐊᒥᒐᖅᓰᓐᓇᓗᐊᓕᕋᑦᑕ. ᓇᓗᓇᓐᖏᑦᑑᒐᓗᐊᖅ 
ᐃᓕᓐᓂᐊᕐᓂᖅ ᓄᖅᑲᕐᓂᐊᓕᖅᑑᒐᓗᐊᖅ ᑭᓯᐊᓂ 
ᓯᕗᓂᒃᓴᕗᑦ ᑕᐅᕗᖓ ᑕᐅᑐᒐᓱᖃᑦᑕᕋᑦᑕ 
ᐅᖃᐅᓯᕆᓕᕌᖓᑦᑎᒍᑦ ᑕᒪᒃᑯᐊ ᑕᐃᒪᑐᖅ ᑕᒫᓂ 
ᐊᕐᕌᒍᕆᓛᖅᑕᑦᑎᓐᓂ ᐊᒥᒐᖅᓯᓗᐊᖃᑦᑕᔾᔮᓐᖏᓚᑦ 
ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ. 
 
ᑕᒪᓐᓇ ᑕᕝᕙ ᐅᖃᐅᓯᕆᒃᑲᓐᓂᕈᒪᓂᐊᕋᒃᑯ 
ᐊᐱᖅᑯᑎᒋᓗᒍᓗ ᑖᔅᓱᒧᖓ ᒥᓂᔅᑕᑦᑎᓐᓄᑦ ᑕᒪᓐᓇ 
ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ 
ᐊᒃᓱᕉᑎᑦᑎᓪᓗᑎᒍᑦ ᐃᓕᓴᐃᔨᓂᒃ 
ᐊᒥᒐᖅᓰᓐᓇᓕᕋᑦᑕ. ᖃᓄᐃᒻᒪᑦ? ᑕᒪᓐᓇ ᑕᕝᕙ 
ᖃᐅᔨᒋᐊᒃᑲᓐᓂᕈᒪᓪᓚᕆᖕᓂᐊᖅᑕᕋ ᐊᐱᖅᓱᕐᓂᖅ 
ᑕᒪᓐᓇ ᑎᑭᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑐ 
ᐊᕿᐊᕈᖅ. 

ᐃᓅᖃᑎᒌᓐᓂᕐᒧᑦ ᐱᕐᔪᐊᑦ ᖁᑦᑎᑦᑐᒥ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ, ᐅᖃᖅᑏ, ᐅᐱᒋᑦᑎᐊᖅᐸᒋᑦ ᐊᒻᒪ 
ᐅᒡᒍᐊᖅᐳᖓ ᐊᐱᕆᖃᑦᑕᓚᐅᖅᑕᑎᑦ 
ᐊᐱᖅᓱᕈᓐᓇᐃᓪᓕᓕᕋᕕᑦ ᒫᓐᓇᐅᔪᖅ. 
ᐅᒡᒍᐊᑦᑎᐊᖅᐳᖓ ᑖᔅᓱᒧᖓ 
ᐊᐱᖅᓱᑦᑎᐊᖅᑐᐊᓘᖃᑦᑕᓚᐅᕋᕕᑦ. 
 

>>ᐃᒡᓚᖅᑐᑦ 
 
ᑖᓐᓇᓗ ᐅᖃᖅᑎᒋᓚᐅᖅᑕᕗᑦ ᐃᓗᕕᖅᑕᐅᑎᓪᓗᒍ  
ᒥᑦᑎᒪᑕᓕᒻᒥᐅᓄᑦ ᑐᓐᖓᓱᒃᑎᑕᐅᑦᑎᐊᓚᐅᕋᑦᑕ 
ᑕᑉᐹᓃᑎᓪᓗᑕ. ᒥᑦᑎᒪᑕᓕᒻᒥᐅᑕᐃᑦ 
ᖁᔭᓐᓇᒦᖅᐸᕗᑦ ᐊᒻᒪᓗ ᕿᔅᓵᖃᑎᒋᕙᕗᑦ ᑕᐃᓐᓇ 
ᑲᑎᒪᔨᐅᖃᑎᒋᓚᐅᖅᑕᕗᑦ ᑕᕝᕙᐅᔪᓐᓃᖅᑎᓪᓗᒍ.  
 
ᐅᓪᓗᒥᑦᑕᐅᖅ ᑕᐃᒪ ᐃᑉᐱᐊᕐᔪᒻᒥ ᒪᕐᕉᓐᓂᒃ 
ᓄᓇᒨᖅᓯᓂᐊᕐᒥᒻᒪᑕ ᑕᐃᓐᓇ ᑐᖅᓱᕋᓲᕋ 
ᐅᑯᐊᕌᓘᔭᕋ ᓂᖏᐅᖑᓪᓗᓂ ᑲᔪᓯᔪᑯᓘᓚᐅᕐᒪᑦ. 
ᐃᓱᒪᒋᑦᑎᐊᖅᐸᒃᑲ ᐃᑉᐱᐊᕐᔪᒻᒥᐅᑕᐃᑦ ᑕᐃᒪᓐᓇ 
ᐊᒃᓱᕉᖅᓴᖅᑎᓪᓗᒋᑦ. 
 
ᐃᓅᓯᕐᒥᒃ ᓇᒻᒥᓂᖅ ᑭᐱᓯᑲᐅᑎᒋᓗᐊᖅᑎᓪᓗᒋᑦ 
ᐊᒃᓱᕈᕐᓇᒃᑲᓐᓂᖅᑐᐊᓘᒻᒪᑦ. ᑕᕝᕙᓂ ᓱᓕ ᒫᓐᓇ 
ᑖᓐᓇ ᐊᑐᖅᑕᐅᒻᒪᑦ ᖁᑦᑎᑦᑐᒥ ᐊᒃᓱᕈᕐᓇᖃᑦᑕᖅᐳᖅ 
ᐊᒻᒪᓗ ᐃᓚᒋᔭᐅᔪᐃᑦ ᓇᓪᓕᒋᕙᔅᓯ ᐃᑉᐱᒋᕙᔅᓯ 
ᐊᒻᒪᓗ ᒐᕙᒪᐅᔪᒍᑦ ᐃᑲᔪᕋᓱᑉᐳᒍᑦ.  
 
ᑕᕝᕙᓂ ᐅᑭᐅᖑᔪᖅ ᐊᒃᓱᕈᓗᐊᓕᖅᑎᓪᓗᒋᑦ 
ᓄᓇᓕᒃ ᐃᒃᐱᐊᕐᔪᒻᒥ ᑖᒃᑯᐊ ᑲᑐᔾᔨᖃᑎᒌᔅᓱᑕ 
ᑲᑎᒪᓚᐅᕋᑦᑕ. ᑖᒃᑯᐊ ᕼᐋᒻᓚᒃᑯᓐᓄᑦ 
ᐊᐅᓚᑕᐅᓪᓗᑎᒃ ᐸᓖᓯᒃᑯᑦ ᐃᓄᓕᕆᔨᒃᑯᑦ 
ᐃᓕᓐᓂᐊᕐᕕᒃᑯᑦ ᐊᔾᔨᒌᓐᖏᑦᑐᓕᒫᑦ ᖃᐃᓪᓗᑎᒃ 
ᑖᓐᓇ ᑲᑎᒪᕕᒃ ᑕᑕᑦᑎᐊᓚᐅᕐᒪᑦ ᖃᓄᖅᑑᕈᒪᓪᓗᑎᑦ 
ᖃᓄᖅᑑᖃᑎᒌᒍᒪᓕᖅᓱᑎᒃ ᐊᒻᒪᓗ ᖃᓄᖅ 
ᐃᑲᔪᖃᑎᒌᒃᑲᓐᓂᕈᓐᓇᕋᑦᑕᑭᐊᖅ. 
 
ᖁᔭᓐᓇᒦᖅᐸᒃᑲ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐃᓚᖏᓂᑎᒍᑦ ᐃᑲᔪᕆᐊᓚᐅᕐᒥᒻᒪᑕ 
ᑕᕝᕙᐅᔪᓐᓃᖅᑎᓪᓗᒋᑦ ᑕᐃᒃᑯᐊ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᒻᒥᔭᖏᑦ 
ᑕᑉᐸᐅᓐᖓᖅᑎᑕᐅᔪᐊᓐᓅᓚᐅᕐᒥᒻᒪᑕ 
ᐊᔾᔨᒌᓐᖏᑦᑐᓂᒃ ᑎᑭᑦᑕᐅᐱᓚᐅᓚᐅᕐᒪᑕ. ᑖᒃᑯᐊᓪᓗ 
ᐃᓄᓕᕆᔩᓪᓗ ᐸᓖᓰᓪᓗ ᐋᓐᓂᐊᓯᐅᑏᓪᓗ 
ᑕᖅᑲᐅᓐᖓ ᑕᖃᑦᑎᐊᖅᓯᒪᓕᖅᑎᓪᓗᒌᑦ 
ᐃᑲᔪᕆᐊᖅᑕᐅᒃᑲᓐᓂᕈᓐᓇᓚᐅᕐᒪᑕ  
ᖁᔭᓐᓇᒦᕈᒪᕙᒃᑲ.  
 
ᐊᒻᒪᓗ ᐃᓅᓯᕐᒥᒃ ᑭᐱᓯᓇᓱᒋᐊᔅᓴᖅ ᐃᓱᒪᔪᐃᑦ 
ᐃᑲᔪᖅᑕᐅᕕᖃᖅᑯᓯ ᐃᑲᔪᕈᒪᔪᐃᓐᓇᐅᕗᒍᑦ 
ᑭᐱᓯᔪᖃᕋᐃᒻᒪᑦ ᐋᓐᓂᖅᑐᐃᓐᓇᐅᖃᑦᑕᖅᐳᒍᑦ 
ᐊᒻᒪᓗ ᖃᓄᖅ ᐊᐱᖅᓱᓕᖃᑦᑕᖅᐳᒍᑦ ᖃᓄᖅ 
ᐃᑲᔪᒃᑲᓐᓂᕈᓐᓇᐸᑭᐊᖅ. ᐊᑏᒃ  
ᐃᑲᔪᖅᑎᒌᑦᑎᐊᓚᐅᖅᑕ ᐊᒻᒪᓗ 

ᐅᖃᓪᓚᖃᑎᒌᓪᓗᑕ ᐃᒪᓐᓇ 
ᐃᑉᐱᒍᓱᑦᑐᐃᓐᓇᐅᕗᒍᑦ ᐃᓅᓯᑦᑎᓐᓂᒃ  
ᐊᓐᓂᕈᓱᑐᐃᓐᓇᐅᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ 
ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 337 - 5(2): 

ᐃᓱᒪᒋᔭᖏᑦ ᐅᐱᕐᖔᒥ ᑲᑎᒪᓂᕐᒥᒃ 
(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ 
(ᑐᓵᔨᑎᒍᑦ) ᐱᒋᐊᕈᑎᖃᕈᒪᔪᖓ ᖁᕕᐊᓲᑎᓪᓗᒋᑦ 
ᑎᒃᑯᐊᖅᑕᐅᖅᑲᐅᒐᕕᑦ ᐅᖃᖅᑎᐅᑉ ᐃᓂᖓᓄᑦ 
ᐊᒻᒪᓗ ᓇᓗᖅᑯᑎᓐᖏᑦᑎᐊᖅᑐᖓ 
ᑭᒡᒐᖅᑐᐃᓂᐊᖅᑐᑎᑦ ᑎᒥᖁᑎᑦᑎᓐᓂᒃ 
ᐃᓚᐃᓐᓈᕆᔭᖃᓐᖏᓪᓗᑎᑦ ᐊᒻᒪᓗ 
ᑲᒪᒋᑦᑎᐊᕐᓂᐊᕐᓗᒋᑦ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᑐᓐᖓᓱᑦᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ ᑕᕝᕗᖓ 
ᐅᐱᕐᖔᖅᓯᐅᕆᐊᖅᑐᖅᑐᑎᒃ ᑲᑎᒪᒋᐊᖅᑐᕐᒪᑕ 
ᐊᒻᒪᓗ ᑐᓐᖓᓱᒃᑎᑕᐅᖕᒪᑕ ᑕᐃᒃᑯᐊ ᓂᕈᐊᖅᑎᒃᑲ 
ᑰᒑᕐᕈᒻᒦᑦᑐᑦ ᑕᓗᕐᔪᐊᕐᒦᑦᑐᓪᓗ ᑕᑯᓐᓇᕈᓐᓇᖅᓯᖕᒪᑕ 
ᑕᓚᕖᓴᒃᑯᑦ ᑲᑎᒪᑎᓪᓗᑕ.  
 
ᓂᕆᐅᑉᐳᖓ ᐃᖅᑲᓇᐃᔭᖃᑎᒌᑦᑎᐊᕐᓂᐊᕋᒃᑭᑦ 
ᒪᓕᒐᓕᐅᖅᑎᐅᖃᑎᒋᔭᒃᑲᓗ ᐱᕐᔪᐊᖑᑎᓪᓗᒋᑦ 
ᑕᒪᒃᑯᐊ ᐱᓕᕆᐊᕆᓂᐊᖅᑕᕗᑦ ᓄᓇᕗᒥ 
ᐱᓇᓱᐊᕈᓯᐅᓂᐊᖅᑑᓐᓂᒃ. 
 
ᐅᖃᖅᑏ, ᓂᕈᐊᖅᑎᕗᑦ ᓂᕆᐅᖕᓂᖃᓪᓚᕆᖕᒪᑕ 
ᐅᕙᑦᑎᓐᓂᒃ ᐊᒻᒪᓗ ᑕᐃᒪᐃᑦᑑᖕᒪᑦ 
ᐊᖏᖅᓯᒪᑦᑎᐊᕐᓇᖅᐳᖅ ᑕᒪᓐᓇ 
ᐊᑐᕆᐊᖃᕐᓂᐊᖅᑕᕗᑦ ᑲᑐᔾᔨᓗᑕᓗ ᓯᕗᓂᒃᓴᕗᑦ 
ᐃᓱᒪᒋᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 
(ᑐᓵᔨᑎᒍᑦ)  ᑲᑎᒪᔾᔪᑎᒃᓴᖅ 4.  

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 293 - 

5(2): ᓱᕈᓯᕐᓂᑦ ᐱᑦᑎᐊᓐᖏᓐᓂᐅᔪᐃᑦ 
ᓄᓇᕘᒥ (ᑎᑎᕋᖅᑎ) 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 361 - 

5(2): ᐃᒪᕐᒥ ᐊᑦᑕᓇᖅᑕᐃᓕᒪᓂᖅ 
ᐳᓚᕋᖅᑐᓕᕆᓂᕐᓗ (ᑎᑎᕋᖅᑎ) 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 442 - 

5(2): ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ 
ᑲᑎᒪᔩᑦ (ᑎᑎᕋᖅᑎ) 

 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᐱᖓᓱᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᑦ 
ᐅᑭᐅᖅ ᑲᑎᒪᔩᑦ ᑲᑎᒪᓪᓗᒋᑦ ᑕᕝᕙᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 5. ᐃᓕᓴᖅᓯᓂᖅ 
ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. ᒥᔅᑕ ᕋᒻᐴᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐃᓕᓴᖅᓯᔪᒪᒐᒪ ᒪᕐᕉᓐᓂᒃ ᐊᕐᓈᓐᓂᒃ 
ᓴᓂᑭᓗᐊᕐᒦᖔᖅᑐᓂᒃ ᑕᒫᓃᖃᑕᐅᔪᐃᑦ 
ᐱᖃᑕᐅᒋᐊᖅᑐᖅᓯᒪᓪᓗᑎᒃ ᐱᔨᑲᑖᖑᖃᑕᐅᓪᓗᑎᒃ. 
ᐃᖃᓗᓐᓃᕆᐅᕐᒪᑕ ᑕᐃᒪ ᑐᓐᖓᓱᒃᑎᓚᐅᕐᓚᕗᑦ 
ᓯᐊᕋ ᑐᑯᓗᒃ ᐊᒻᒪᓗ ᓗᐃᓴ ᖃᕕᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐃᓕᑕᖅᓯᓂᖅ ᐳᓛᖅᓯᒪᔪᓂᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᒫᓐᓇ ᑐᓐᖓᓱᖁᔨᕗᖓ ᑕᒡᕗᖓ 
ᑲᑎᒪᕕᖕᒧᑦ ᐱᓕᕆᐊᖓᓄᓪᓗ, ᓯᑏᕙᓐ ᔮᓐᓴᓐ, 

ᐊᖓᔪᖅᑳᕆᔭᐅᓂᐊᖅᑐᖅ ᓄᓇᕘᒥ ᑖᒃᑯᐊ  
ᐃᖅᑲᓇᐃᔭᖅᑎᓂᒃ ᐊᑦᑕᕐᓇᖅᑕᐃᓕᓕᕆᓂᕐᒧᑦ  
ᓇᓪᓕᐅᒃᑯᒫᓕᕆᓂᕐᒧᑦ ᖃᐅᔨᓴᖅᑎᖏᑦ 
ᐃᖅᑲᓇᐃᔭᖅᑎᕗᑦ ᓈᒻᒪᑦᓯᐊᖁᓪᓗᒋᑦ ᐊᒻᒪ 
ᖃᓄᐃᖏᑦᓯᐊᖁᓪᓗᒋᑦ ᑐᑭᓯᐅᒪᖁᓪᓗᒋᓪᓗ 
ᐃᓕᓐᓂᐊᕐᓂᖅ ᐊᒻᒪ ᐃᖅᑲᓇᐃᔭᕐᕕᐅᑉ ᐃᓗᐊᓂ 
ᖃᓄᐃᖏᑦᓯᐊᕐᓂᕐᒧᑦ. ᒥᔅᑕ ᔮᓐᓴᓐ, ᑐᓐᖓᓱᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ 
ᑲᑎᒪᕝᕕᖕᒧᑦ. ᐃᓕᑕᖅᓯᓂᖅ ᐳᓛᖅᓯᒪᔪᓂᒃ. ᒥᔅ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᕙᓂ ᐃᒃᓯᕚᖅᑐᐃᑦ 
ᐃᓕᑕᕆᔪᒪᑉᓗᒋᑦ ᐃᖃᓗᖕᓄᑦ 
ᐃᓕᓐᓂᐊᕆᐊᖅᓯᒪᔪᐃᑦ ᑲᑎᒪᔪᓕᕆᓂᕐᒥᒃ 
ᒪᓕᒐᓕᐅᖅᑎᓂᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᒪ’ᓇ. ᑐᓐᖓᕼᐅᒃᑎᑦᓯᕗᒍᑦ. 
ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. (ᑐᓵᔨᑎᒍᑦ) 
ᐃᓕᑕᖅᓯᓂᖅ ᐳᓛᖅᓯᒪᔪᓂᒃ ᑲᑎᒪᕝᕕᖕᒧᑦ. 
ᐊᑎᖃᕈᓐᓃᕋᒪ. 6. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᕼᐃᒃᑯᑦ ᐊᐱᖅᑯᑎᑦ. (ᑐᓵᔨᑎᒍᑦ) ᒥᔅ 
ᖃᒥᓐᖑᐊᖅ, ᖁᕐᓗᖅᑐᕐᒧᑦ ᒪᓕᒐᓕᐅᖅᑎ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 455 - 5(2): ᑐᒃᑐᓕᕆᓂᕐᒧᑦ 

ᑲᑎᒪᓂᖅ (ᖃᒥᓐᖑᐊᖅ) 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᐅᓪᓗᒥ  
ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐊᕙᑎᓕᕆᓂᕐᒧᑦ ᒥᓂᔅᑕᒧᑦ.   
 
ᖁᔭᓐᓇᒦᖅᑳᕈᒪᔭᕋ ᑖᓐᓇ ᐅᖃᓪᓚᖅᑲᐅᖕᒪᑦ 
ᑐᒃᑐᓕᕆᓂᐅᑉ ᑲᑎᒪᓂᐅᓚᐅᖅᑐᖅ ᐱᔾᔪᑎᒋᓪᓗᒍ 
ᐃᓚᐅᕝᕕᒋᓚᐅᕐᒥᒐᒃᑯ.  
 
ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᐅᓂᒃᑳᕈᓐᓇᖅᐸᑦ 
ᖃᓄᐃᓕᐅᕐᓂᐊᕐᒪᖔᑕ ᑕᖅᑮᑦ ᓇᑉᐸᐃᑦ ᑲᑎᒪᓂᕐᒥ 
ᐱᔾᔪᑎᖃᖅᑎᓪᓗᒋᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 
ᓴᕕᑲᑖᖅ. 
 
ᓯᕗᓕᐅᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑲᑎᒪᓂᖅ ᖁᕐᓗᖅᑑᕐᒥ 
ᐱᐅᓪᓚᕆᓚᐅᖅᑐᖅ ᐱᕚᓪᓕᕈᑎᖃᓪᓚᕆᓚᐅᖅᑐᒍᑦ 
ᖁᕕᐊᓇᓚᐅᖅᑐᖅ ᑖᒃᑯᐊ ᐊᕕᒃᑐᖅᓯᒪᖃᑎᒋᔭᕗᑦ 
ᓄᓇᑦᓯᐊᕐᒥᑦ ᑭᒡᒐᖅᑐᐃᔨᖓ ᐊᒻᒪᓗ ᐊᖑᓇᓱᒃᑎᑦ 
ᑲᑎᒪᔨᖏᑦ ᐊᒻᒪ ᐃᒡᕕᓪᓗ ᑲᑎᒪᔨᐅᑎᓪᓗᑎᑦ ᐊᒻᒪ 
ᐃᓐᓇᐅᔪᑦ ᑲᑎᒪᖃᑕᐅᓚᐅᕐᒪᑕ.  
 
ᑲᑎᒪᓂᕐᒥᑦ ᑐᒃᑐᐃᑦ ᓈᓴᐅᑎᖏᑦ 
ᐊᒥᓲᔪᓐᓃᖅᓯᒪᓪᓚᕆᖕᒪᑕ ᑐᒃᑐᒋᔭᖏᑦ ᖁᕐᓗᖅᑐᒥ 
ᑕᓯᕐᔪᐊᖓᑕ ᑲᓇᖕᓇᖓᓂ. ᐱᓕᕆᖃᑎᒋᓂᐊᖅᑕᕗᑦ 
ᖃᔅᓯᓂᒃ ᑐᒃᑐᒍᓐᓇᕋᔭᕐᒪᖔᑕ ᐊᖏᕈᑎᖏᑦ 
ᐃᓗᐊᓂ ᒪᓕᒃᖢᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᕼᐃᕗᓪᓕᖅᐹᒥᒃ ᐃᓚᒋᐊᕈᑎᑦ, 
ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. 
ᖁᔭᓐᓇᒦᒃ ᑭᐅᒐᕕᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ  



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3327 

ᓄᓇᕗᑦ ᒐᕙᒪᒃᑯᖏᑦ ᑭᓱᓂᒃ ᐊᖏᕈᑎᖃᓚᐅᕐᒪᖔᑕ  
ᑲᑎᒪᓂᖅ ᐱᐊᓂᒃᑎᓪᓗᒍ? ᖁᐊᓇ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 
ᒥᓂᔅᑕ, ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᓂᕐᔪᑎᓂᒃ ᑲᒪᒋᔭᖃᕐᓂᕆᔭᕗᑦ 
ᓄᓇᑦᓯᐊᕐᓗ ᐊᔾᔨᒌᒐᓚᖕᒪᑕ ᑖᒃᑯᐊ 
ᐊᐅᓚᑎᑦᓯᓂᐊᕈᑎᑦ ᑐᒃᑐᓂᓪᓗ ᑲᒪᓂᐊᕈᑎᑦ 
ᐊᒥᓱᐃᑦ ᐃᓚᐅᖕᒪᑕ.  
 
ᐃᓚᖓᑦ ᓄᓇᑦᓯᐊᕐᒥᐅᓄᑦ ᐊᖏᕈᑕᐅᓚᐅᖅᑐᖅ 
ᒫᓐᓇᒧᑦ ᐃᓚᐅᑎᑦᓯᓂᐊᓕᕐᒪᑕ ᕿᑎᕐᒥᐅᓂᑦ 
ᖁᕐᓗᖅᑐᕐᒥᐅᑕᓂᒃ ᐊᖑᓇᓱᒃᑏᑦ ᑖᒃᑯᐊ 
ᐊᒪᕈᓕᕆᑎᓪᓗᒍ, ᑕᒪᒃᑯᐊ ᐊᒪᕈᖅᑕᐅᖃᑦᑕᖅᑐᐃᑦ 
ᑕᐃᑲᓂ. ᑖᒃᑯᐊ ᖃᓂᒋᔮᓂ ᑖᒃᑯᐊ ᑐᒃᑐᐃᑦ 
ᓇᔪᖅᑕᖏᑦ ᐊᒥᓲᔪᓐᓃᖅᐹᓪᓕᖅᑐᐃᑦ ᑖᒃᑯᐊ 
ᑐᒃᑐᐃᑦ. ᑖᒃᑯᐊ ᖁᕐᓗᖅᑐᕐᒥᐅᑦ ᐊᒪᕈᖅᓯᐅᖁᔭᕗᑦ 
ᑕᐅᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓄᑦ ᐃᓚᒋᐊᕈᑏᑦ, 
ᑭᖑᓪᓕᖅᐹᖅ, ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇ, (ᑐᓴᔨᑎᒍᑦ) ᐅᖃᖅᑏ. 
ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᐅᖃᐅᓯᖃᑦᑕᕐᒥᔪᖅ 
ᐊᒻᒪ ᑕᒪᓐᓇ ᐋᖅᑭᒃᓴᐅᑦᓯᐊᕆᐊᖃᕐᒪᑦ 
ᐊᒪᕈᖃᓗᐊᕐᓂᖓ.  
 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᐅᑭᐅᖅ ᕖᕝᕗᐊᕆ 
22 ᒥᓂᔅᑕ ᓇᓗᓇᖅᓯᒪᐅᕐᒪᑦ ᕿᑎᕐᒥᐅᓂᒃ 
ᐊᒪᕈᕐᓂᒃ ᑐᖁᕋᐃᖃᑦᑕᕐᓂᕐᒧᑦ. ᑖᓐᓇᖄ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᑖᓐᓇ ᖃᓄᐃᓕᖓᓕᕐᒪᖔᑦ? 
ᖁᔭᓐᓇᒥᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐊᒪᕈᕐᒧᑦ ᓇᓗᓇᖅᓯᒪᔭᕗᑦ 
ᐃᑲᔫᑎᑦ ᐊᒪᕈᖅᓯᐅᔪᓐᓇᖁᓗᒋᑦ ᑮᓇᐅᔭᓂᒃ 
ᓴᖅᑭᑎᑦᓯᓚᐅᕋᑦᑕ ᑖᒃᑯᐊ ᓂᐅᕐᕈᑎᖃᕐᓂᖏᑦ 
ᐊᒥᕋᖏᓐᓄᑦ ᐱᔾᔪᑎᖃᕐᓗᑎᒃ. ᓇᓗᓇᓚᐅᓐᖏᒻᒪᑦ 
ᑖᒃᑯᐊ ᖁᕐᓗᖅᑑᒥ ᐊᒪᕈᖅᐹᓪᓕᖅᑐᐃᑦ ᑕᒪᓐᓇ 
ᐃᑲᔫᑎᒃ ᓴᖅᑭᑕᐅᓯᒪᓕᖅᑎᓪᓗᒍ 
ᐱᔾᔪᑕᐅᑐᐃᓐᓇᕆᐊᖃᖅᑐᖅ ᐅᕝᕙᓘᓐᓃᑦ 
ᑐᒃᑐᖃᕐᓂᖅᓴᐅᓚᐅᕐᒪᓪᓘᓐᓃᑦ. ᑕᐃᒪᓐᓇ ᑲᑎᒃᖢᑎᒃ 
ᐊᒪᕈᖅᑐᓂᑦ ᐊᒥᓲᓂᖅᓴᐅᓕᓚᐅᖅᑐᐃᑦ ᖁᕐᓗᖅᑑᕐᒥ 
ᐅᐱᕐᖔᖅ. ᑖᓐᓇ ᑲᔪᓯᓛᕐᒪᑦ ᐅᑭᐊᒃᓵᖅ 
ᑲᔪᓯᒋᐊᒃᑲᓐᓂᓛᕐᒥᔪᖅ.  
 
ᑕᒪᓐᓇ ᑲᑎᒪᓂᖅ ᖁᕐᓗᖅᑑᕐᒥ 
ᑲᑎᒪᖃᑕᐅᓚᐅᖅᑐᐃᑦ ᖁᔭᓐᓇᒦᖅᐸᕗᑦ 
ᐃᑲᔫᑎᖃᒻᒪᕆᓚᐅᖅᑐᓂᓗ. ᑖᒃᑯᐊᓗ ᑕᐃᑲᓂ 
ᑐᓐᖓᓱᒃᑎᑕᐅᓚᐅᕋᑉᑕ ᓂᕆᕕᒡᔪᐊᖅᖢᑕᓗ, 
ᖁᔭᓐᓇᒦᖑᔪᓯ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇᓪᓗᐊᕕᒃ. ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᖅ, 
ᒥᔅᑕ ᒪᐃᓐ. 
 
ᐊᐱᖅᑯᑦ 456 - 5(2): ᐃᓕᓐᓂᐊᓂᕐᒥᒃ 

ᑲᔪᓯᓂᑯᐃᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐅᖃᖅᑲᐅᒐᒪ ᐅᐊᑦᓯᐊᖅ ᐅᖃᓪᓚᒃᖢᖓ ᑖᒃᑯᐊ 
ᑎᑎᕋᖅᓯᒪᔪᐃᑦ ᑭᐅᔭᐅᔾᔪᑎᖏᑦ ᓴᖅᑭᑕᐅᓂᐊᕐᒪᑕ. 
ᑖᓐᓇ ᑎᑎᕋᖅᓯᒪᔪᖅ ᐊᐱᖅᑯᑦ 28 - 5(2).  
 
ᑖᒃᑯᐊ ᑭᐅᔾᔪᑎᒋᔭᖏᑦ ᐱᖓᔪᐊᑦ ᐊᒻᒪ ᓯᑕᒪᖓᑦ  
ᐊᐱᖅᑯᑎᒋᔭᒃᑲ

ᐃᒪᐃᓕᖕᒪᑦ, ᑖᒃᑯᐊ 2016-ᖑᑎᓪᓗᒍ 485 
ᐃᓕᓐᓂᐊᖅᑐᐃᑦ ᖄᖏᓚᐅᖅᑐᐃᑦ, 201 
ᐱᐊᓂᓚᐅᓐᖏᑦᑐᐃᑦ. 2017−ᒥ, 508 
ᖄᖏᓚᐅᖅᑐᐃᑦ, 216 ᐊᔪᓕᓚᐅᖅᖢᑎᒃ. 2018−ᒥ 
445 ᑲᔪᓯᑦᑎᐊᓚᐅᖅᑐᑦ, 162 
ᐱᐊᓂᓚᐅᓐᖏᖦᖢᑎᒃ. ᑖᒃᑯᐊ ᓯᑕᒪᐅᑎᓪᓗᒋᑦ 
ᐊᑕᐅᓯᖅ ᑲᑕᓚᐅᕐᒪᑦ ᐱᐊᓂᓚᐅᓐᖏᑦᑐᖅ 
ᐊᔾᔨᒌᓐᖏᑦᑐᖅ ᐃᒻᒪᖄ ᐊᑕᐅᓯᕐᓘᓐᓃᑦ 
ᐱᖓᓲᑎᓪᓗᒋᑦ ᑕᐃᒪᓐᓇ 
ᐃᓕᓐᓂᐊᕌᓂᑦᓯᐊᖃᑦᑕᓐᖏᒻᒪᑕ.  
 
ᑖᓐᓇ ᓈᓴᐅᑦ ᑕᐃᒪᓐᓇ ᑕᑯᓪᓗᒍ ᓈᒻᒪᒋᕙᐅᒃ 
ᐃᓕᓐᓂᐊᖅᑐᓕᕆᓂᕐᒧᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ. 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 
ᐃᓕᓐᓂᐊᕌᓂᖃᑦᑕᖅᑐᐃᑦ ᑖᒃᑯᐊ ᖃᐅᔨᓴᕐᓂᕐᒧᑦ 
ᐱᔾᔪᑎᖃᖅᑐᐃᑦ ᐊᕐᕌᒍᑕᒫᑦ ᐅᐱᕐᖔᒃᑯᑦ. ᑖᒃᑯᐊ 
ᓈᓴᐅᑏᑦ ᓴᖅᑭᑕᖏᑦ ᑕᒪᓐᓇ 
ᐱᕙᓪᓕᐊᖏᓐᓇᖅᑐᒍᑦ ᓄᓇᕗᑦ ᐃᖕᒥᒎᓕᖅᑎᓪᓗᒍ 
ᓄᓇᑦᓯᐊᕐᒥᒃ, ᐊᕐᕌᒍᑕᒫᑦ ᑕᐅᑐᒃᖢᒋᑦ ᑕᒪᒃᑯᐊ 
ᓈᓴᐅᑏᑦ ᐃᓕᓐᓂᐊᕌᓂᒃᐸᓪᓕᐊᔪᐃᑦ, ᑖᒃᑯᐊ 
ᐊᕐᕌᒍᑕᒫᑦ 10 ᐳᓴᓪᓗᐊᒥᒃ ᐊᕐᕌᒍᑕᒫᑦ  
ᖁᕝᕙᖅᐸᓪᓕᐊᖏᓐᓇᕐᒪᑦ.  ᑕᒪᓐᓇ 
ᒪᔪᖅᐸᓪᓕᐊᔪᖅ.  
 
ᐋᖅᑭᒋᐊᕈᑎᒃᓴᖃᖅᑐᖅ, ᐄ. ᑭᓯᐊᓂ 2018 ᐊᕐᕌᒍᖓ 
41 ᐳᓴᒦᒻᒪᑦ ᐃᓕᓐᓂᐊᕌᓂᖃᑦᑕᖅᑐᐃᑦ. ᑕᒪᓐᓇ 
ᐱᕚᓪᓕᕈᑎᒃᑲᓐᓂᕈᒪᔭᕗᑦ. ᐊᐱᖅᑯᑎᒋᔭᐃᑦ, ᐄ, 
ᐱᐅᓂᖅᓴᒥᒃ ᓱᓕ ᑕᑯᔪᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᕼᐃᕗᓪᓕᖅᐹᒥᒃ 
ᐊᐱᖅᑯᑎᓄᑦ ᐃᓚᒋᐊᕈᑏᑦ, ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᖁᔭᓐᓇᒦᒃ. ᑖᒃᑯᐊ 
ᐃᓕᓐᓂᐊᖅᐸᓪᓕᐊᔪᐃᑦ ᐱᐅᔪᖅ, ᑭᓯᐊᓂ ᑖᒃᑯᐊ 
ᐃᓕᓐᓂᐊᕌᓂᒃᑐᑦ ᖃᓄᖅ ᐱᐅᑎᒋᕙᑦ 
ᐊᔪᓐᖏᑦᑎᒋᕙᑦ?  
 
ᑖᒃᑯᐊ ᑐᒃᓯᕋᕈᑎᖃᖅᑎᓪᓗᑕ 2019-15 9-ᖓᓂᒃ 
ᒪᒃᐱᖅᑐᒐᖓᓂ 9-ᒥ ᐃᓕᓐᓂᐊᖅᑐᓕᕆᔨᒃᑯᑦ 
ᑐᒃᓯᕋᕐᒪᑕ ᑖᒃᑯᐊ ᐃᓕᓐᓂᐊᕌᓂᑦᓯᐊᖃᑦᑕᓐᖏᑦᑐᐃᑦ 
ᑕᒪᓐᓇ ᓴᖅᑭᐸᓪᓕᐊᖕᒪᑦ ᒫᓐᓇᐅᔪᖅ.  
 
ᐃᓕᓐᓂᐊᕌᓂᒃᑐᐃᑦ ᖃᓄᖅ ᖃᐅᔨᕙᓪᓕᐊᕕᓯ 
ᑕᒪᒃᑯᐊ ᖃᐅᔨᓴᖃᑦᑕᖅᑕᓯ ᖃᓄᐃᓕᖓᕙᓪᓕᐊᕙᑦ? 
ᑕᒪᒃᑯᐊ ᐃᓕᓐᓂᐊᕌᓂᑦᓯᐊᖃᑦᑕᖅᑐᐃᑦ 
ᖄᖏᖃᑦᑕᖅᑐᐃᑦ ᐊᒻᒪ ᖄᖏᖅᓯᖃᑦᑕᓐᖏᑦᑐᐃᑦ 
ᖃᐅᔨᓴᕈᑕᐅᓗᑎᑦ ᑲᔪᓯᕙ, ᑲᑕᑉᐸᓪᓕᐊᕙ 
ᐅᕝᕙᓘᓐᓂᑦ ᐱᐅᓯᕙᓪᓕᐊᕙ? ᑖᒃᑯᐊ 
ᐃᓕᓐᓂᐊᖅᑕᒥᓂᒃ ᖁᑦᑎᖕᓂᖅᐹᒥᒃ 
ᖃᐅᔨᓴᖅᑕᐅᔾᔪᑎᖏᑦ ᐱᔾᔪᑎᒋᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᐊᐱᕆᒃᑲᓐᓂᕋᕕᑦᑕᐅᖅ ᑖᒃᓱᒧᖓ. ᐊᕕᑦᑐᖅᓯᒪᔪᐃᑦ 
ᐊᒥᓱᐃᑦ ᑖᒃᑯᓂᖓ ᖃᐅᔨᓴᕐᓂᕐᒥᒃ ᐊᑐᖃᑦᑕᕋᑉᑕ 
ᐃᓕᓐᓂᐊᖅᑐᓂᒃ ᖃᓄᖅ ᐊᔪᓐᖏᑦᑎᒋᒻᒪᖔᑕ 
ᐃᓕᓐᓂᐊᕌᓂᒋᐊᖅᑎᓪᓗᒋᑦ ᖁᑦᑎᓐᓂᖅᐹᖓᓂᒃ 
12-ᒥᒃ. ᑕᒪᒃᑯᐊ ᖃᐅᔨᓴᕈᑏᑦ, 
ᖃᐅᔨᓴᕈᑕᐅᖃᑦᑕᕐᒪᑕ ᖃᓄᖅ 
ᐊᔪᓐᖏᑎᑦᓯᐊᕋᓗᐊᕐᒪᖔᑖ ᐊᒻᒪ ᒪᓕᒃᑲᓗᐊᕐᒪᖔᑕ 
ᐃᓕᓐᓂᐊᕈᑕᐅᔪᓂᒃ.  
 
ᑕᒪᓐᓇ ᐊᑐᖃᑦᑕᕋᑉᑕ ᐊᓪᐴᑕ ᐃᓕᓐᓂᐊᕈᑎᖏᓐᓂᒃ. 
ᑖᒃᑯᐊ ᑖᒃᑯᓄᖓ ᐊᐅᓚᑕᐅᖃᑦᑕᕐᒪᑕ. ᑕᐃᒪᓐᓇ 
ᖁᑦᑎᓐᓂᓖᑦ 

10, 11, 12-ᒥᒃ ᑖᒃᑯᐊ ᑕᐃᒪᓐᓇ ᐊᔾᔨᒌᓐᖏᑦᑐᓂᒃ 
ᖃᐅᔨᓴᖅᑕᐅᖃᑦᑕᕐᒪᑕ. ᑕᐃᒪᓐᓇᐃᓐᓂᖓᓄᑦ 
ᑕᒪᒃᑯᐊ ᓇᓕᕇᒋᐊᖃᕐᒪᑕ. ᑖᒃᑯᐊ ᒪᓕᒃᑕᐅᔪᐃᑦ 
ᖁᑦᑎᓐᓂᓕᑦ 12 ᐱᔾᔪᑎᒋᓗᒍ ᐋᖅᑭᒃᓯᒪᓂᖏᑦ 
ᐃᓕᓐᓂᐊᖅᑎᑕᐅᔪᐃᓪᓗ ᖁᕝᕙᓯᓐᓂᕐᒧᓪᓗ 
ᐃᓱᒪᒋᓗᒍ ᑕᒪᒃᑯᐊ ᑕᑯᒋᐊᖃᑦᑕᖅᑕᕗᑦ. 
ᐃᓕᓐᓂᐊᕌᓂᒃᐸᓪᓕᐊᔪᐃᑦ ᐊᔪᓐᖏᓐᓂᖏᓐᓂᒃ 
ᐱᒋᐊᕈᑎᖏᓐᓂᒃ ᓈᒻᒪᑦᑐᑦ ᐱᔭᕆᐊᖃᕐᒪᑕ 
ᐃᓕᓐᓂᐊᕕᔾᔪᐊᓕᐊᕐᓂᐊᕐᓂᕐᒧᑦ. 
 
ᒪᓕᒐᓕᐅᖅᑎᐅᑉ ᐊᐱᑦᑯᑎᖓᓄᑦ, ᑕᒪᒃᑯᐊ ᐊᒻᒪ 
ᖃᐅᔨᓴᕐᓂᕐᒥᒃ ᑕᒪᓐᓇ ᐱᒻᒪᕆᐅᑎᑦᑕᕗᑦ ᑕᒪᓐᓇ 
ᐱᐅᓯᕚᓪᓕᖁᒐᑉᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓂ ᐊᒻᒪᓗ 
ᑭᖑᓪᓕᖅᐹᒥᒃ ᐊᐱᖅᑯᑎᖕᓄᑦ ᐃᓚᒋᐊᕈᑏᑦ, ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑕ ᐊᐱᖅᑯᑎᒐᓂᒃ ᑭᐅᓐᖏᒻᒪᑦ 
ᐊᐱᕆᒃᑲᓐᓂᕐᓂᐊᖅᐳᖓ.  
 
ᑖᒃᑯᐊ ᑎᑎᕋᖅᓯᒪᔪᐃᑦ ᐊᐱᖅᑯᑎᒋᓚᐅᖅᑕᒃᑲ 
ᐱᖓᓱᓄᑦ ᐊᕐᕌᒍᓄᑦ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᑐᑭᓯᖃᑦᑕᕐᒪᖔᑖ 
ᑕᒪᒃᑯᐊ ᐃᓕᓐᓂᐊᕌᓂᑉᐸᓪᓕᐊᔪᐃᑦ 
ᖃᐅᔨᓴᖅᑕᐅᔪᐃᑦ ᓄᓇᕘᒥ ᐃᓕᓐᓂᐊᖅᑐᐃᑦ 
ᖄᖏᖅᓯᕙᓪᓕᐊᕙᑦ? ᐊᒥᓱᓐᖑᖅᐸᓪᓕᐊᕙᑦ? 
ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᖄᖏᓐᖏᓚᑦ? 
ᐊᕐᕌᒍᐃᑦ ᒪᓕᒃᖢᒋᑦ ᐅᕝᕙᓘᓐᓃᑦ ᐊᔾᔨᒋᕙᐅᒃ 
ᑕᒡᕗᖓ ᑭᐅᔭᐅᔪᒪᒐᓗᐊᕋᒪ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᕐᓗ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ 
ᑭᐅᑲᐅᑎᒋᓐᖏᒃᑯᒪ. ᑎᑎᕋᖅᓯᒪᔪᖅᑎᒍᑦ 
ᐊᐱᖅᑯᑎᖓᓂᒃ ᑭᐅᔾᔪᑎᒃᑲ ᑐᓂᓯᒪᔭᕗᑦ 
ᐅᖃᖅᓯᒪᕗᑦ ᖁᑦᑎᓐᓂᓖᑦ 12-ᒥᒃ 
ᖃᐅᔨᓴᖅᑕᐅᔾᔪᑎᖏᑦ ᕿᒥᕐᕈᒐᒃᑭᑦ, ᐊᐱᖅᑯᑏᓪᓗ 3 
ᐊᒻᒪᓗ 4, ᐊᓯᔾᔨᓗᐊᕌᓗᒃᓯᒪᓐᖏᑦᑐᑦ.  
 
ᐊᒻᒪᓗ ᑕᐃᒫᓪᓗ ᓯᕗᓪᓕᖅᐹᓐᓄᑦ ᑭᐅᔾᔪᑎᓐᓄᑦ 
ᐅᖃᐅᓯᕆᒃᑲᓐᓂᕐᓗᒍ ᑕᑯᓂᖅᓴᐅᓕᖅᑐᒍᑦ 
ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᔪᓂᒃ. 
2018-ᖑᑎᓪᓗᒍ 41 ᐳᓴᖑᔪᓂᑦ ᐱᔭᕇᓚᐅᖅᑐᑦ 
ᐃᓕᓐᓂᐊᖅᑏᑦ. ᑖᒃᑯᐊᓗ 
ᐊᒥᓱᕈᒃᑲᓐᓂᖁᒐᓗᐊᖅᐸᕗᑦ. 
ᖃᓄᐃᓕᐅᖁᔨᔪᖃᕐᓂᕈᓂᓗ ᖃᓄᖅ 
ᐊᒥᓱᕈᕆᐊᒃᑲᓐᓂᕈᓐᓇᕐᒪᖔᑦᑎᒍᑦ, 
ᒪᑐᐃᖓᑦᑎᐊᖅᑐᒍᑦ ᐊᒻᒪᓗ ᐊᓯᐊᒍᑦ 
ᑲᒪᒋᓇᓱᐊᕈᒪᔭᕗᑦ. ᒪᑐᐃᖓᑦᑎᐊᖅᑐᒍᑦ ᑕᐃᒫᒃ 
ᐋᖅᑭᒐᓱᒍᒪᖕᒥᒐᑦᑎᒍ ᑳᓐᑐᕌᒃᑖᕈᒪᔪᓄᑦ 
ᑐᒃᓯᕋᐅᑎᑎᒍᑦ ᐃᓕᕝᕕᒋᓗᒋᑦ ᑖᒃᑯᐊ 
ᓯᓚᑖᓃᓐᖔᖅᑐᑦ ᐱᓕᕆᖃᑎᒋᔭᕗᑦ ᖃᓄᖅ 
ᐳᖅᑐᓂᖅᓴᐃᑦ ᐊᒥᓲᓂᖅᓴᓂᒃ 
ᐱᔭᕇᖅᑎᑦᑎᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 457 - 5(2): ᑐᕌᖓᓂᖃᕐᓂᖅ 

ᐃᓱᒪᓕᕆᓂᕐᒥᒃ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  
 
ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ 
ᐅᖃᐅᓯᖃᖅᑲᐅᒐᒪ ᐃᓱᒪᑎᒍᑦ ᐱᔨᑦᑎᕋᖅᑕᐅᓂᕐᒧᑦ 
ᐊᒻᒪᓗ ᐱᖁᑎᕐᔪᐊᖃᕐᓂᕐᒧᑦ ᓄᓇᕗᒥ. 
 
ᒥᓂᔅᑕᐅᑉ ᐅᔾᔨᕆᓂᐊᕐᒪᒍ ᑕᐃᒪ 
ᐃᑲᔪᖅᓱᐃᓂᖅᑕᖃᖅᓯᒪᔪᒻᒪᕆᐅᖕᒪᑦ ᒪᑐᐃᖅᓯᓂᕐᒥᒃ 
ᐃᓱᒪᓕᕆᕕᖕᒥᒃ ᐅᖅᓱᖅᑑᒥ. ᒥᓂᔅᑕ 
ᐅᖃᕆᐊᒃᑲᓐᓂᕈᓐᓇᖅᐹ ᖃᓄᖅ 
ᐃᓱᒪᖅᓴᖅᓯᐅᕈᑕᐅᓯᒪᓕᕐᒪᖔᖅ ᒪᑐᐃᖅᓯᓂᕐᒥᒃ 
ᐃᓱᒪᓕᕆᕕᖕᒥᒃ ᐅᖅᓱᖅᑑᒥ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑐ 
ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᓄᐃᑎᒃᑲᓐᓂᕐᒥᒻᒪᑦ ᑕᒪᑐᒥᖓ ᓄᓇᓕᖓᓄᑦ.  
 
ᐅᖃᖅᑏ, ᐊᕐᕌᒎᔪᒥ ᐱᔭᕇᖅᓯᓚᐅᕋᑦᑕ 
ᑭᖑᓪᓕᐹᖅᓯᐅᑎᓂᑦ ᐅᓂᒃᑳᒥᒃ ᑕᒪᑐᒧᖓ 
ᐃᓱᒪᓕᕆᓂᕐᒧᑦ ᐊᔪᕈᑎᖃᕐᓂᕐᒧᓪᓗ 
ᐅᐸᓗᖓᐃᔭᐅᑎᒃᓴᒥᒃ ᓄᓇᓕᓐᓂ 
ᐱᔨᑦᑎᕋᐅᑎᖃᕐᓂᖅᓴᐅᓕᖁᓪᓗᒍ 
ᐊᕕᒃᑐᖅᓯᒪᔪᓂᓗ, ᐃᓚᒋᓗᒋᑦ ᒪᒥᓴᐃᕕᒃᓴᒥᒃ 
ᓄᓇᕘᒥ. ᑖᔅᓱᒪᐅᑉ ᐅᐸᓗᖓᐃᔭᐅᑎᐅᑉ ᐃᓗᐊᓂ 
ᐊᔾᔨᒌᓐᖏᑦᑐᓂᒃ ᑐᓐᖓᕕᒃᓴᖅᑕᖃᕐᒪᑦ 
ᐃᑲᔪᕈᑕᐅᓇᓱᓐᓂᐊᓂᕐᒥᒃ ᐊᔾᔨᒌᓐᖏᑐᓪᓗ 
ᐱᒋᐊᖅᑎᑕᐅᓯᒪᔪᐃᑦ ᓄᓇᓕᓐᓂ 
ᐃᑲᔫᑕᐅᔪᒫᓐᓂᐊᖅᑐᓂᒃ ᐃᓚᒋᐊᕈᑕᐅᓂᐊᖅᑐᓂᑦ 
ᐃᓱᒪᓕᕆᓂᕐᒧᑦ ᐱᓕᕆᐊᖑᔪᓂᒃ ᓄᓇᓕᓐᓂ 
ᐃᖅᑲᓇᐃᔭᖅᑎᐅᔪᓄᑦ ᒪᑯᑎᒎᓇ 
ᑐᒃᓯᕋᐅᑎᓕᐅᕐᓂᑎᒍᑦ ᐊᔾᔨᒌᓐᖏᑦᑐᓂᓪᓗ 
ᓄᓇᒧᐊᖅᑎᑦᑎᖃᑦᑕᓂᕐᒥᒃ ᐊᔾᔨᒌᓐᖏᑐᓪᓗ 
ᐱᒋᐅᖅᑎᑕᕗᑦ ᐱᓕᕆᖃᑎᒋᓪᓗᒋᑦ ᐃᓅᓯᕐᒥᒃ 
ᐃᕿᓯᒥᐊᖅᑎᒃᑯᑦ, ᐸᓖᓯᒃᑯᑦ ᐊᓯᖏᓪᓗ 
ᐱᓕᕆᖃᑕᐅᒐᔭᖅᑐᓂᒃ. 
 
ᐸᕐᓇᐅᑎᓪᓚᑦᑖᒥᒃ ᐋᖅᑮᓯᒪᓐᖏᑦᑐᒍᑦ 
ᐃᓱᒪᓕᕆᕕᒃᓴᖃᕋᔭᕐᓂᖓᓂᒃ ᐅᖅᓱᖅᑑᒥ 
ᒫᓐᓇᐅᔪᒃᑯᑦ. ᐅᖃᐅᓯᐅᓐᖏᑦᑑᓇᕋᓐᖏᑕᕋ ᓱᓕ 
ᐅᖃᐅᓯᕆᔭᐅᔪᓄᑦ ᐃᓚᒋᔭᐅᒻᒥᒻᒪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᓯᕗᓪᓕᖅᐹᕐᒥ 
ᐊᐱᖅᑯᑎᖕᓄᑦ ᐃᓚᒋᐊᕈᑏᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᖃᐅᓯᕐᓂᒃ ᐅᖃᖅᑲᐅᒐᒪ 
ᑎᑎᖅᑲᐅᓯᐅᖃᑖᓚᐅᕋᒪ ᐋᓐᑎᐅᕆᐅᒥᒃ 
ᐳᖅᑐᓂᖅᓴᓂ ᓄᐊ ᐆᕙᐃᓐᒥᒃ ᐊᔭᐅᖅᑐᐃᔾᔪᑎᐅᔪᑦ 
ᓴᖅᑭᑕᐅᓂᖏᓐᓂᒃ ᒥᓂᔅᑕᖃᕐᕕᒻᒥᒃ ᐃᓱᒪᓕᕆᓂᕐᒧᑦ 
ᐊᔪᓕᖅᑐᓕᕆᓂᕐᒧᓪᓗ. 
 
ᐅᖃᖅᑏ, ᒥᓂᔅᑕ ᐅᖃᖅᓯᒪᔪᓐᓇᖅᐸ ᑖᓐᓇ  

ᑎᑎᖅᑲᐅᓯᐊᓚᐅᕐᒪᖔᖅ ᓄᐊ ᐆᕙᐃᓐᒥᒃ ᑕᒪᑐᒪᐅᑉ 
ᒥᒃᓵᓄᑦ ᐊᒻᒪ ᑕᐃᒪᐃᑉᐸᓪᓗ, ᖃᓄᕐᓕ ᑕᐅᑐᑉᐸ 
ᓴᖅᑭᑕᐅᓂᖓᓂᒃ ᑖᔅᓱᒥᖓ 
ᒥᓂᔅᑕᖃᕐᕕᓪᓚᑦᑖᖑᔪᒥᒃ ᑖᓐᓇ 
ᑕᐅᑐᒐᖃᓪᓚᑦᑖᕐᓗᓂ ᐃᓱᒪᒃᑯᑦ 
ᖃᓄᐃᓐᖏᑦᑎᐊᕐᓂᕐᒧᑦ ᐊᔪᓕᓂᖃᖅᓯᒪᓂᕐᒧᓪᓗ 
ᐱᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑐ 
ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᖅᑲᐅᒪᓪᓚᑦᑖᓐᖏᑕᕋᓗᐊᕋ 
ᑕᒪᒃᑯᐊ ᑎᑎᖅᑲᐅᓯᐊᓕᒫᑦᑎᐊᑦ 
ᑕᑯᓇᓱᖃᑦᑕᕋᓗᐊᕋᒃᑭᑦ ᑭᓯᐊᓂ 
ᖃᐅᔨᒋᐊᑦᑎᐊᕐᓂᕐᒧᑦ. ᐱᑕᖃᕐᓂᖏᑉᐸᑦ ᑖᓐᓇ 
ᒪᓕᒐᓕᐅᖅᑎ ᐅᖃᖃᑎᒋᓂᐊᖅᐸᕋ 
ᐃᓗᓕᕆᔭᖏᓐᓂᒃ ᐅᖃᐅᓯᐅᔪᓂᒃ ᑎᑎᖅᑲᓂᒃ.  
 
ᑕᒪᑐᒧᖓᓕ ᒥᓂᔅᑕᒥᒃ ᑲᒪᒋᔭᖃᓪᓚᑦᑖᖅᑎᓂᕐᒧᑦ 
ᐃᓱᒪᑦᑎᒍᑦ, ᐄ ᐱᑕᖃᖅᑐᖅ ᐅᕙᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᒧᑦ 
ᐱᔭᒃᓴᖏᓐᓄᑦ ᐃᓗᐊᓄᑦ. ᑕᐃᒪ ᐅᕙᒍᑦ 
ᐊᑕᖏᖅᑰᕋᑦᑕ ᑖᒃᑯᐊ ᐅᖃᐅᓯᐅᖅᑲᐅᔪᐃᑦ 
ᒪᓕᒐᓕᐅᖅᑎᓄᑦ ᐅᓪᓗᒥ ᑕᐃᔅᓱᒪᓂᐅᓚᐅᖅᑐᕐᓗ 
ᑲᔪᓰᓐᓇᖅᑐᒥᒃ ᐅᖃᐅᓯᐅᖃᑦᑕᖅᑐᑦ ᑕᐃᓱᒧᖓ 
ᐊᑲᐅᑦᑎᐊᕋᓱᖕᓂᕐᒧᑦ ᐱᔪᓂᒃ. ᑖᓐᓇ 
ᓯᕗᓪᓕᐅᑎᓯᒪᓪᓚᕆᒃᑕᕗᑦ.  
 
ᐊᔾᔨᒌᓐᖏᒻᒪᑕ  ᑕᐃᒪ ᐊᒡᒍᖅᑐᖅᓯᒪᓂᖏᑦ 
ᑕᐃᒪᓐᓇᓗ ᐊᔭᐅᖅᑐᐃᔨᖃᐅᖅᑐᐃᓐᓇᐅᖕᒪᑕ 
ᓯᕗᓪᓕᐅᑎᑕᖏᓪᓗ ᐊᔾᔨᒌᑦ ᑕᐃᒪ ᑲᒪᒋᒐᒃᑯ 
ᒥᓂᔅᑕᐅᓪᓗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᑕᒪᒃᑯᐊ ᐱᓕᕆᐊᖑᔪᓕᒫᑦ ᑲᒪᒋᔭᐅᖃᖅᑕᖅᑐᑦ 
ᑖᓐᓇᓗ ᐃᓱᒪᒧᑦ ᐃᓗᐊᓐᖏᓕᐅᕈᑎᕈᔪᒃᑐᓄᑦ ᑖᓐᓇ 
ᐱᔭᒃᓴᕐᓂᒃ ᐱᕕᒡᔪᐊᕆᒐᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑭᖑᓪᓕᖅᐹᖅ 
ᐊᐱᖅᑯᑎᓐᓄᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒐᕙᒪᒃᑯᑦ ᐅᓂᒃᑳᖓᑦ ᑖᒃᑯᐊ 
ᐊᔪᓕᕈᑎᖃᖅᓯᒪᔪᒧᑦ ᖁᐊᖅᓵᕐᓇᖅᑐᒃᑰᖅᓯᒪᔪᓄᓪᓗ 
ᓴᖅᑭᑕᐅᓚᐅᖅᑐᓂᒃ ᒪᓕᒐᓕᐅᕐᕕᖕᒥ ᓄᕕᐱᕆ 
2018-ᖑᑎᓪᓗᒍ. ᒥᓂᔅᑕᐅᔪᖅ 
ᑐᓴᖅᑎᑦᑎᒋᐊᕈᓐᓇᖅᐹ ᖃᓄᐃᓕᐅᓕᕐᒪᖔᕐᒥᒃ 
ᒐᕙᒪᒃᑯᑦ ᐱᕙᓪᓕᐊᓂᖏᓐᓂᒃ ᐋᖅᑮᓗᓂ ᓄᓇᕗᒻᒥ 
ᐸᓂᖅᓰᕕᖓᓂᒃ ᒪᒥᓴᕐᕕᖓᓂᒃ, ᓇᔪᖅᑕᐅᓗᓂ 
ᐸᓂᖅᓰᕕᐅᒍᓐᓇᕋᔭᖅᑐᒥᒃ ᓄᓇᕗᒻᒥᐅᑕᐅᔪᓄᑦ 
ᐋᓐᓂᓗᐊᖅᓯᒪᔪᓄᑦ ᖁᐊᖅᓵᖅᓯᒪᒧᑦ ᐊᒻᒪᓗ 
ᐋᓐᖓᔮᕐᓇᖅᑐᓄᑦ ᐃᒥᐊᓗᖕᒧᓪᓗ ᐊᔪᕈᑎᓕᖕᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᓐᓇᒦᒃᑲᓐᓂᖅᐸᕋ 
ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ 
ᐱᔾᔪᑎᖃᐃᓐᓇᕐᒪᑦ ᐊᐱᖅᓱᐃᓐᓇᖅᑐᓂ 
ᐱᒻᒪᕆᐊᓘᖕᒪᑦ.  
 
ᑕᐃᒪᐃᒍᒪᒐᓗᐊᖅᑐᒍᑦ ᑲᒪᒋᔭᖃᑦᑎᐊᕐᓗᑕ 
ᓄᓇᓕᑦᑎᓐᓂ ᑕᐃᒪᐃᒍᓐᓇᕐᓂᓕᒫᑦᑎᓐᓂ. 
ᐃᓕᓴᖅᓯᕗᒍᑦ ᑭᓐᖒᒪᒋᔭᐅᔪᒻᒪᕆᐅᓕᕐᒪᑦ 
ᐸᓂᖅᓰᕕᑕᖃᕐᓗᓂ ᒪᒥᓴᕐᕕᖕᒥ ᓄᓇᕗᒻᒥ ᐊᒻᒪᓗ 
ᐃᖅᑲᓇᐃᔭᖃᑎᖃᖅᑐᒍᑦ ᐱᓕᕆᖃᑎᒋᓲᑦᑎᓐᓂ 
ᑕᐃᓐᓇ ᒪᒥᓴᕐᕕᒃ ᐊᑐᕋᒃᓴᐅᓕᖁᓪᓗᒍ. ᐅᖃᕈᒪᕗᖓ 
ᐃᓱᒪᓕᕆᔨᒃᑯᑦ ᐋᓐᖓᔮᕐᓇᖅᑐᓄᓪᓗ ᐃᒥᐊᓗᖕᒧᓪᓗ 
ᐊᔪᕈᑎᓕᖕᓂᒃ ᐱᓕᕆᔨᒻᒪᕆᐅᔪᑦ ᓄᓇᕗᒻᒥ 
ᓄᓇᑦᑎᓐᓃᑦᑐᑦ. ᐊᕐᕌᒎᒃ ᒪᕐᕉᓕᖅᑑᒃ 
ᐊᑐᖅᓯᒪᓕᖅᑐᑦ ᑐᑭᓯᒋᐊᕐᓗᑎᒃ 
ᐱᓕᒻᒪᒃᓴᖅᑕᐅᓯᒪᓕᖅᑐᑦ ᑖᒃᑯᓄᖓ 
ᐱᓕᕆᔨᒻᒪᕆᖕᓄᑦ ᐅᑎᕐᓗᑎᒃ 
ᑕᒪᐅᓐᖓᕐᓗᑎᓪᓘᓐᓃᑦ ᓄᓇᕗᒻᒧᑦ 
ᐃᖅᑲᓇᐃᔭᖃᑎᖃᖁᓪᓗᒋᑦ 
ᑐᑭᒧᐊᕈᑎᖃᑦᑎᐊᕐᓂᐊᕐᒪᑕ ᐃᓕᖅᑯᓯᑦᑎᓐᓂ 
ᒪᓕᒡᓗᑎᒃ ᐱᓕᕆᐊᖃᕐᓂᐊᕐᒪᑕ. ᖃᐅᔨᒪᓂᐊᕐᒪᑕᓗ 
ᓇᒦᒻᒪᖔᕐᒥᒃ, ᓄᓇᕗᒻᒦᒻᒪᑕ. ᖃᐅᔨᒪᓗᑎᒡᓗ 
ᖃᓄᐃᓕᐅᕈᑕᐅᖃᑦᑕᖅᓯᒪᓂᖏᑦ ᐱᔨᑦᑎᖅᑕᖏᑦ. 
ᑕᑯᓯᒪᑦᑎᐊᓕᖅᖢᑕᓗ ᐱᐅᔪᓂᒃ ᓴᖅᑭᓯᒪᔪᓂᒃ 
ᑐᑭᓯᒋᐊᖅᑎᑕᐅᓪᓗᑎᒃ 
ᐱᓕᒻᒪᒃᓴᖅᑎᑕᐅᓯᒪᓂᖏᓐᓂᒃ, ᐅᖃᖅᑏ.  
 
ᑭᓯᐊᓂ ᑕᒪᒃᑯᓂᖓᓪᓚᑦᑖᖅ ᐱᓕᕆᐊᖃᓕᖅᑎᓪᓗᑕ 
ᐃᒡᓗᒥ ᓄᓇᕗᒻᒥ, ᐱᒻᒪᕆᐊᓘᕗᖅ 

ᑲᒪᒋᔭᐅᒋᐊᓯᓪᓗᓂ ᓯᕗᓪᓕᐅᔾᔭᐅᓪᓚᕆᒋᐊᖃᖅᖢᓂ  
ᖃᓄᖅᑑᕈᑎᒥᒃ ᐅᖃᖅᓯᒪᒐᒥᒃ ᒪᓕᒐᓕᐅᖅᑎᐅᔫᑉ 
ᐅᖃᐅᓯᕆᖅᑲᐅᔭᖓ. 
ᐃᖅᑲᓇᐃᔭᖃᑎᒋᑦᑎᐊᖅᑐᑎᒍᓪᓗ ᓄᓇᕗᑦ 
ᑐᓐᖓᕕᒃ ᑎᒥᖓᓂᒃ, ᓄᓇᖃᖅᑳᖅᑐᓕᕆᔨᒃᑯᑦ 
ᐱᔨᑦᑎᖅᑕᐅᓂᖏᑦ ᑲᓇᑕᒥ ᐊᒻᒪᓗᑦᑕᐅᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥ ᑕᒪᓐᓇ 
ᐃᒡᓗ ᓴᓇᔭᐅᒐᔭᕋᒥᒃ. ᑐᓴᖅᑎᑦᑎᓚᐅᖅᑐᑦ 
ᐃᑲᔪᖅᑐᐃᒐᔭᕋᒥᒃ ᑲᓇᑕᒥ ᒐᕙᒪᒃᑯᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᐅᖃᐅᓯᕆᓚᐅᖅᑐᓂᐅᒃ. 
ᒫᓐᓇᕈᓗᒡᓗ ᑲᑎᒪᖃᑎᒋᕋᑖᓚᐅᖅᑕᕋ 
ᓄᓇᖃᖅᑳᖅᑐᓕᕆᓂᕐᒧᑦ ᐱᔨᑦᑎᖅᑕᐅᓂᖏᓐᓄᑦ 
ᑲᓇᑕᒥ ᒥᓂᔅᑕᐅᔪᖅ ᒫᓐᓇᕈᓘᓚᐅᖅᑐᖅ ᐱᖓᓱᑦ 
ᐱᓇᓱᐊᕈᓯᐅᓚᐅᖅᑐᓂᑦ ᐅᖃᐅᓯᖃᖅᑐᑕ 
ᑕᒪᔅᓱᒥᖓ. ᓂᕆᐅᒃᐳᖓᓗ ᐱᐅᔪᒥᒃ 
ᑐᓴᖅᑎᑦᑎᓛᕆᐊᑦᑎᓐᓂᒃ ᒫᓐᓇᕈᓗᒃ 
ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒪ’ᓇᓪᓗᐊᕕᒃ. ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ 
ᒪᓕᒐᓕᐅᖅᑎ, ᒥᔅ ᑕᐅᑐᓐᖏ. 
 

ᐊᐱᖅᑯᑦ 458 - 5(2): ᐳᔪᕐᒧᑦ ᑖᒃᓰᔭᐅᑎᒃ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕ. 
 

ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒪᑦ ᑲᓇᑕᒥ ᒐᕙᒪᒃᑯᖏᑦ 
ᐳᔪᕈᓗᒻᒧᑦ ᐳᔪᕐᓘᑎᒧᑦ ᑖᒃᓯᒥᒃ 
ᐱᒋᐊᖅᑎᑦᑎᓂᐊᕐᒪᑕ ᐱᓇᓱᐊᕈᓯᑉ ᕿᓚᒻᒥᐅᓕᖅᑐᖅ 
ᒫᓐᓇᑲᐅᑎᒋ. 
 

(ᑐᓵᔨᑎᒍᑦ) ᒫᓐᓇᕈᓘᓚᐅᖅᑐᖅ ᑮᓇᐅᔭᖅᑐᕈᑎᒃᓴᑦ 
ᐅᓂᒃᑳᕆᔭᐅᑎᓪᓗᒋᑦ, ᒥᓂᔅᑕᐅᔪᖅ 
ᑐᓴᖅᑎᑦᑎᓚᐅᕐᒪᑦ ᒪᓕᒐᓕᐅᕐᕕᖕᒧᑦ ᑲᓇᑕᒥ 
ᐳᔪᕐᓗᒧᑦ ᑖᒃᓰᔭᐃᑎᑦᑎᒍᑎᖏᑦ ᐃᒪᓐᓇᐸᓗᒃ 
ᑮᓇᐅᔭᓕᐅᕈᑎᒋᔭᐅᖃᑦᑕᓛᕐᒪᒡᒎᖅ $15 ᒥᓕᐊᓂᒃ 
ᐃᓯᖅᐸᓪᓕᐊᓗᑎᒃ. ᑕᒪᐃᓐᓂᓗ ᑐᓂᔭᐅᒐᔭᖅᑐᑦ 
ᓄᓇᕗᑦ ᒐᕙᒪᖏᓐᓄᑦ, ᐅᖃᖅᓯᒪᓪᓗᑎᑦ ᑕᕝᕙᓂ 
ᐅᓂᒃᑳᖏᓐᓂᒃ. ᐅᖃᓚᐅᕐᒥᖕᒪᑦ ᒪᓕᒐᓕᐅᕐᕕᖕᒧᑦ, 
ᐃᒪᐃᓚᐅᕐᒥᒐᒥ, ᐅᖃᐅᓯᖏᑦ ᐊᔪᕆᓐᓂᐊᖅᐸᒃᑲ 
“ᓂᕆᐅᖕᓂᖃᑦᑎᐊᖅᐳᖓ ᑲᑐᔾᔨᒐᔭᕋᒪ 
ᓇᓗᓇᐃᔭᑦᑎᐊᖅᓯᒪᓂᖏᓐᓂᒃ ᑮᓇᐅᔭᑦ 
ᐅᑎᖅᑕᐅᔪᑦ ᑲᓇᑕᒥ ᒐᕙᒪᒃᑯᑦ ᐳᔪᕐᓗᒧᑦ 
ᐊᑭᓕᐅᑏᑦ ᐱᓕᕆᐊᖏᑦ ᐊᑐᓕᓚᐅᓐᖏᑦᑎᓪᓗᒋᑦ 
ᔪᓚᐃᖑᓕᖅᐸᑦ.” 
 

ᒥᓂᔅᑕᐅᔫᑉ ᐅᖃᐅᑎᔪᓐᓇᖅᐹᑎᒍᑦ ᖃᓄᑎᒋ 
ᐳᔪᕐᓗᒧᑦ ᑖᒃᓯᔅᖑᔪᑦ ᐊᑭᓕᐅᑕᐅᔪᑦ  

ᑐᓂᔭᐅᒐᔭᕐᒪᖔᕐᒥᒃ ᐊᑭᓕᐅᑕᐅᓗᑎᒃ 
ᓄᓇᕗᒻᒥᐅᑕᐅᔪᓄᑦ ᐅᑎᖅᑎᑕᐅᓗᑎᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑎᑭᓐᓇᓱᐊᕋᑦᑎᒍᓕ 
ᓄᓇᕘᓪᓗᑕ ᑲᓇᑕᒥ ᐳᔪᕐᓗᒧᑦ ᑖᒃᓰᔭᐃᔪᑦ 
ᐅᑎᕐᕕᐅᓂᖏᑦ ᐱᓕᕆᐊᖃᕈᑎᖓᓂᒃ, 
ᖃᐅᔨᒪᑦᑎᐊᑎᑦᑎᓪᓗᑕ ᐃᓄᐃᑦ ᑕᐃᒃᑯᐊ 
ᓄᖅᑲᖓᑎᑕᐅᔪᑦ ᐊᑦᑐᖅᑕᐅᔪᓪᓘᓐᓃᑦ ᑖᔅᓱᒧᖓ 
ᐳᔪᕐᓗᑉ ᑖᒃᓰᔭᐃᔭᕆᐊᖃᕈᑏᑦ 
ᐊᒥᓲᓂᖅᓴᐅᓕᕐᓂᖏᑦ ᐅᑎᖅᑎᑕᐅᒐᔭᕋᒥᒃ.  
ᑐᓴᖅᑎᑦᑎᖅᑲᐅᒐᒪ ᐅᓪᓗᒥᐅᔪᖅ ᒥᓂᔅᑕᐅᑉ 
ᐅᖃᐅᓯᒃᓴᖏᓐᓂᒃ ᐅᓂᒃᑲᐅᓯᖃᖅᑎᓪᓗᖓ 
ᒪᓕᒐᒃᓴᖅᑕᖃᕐᒪᑦ ᓴᖅᑭᑕᐅᒐᔭᖅᑐᓂᒃ ᑕᕝᕙᓂ 
ᓯᕗᓂᒃᓴᑦᑎᐊᑦᑎᓐᓂᒃ ᕿᒥᕐᕈᒐᔭᕋᑦᑕ ᖃᓄᖅ 
ᑕᒪᓐᓇ ᐋᖅᑭᒃᓱᖅᑕᐅᓯᒪᓕᕈᓂ 
ᑲᒪᒋᔭᐅᒐᔭᕐᒪᖔᕐᒥᒃ, ᖃᓄᐃᑦᑐᒥᒃ 
ᐊᒃᑐᐃᓂᖃᕋᔭᕐᒪᖔᓪᓗ ᐊᔾᔨᒌᓐᖏᑦᑐᓂᒃ ᐃᓄᖕᓂᒃ. 
ᐅᖃᓪᓚᕆᒍᓐᓇᓐᖏᑦᑐᖓ ᖃᑦᑎᓪᓚᑦᑖᖑᒐᔭᕐᒪᖔᑦ 
ᐊᑐᖅᑐᖅᐸᒃᑐᓄᑦ ᑐᓐᖓᕕᖃᕋᒥᒃ. 
ᑕᐃᒪᐃᓕᑎᓪᓗᖓᓗ, ᐅᖃᖅᑏ, 
ᑎᑭᓐᓇᓱᐊᖅᑕᕗᓪᓕ ᐅᑎᖅᑎᓐᓂᖅᓴᕆᓗᒋᑦ 
ᐊᑭᑦᑐᖅᐸᓪᓕᐊᔪᑦ ᐳᔪᕐᓗᑉ ᑖᒃᓰᔭᐃᔭᕈᑎᖏᑦ 
ᓂᐅᕕᖅᐸᑦᑐᓄᑦ, ᐊᑐᓲᕐᒥᒃ ᑖᔅᓱᒥᖓ ᐅᖅᓱᐊᓗᖕᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐊᐱᖅᑯᑎᓄᑦ 
ᕼᐃᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᓂᔅᑕ 
ᖃᐅᔨᒪᑦᑎᐊᖅᑐᖅ ᑕᒫᓂ ᐅᔭᕋᑦᑕᕆᐊᖅ 
ᐅᑭᐅᖅᑕᖅᑐᒥ ᓄᓇᕗᒻᒥ ᐊᒃᑐᐊᓂᖃᑦᑎᐊᖃᑦᑕᕐᒪᑕ 
ᑕᒪᓐᓇ ᐳᔪᖅ ᖃᓄᐃᓕᖓᖕᒪᖔᑦ ᐊᒻᒪ 
ᐱᕈᖅᐸᓪᓕᐊᓂᕆᔭᖓ ᐱᓕᕆᐊᒃᓴᐃᑦ ᑮᓇᐅᔭᕐᒧᓪᓗ 
ᐱᕈᖅᐸᓪᓕᐊᒍᑕᐅᖃᑦᑕᖅᑐᑦ. 
 
ᑕᐃᒪᓕ ᓯᑎᐱᕆᐅᑎᓪᓗᒍ ᐅᑭᐊᒃᓵᖅ 2018 ᐊᒃᓃᑯ 
ᐄᑯᒃᑯᑦ ᑎᑎᕋᓚᐅᖅᓯᒪᖕᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ 
ᖃᓄᖅ ᐊᒃᑐᖅᑕᐅᓂᖃᕐᓂᐊᕐᒪᖔᖏᑦᑖ ᑕᒡᕘᓇ 
ᐳᔪᕈᓗᖕᒧᑦ ᑖᒃᓰᔭᐅᑎᐅᓂᐊᖅᑐᒧᑦ.  
 

(ᑐᓵᔨᑎᒍᑦ) ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᐹ ᖃᓄᖅ 
ᓄᓇᕘᑉ ᒐᕙᒪᖓ ᖃᓄᐃᓕᐅᕐᒪᖔᑦ ᒐᕙᒪᑐᖃᒃᑯᑦ 
ᐳᔪᕐᓗᖕᒧᑦ ᑖᒃᓰᔭᐃᓇᓱᒃᑎᓪᓗᒍ ᓄᓇᕗᒻᒥᐅᑦ 
ᑮᓇᐅᔾᔭᒃᓴᓇᓱᒃᑐᑦ ᐊᑭᓖᑎᑕᐅᑐᐃᓐᓇᖁᓇᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᖁᔭᒋᕙᕋ ᒪᓕᒐᓕᐅᖅᑎ 
ᐊᐱᕆᖕᒪᑦ ᑖᔅᓱᒥᖓ. ᐅᖃᐅᓯᕆᒐᔪᖕᒥᔭᕗᑦ 
ᐊᑭᓕᕆᐊᖃᖏᑉᐸᒃᑕᑦᑎᓐᓂ ᐆᒻᒪᖅᑯᑎᓕᕆᑎᓪᓗᑕ 
ᖃᖓᑕᔫᓪᓗ ᐅᖅᓴᒃᑕᐅᓂᖏᑦ.  
 
ᓴᓐᖏᔪᒥᒃ ᓂᐱᕗᑦ ᑐᓴᖅᑕᐅᓲᖑᕗᖅ 
ᒐᕙᒪᑐᖃᒃᑯᓐᓂ ᐅᖃᐅᓯᖃᖅᑎᓪᓗᑕ ᐳᔪᕐᓗᒃ 
ᑖᒃᓰᔭᐃᔭᐅᓂᖓᓂᒃ ᐃᑲᔫᑎᖃᖅᓯᒪᓪᓗᑕ ᖃᓄᖅ 
ᐊᑭᓕᖅᓱᐃᑎᑦᑎᒐᔭᕐᓂᖏᓐᓂᒃ ᐅᔭᕋᒃᑕᕐᓂᓕᕆᔪᓂᒃ. 
ᐊᔾᔨᒌᖏᑉᐳᑦ ᐊᑭᖏᑦ ᑕᑯᓪᓗᒍ ᖃᓄᑎᒋ 
ᐅᔭᕋᒃᑕᖅᑎᑦ ᖃᓄᑎᒋ ᐳᔪᕐᓗᖕᓂᒃ 
ᓴᖅᑭᑎᑦᑎᓂᖏᓐᓄᑦ. 40 ᐳᓴᓐᑎᖏᓐᓂᒃ 
ᐊᑭᓖᑎᑕᐅᕙᖏᑦᑐᑦ ᐅᔭᕋᒃᑕᖅᑎᑦ.  
 
ᒐᕙᒪᑐᖃᒃᑯᑦ ᑕᐃᒪᓐᓇ ᓈᓚᒃᓯᒪᕗᑦ ᐅᕙᑦᑎᓐᓂ 
ᖃᓄᑎᒋ ᐱᕕᒡᔪᐊᖑᓂᖓ ᐅᔭᕋᖕᓂᐊᖅᑎᑦ 
ᓄᓇᕗᒻᒥ ᐊᒻᒪᓗ ᐊᓯᖏᓐᓂᒃ 
ᐊᑭᓖᑎᑦᑎᖏᔾᔪᑎᖃᖅᐳᑦ ᓄᓇᕗᒻᒥᐅᓂᒃ ᑕᑯᓪᓗᒍ 
ᐋᖅᑭᒃᓱᖅᑕᐅᓯᒪᓂᖓ ᐊᑭᓕᖅᓱᖅᑕᐅᔭᕆᐊᓖᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓄᑦ ᐃᓚᒋᐊᕈᑎ 
ᐊᒻᒪ ᑭᖑᓪᓕᖅᐹᖅ, ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕ 
ᖃᐅᔨᒪᑦᑎᐊᕐᒪᑦ ᐊᔾᔨᒌᖏᑦᑐᓂᒃ ᐊᕕᒃᑐᖅᓯᒪᔪᓂ 
ᐅᑯᐊᖑᖅᑯᖅᑐᖅ ᓴᔅᑲᑦᓱᐊᓐ, ᐋᓐᑎᐅᕆᐅ ᐊᒻᒪ 
ᐊᓪᐴᑕ ᑲᓇᑕᒥ ᐃᖅᑲᖅᑐᐃᕝᕕᒃᑯᑦ ᐅᓇᖕᒥᓱᖕᒪᑕ 

ᑕᒪᓐᓇ ᐳᔪᕈᓗᖕᒧᑦ ᑖᒃᓯᐅᓂᐊᖅᑐᒥᒃ. (ᑐᓵᔨᑎᒍᑦ)  
ᒥᓂᔅᑕ ᐅᓂᒃᑲᑦᑎᐊᕈᓐᓇᖅᐹ ᓄᓇᕗᒻᒥᐅᓄᑦ 
ᖃᓄᐃᒻᒪᑦ ᒐᕙᒪᕗᑦ ᐱᖃᑕᐅᔾᔮᖏᓐᓂᖏᓐᓂᒃ 
ᐊᐳᖅᑕᐅᕈᓘᔭᕐᓇᖅᑐᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᕙᕋ ᒪᓕᒐᓕᐅᖅᑎ 
ᐊᐱᕆᖕᒪᑦ ᑖᔅᓱᒥᖓ. ᖃᖓᑐᐃᓐᓇᒃᑯᑦ ᓄᓇᓖᑦ 
ᐊᕕᑐᖅᓯᒪᓂᖏᑦ ᓲᕐᓗ ᓄᓇᕗ, ᐋᓐᑎᐅᕆᐅ, 
ᐊᓪᐴᑕ ᐅᕝᕙᓘᓐᓃᑦ ᐊᓯᖏᑦ ᓄᓇᓖᑦ 
ᐃᓚᓕᐅᔾᕙᐅᑎᓪᓗᒋᑦ ᐊᖏᖃᑎᒌᓲᖑᖕᒪᑕ 
ᒪᓕᒐᑎᒍᑦ ᒐᕙᒪᑐᖃᒃᑯᓐᓂ. ᐊᑯᓂᐅᔪᓐᓇᖅᑐᖅ 
ᑖᓐᓇ ᐊᑭᑐᓪᓗᓂᓗ. ᐃᒪᓐᓇᐅᒐᔪᒃᐳᖅ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ ᐊᖏᖃᑎᖃᓲᖑᕗᑦ ᓲᕐᓗ 
ᐱᑎᑕᐅᒃᐸᑦ ᐃᓚᖓᑦ ᐊᓯᖏᑦ ᐃᑲᔪᖅᑕᐅᒐᔭᖅᐳᑦ. 
ᐅᔾᔨᕆᑦᑎᐊᖏᓐᓇᕋᓱᓲᕆᔭᕗᑦ ᐊᑐᖅᐸᓪᓕᐊᔭᕗᑦ 
ᒪᓕᒐᓂᒃ ᐱᓕᕆᑎᓪᓗᑕ ᑲᓇᑕᓕᒫᒥᑦ ᑭᓯᐊᓂ ᒫᓐᓇ 
ᐊᑭᓖᔪᒪᓐᖏᓚᒍᑦ ᐳᔪᕐᓗᓕᕆᔪᓄᑦ 
ᐊᑭᕋᖅᑐᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᕼᐃᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴᖅ. 
 
ᐊᐱᖅᑯᑦ 459 - 5(2): ᐃᓕᓴᐃᔨᑭᒃᓴᕐᓂᖅ 

ᓄᓇᕘᒥ (ᖁᐊᓴ) 
 
ᖁᐊᓴᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋᐃᓛᒃ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᒧᑦ.  
 
ᐅᖃᖅᑲᐅᑎᓪᓗᖓ ᐃᒡᓗᓕᖕᒥᓐᖔᓵᑦᑎᐊᓚᐅᕋᒪ 
ᐊᒻᒪᓗ ᓯᕗᓂᐊᓂ ᑕᑉᐹᓃᓚᐅᖅᑎᓪᓗᖓ 
ᑐᓴᖃᑦᑕᓚᐅᕋᒪ ᐃᓕᓴᐃᔨᑭᓪᓚᕆᓕᕐᒪᑕᒎᖅ 

ᐊᒡᓛᑦ ᐃᓕᓐᓂᐊᖅᑐᑦ 
ᐃᓕᓐᓂᐊᕆᐊᖃᑦᑕᖁᔭᐅᔪᓐᓃᓚᐅᖅᑐᑦ.  
ᓈᓚᐅᑎᒃᑯᑦ ᑐᓴᖅᖢᖓ ᑕᒪᓐᓇ ᐋᓐᓂᕐᓇᖅᑐᖅ.  
ᐅᕝᕙ ᓯᕗᓂᒃᓴᕆᑎᓪᓗᑎᒍᑦ 
ᐃᓕᓐᓂᐊᕆᐊᖃᓪᓚᕆᒃᑎᓪᓗᒋᑦ 
ᓇᓗᓇᖏᑦᑑᒐᓗᐊᖅ ᐊᒥᒐᖅᓯᕙᒃᑲᑦᑕ ᐃᓚᖏᓐᓂᒃ 
ᑭᓯᐊᓂ ᐃᓕᓴᐃᔩᑦ ᐱᓗᐊᖅᖢᒋᑦ ᐊᒥᒐᖅᓯᓕᕌᖓᑕ 
ᓄᑕᖅᑲᖁᑎᕗᑦ ᐊᒃᑑᑎᔭᐅᓪᓚᕆᖃᑦᑕᕐᒪᑕ. 
 
ᓯᕗᓪᓕᖅᐹᖃᐃ ᐊᐱᖅᑯᑎᒋᔭᕋ 
ᖃᓄᐃᓕᖓᓪᓚᕆᓕᖅᐸ ᓇᓗᓇᖏᑦᑑᒐᓗᐊᖅ 
ᐃᓕᓐᓂᐊᕐᓂᖅ ᐃᓱᓕᓕᖅᑐᖅ ᑭᓯᐊᓂ ᒫᓐᓇ 
ᖃᐅᔨᒋᐊᕈᒪᕗᖓ ᐃᓕᓴᐃᔨᑭᒃᓴᕐᓂᖅ 
ᓇᓃᓪᓚᕆᓕᖅᐸ ᒫᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑑᔪᖅ 
ᐃᓕᓐᓂᐊᕐᓂᓕᕆᓂᕐᒧᑦ. ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑎ. ᖁᔭᓐᓇᒦᒡᓗ ᐊᐱᖅᑯᑎᖓᓐᓄᑦ. 
ᐃᓕᓴᐃᔨᑭᑦᓴᕐᓂᖅ ᓄᓇᕗᒻᒥᑐᐊᖅ ᐊᑐᖅᑕᐅᖏᒻᒪᑦ 
ᑲᓇᑕᓕᒪᒥᑦ ᐊᓪᓛᑦ ᓯᓚᕐᔪᐊᓕᒪᒥᑦ ᓄᓇᕐᔪᐊᓕᒪᒥᑦ 
ᐃᑉᐱᓇᖅᓯᒪᓂᕋᖅᑕᐅᒻᒪᑦ ᐊᔾᔨᒌᖏᑦᑐᓂ 
ᐱᔾᔪᑎᖃᖅᓱᓂ ᑕᐃᒪᐃᓯᒪᔪᑦ.  
 
ᐊᒻᒪᓗ ᓇᒻᒥᓂᖅ ᐃᓕᓴᐃᔩᑦᑕᐅᖅ ᐃᓛᓐᓂᒃᑯᑦ 
ᓇᒻᒥᓂᖅ ᐱᔾᔪᑎᖃᖅᓱᑎᒃ ᐃᒻᒪᖄ  
ᐅᕘᓇᑐᐃᓐᓇᖅ 
ᓄᖅᑲᐃᓐᓇᓲᖑᑐᐃᓐᓇᕆᐊᖃᕐᒥᒻᒪᑕ. ᑭᓯᐊᓂ, 
ᐱᕕᓕᒫᑦᑎᓐᓄᑦ ᐅᑯᐊ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑏᓐᓇᕋᓱᐊᖃᑦᑕᖅᑕᕗᑦ ᐃᒻᒪᖄ ᓲᕐᓗ 
ᒪᕐᕉᒃ ᖁᕝᕙᓯᓐᓂᖃᓐᖏᑦᑑᒐᓗᐊᒃ ᓲᕐᓗ 
ᖁᑦᑎᓐᓂᓖᑦ 5 ᖁᑦᑎᓐᓂᓖᑦ 6 ᐊᑕᐅᓯᕐᒧᑦ 
ᑲᑎᑦᑕᐅᓪᓗᑎᑦ ᐅᕝᕙᓘᓐᓃᑦ ᑖᒃᑯᐊ ᐃᓕᓐᓂᐊᕐᕕᒻᒥ 
ᐱᓕᕆᔨᐅᔪᑦ ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᑦ 
ᑖᒃᑯᐊ ᐅᕝᕙᓘᓐᓃᑦ ᐃᓕᓐᓂᐊᓂᕐᒧᑦ 
ᑲᔪᖏᖅᓴᐃᔨᐅᓂᕋᖅᑕᐅᔪᑦ 
ᐃᓕᓴᐃᔨᐅᑎᑕᐅᑲᐃᓐᓇᕐᓗᑎᓪᓘᓐᓃᑦ  

ᑕᐃᒪᐃᒐᓱᐊᖃᑦᑕᖅᑐᒍᑦ ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᕼᐃᕗᓪᓕᖅᐹᒥᒃ 
ᐃᓚᒋᐊᕈᑏᑦ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ 
ᑐᓴᖃᑦᑕᖅᓯᒪᔭᕗᑦ ᓇᓂᑐᐃᓐᓇᖅ ᐃᓕᓴᐃᔩᑦ 
ᐊᒥᒐᖅᓯᖅᑰᔨᔪᑦ ᑭᓯᐊᓂ ᑕᒫᓂ ᓄᓇᕘᒥ 
ᐃᓕᓐᓂᐊᖅᑎᑦᑎᖃᑦᑕᕐᒥᒐᑦᑕ ᐃᓕᓴᐃᔨᒃᓴᓂᒃ 
ᐊᒥᓱᓂᒃ.  
 
ᐊᒡᓛᑦ ᐃᖅᑲᐅᒪᔪᖓ ᓄᓇᓖᑦ ᖁᓕᐅᖅᑰᖅᑐᑦ, 10, 
ᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑦᑎᓚᐅᕐᒪᑕ. ᓱᓕ 
ᐊᒥᒐᖅᓯᕗᒍᑦ. ᒫᓂ ᓄᓇᕗᒻᒥᐅᑕᓂᒃ 
ᐱᖃᑦᑕᕐᓂᖅᓴᐅᒍᑦᑕ ᐃᓛᒃ 
ᐃᓕᓴᐃᔨᖃᖃᑦᑕᕐᓂᖅᓴᐅᒍᑦᑕ ᐃᒻᒪᖄ 
ᐊᒥᒐᖅᓯᓐᖏᓐᓂᖅᓴᐅᖃᑦᑕᕋᔭᖅᑐᒍᑦ. 
ᑕᐅᓇᓐᖔᖅᑐᓂᒃ ᑭᓯᐊᓂ ᐊᑐᖃᑦᑕᕐᒪᑦ. ᐃᓛᒃ 
ᖃᓄᐃᒋᓐᖏᑕᒃᑲ ᐱᓕᕆᒃᑳᓘᖕᒪᑕ.  
 
ᑭᓯᐊᓂ ᑕᒪᒃᑯᐊ ᐃᓕᓴᐃᔨᒃᓴᕗᑦ ᐊᒥᓱᐃᑦ 
ᐃᓕᓐᓂᐊᖃᑦᑕᖅᑎᓪᓗᒋᑦ 
ᑕᒫᓃᖃᑦᑕᕋᓗᐊᖅᑎᓪᓗᒋᑦ, ᖃᓄᖅ ᐱᔪᒃᓯᐅᖅ 
ᖃᓄᕐᖔᖅ, ᐱᔪᒃᓱᐃᒍᑎᒃᓴᒥᒃ 
ᓴᖅᑭᔮᖅᑎᑦᑎᓇᓱᖃᑦᑕᕋᓗᐊᖅᐱᓰ 
ᐃᓕᓴᐃᔨᒃᓴᑦᑎᓐᓄᑦ ᐃᓄᖕᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐄ, ᑕᒪᒃᑯᐊ ᐊᕐᕌᓂ ᖃᐅᔨᒪᒐᑦᑕ 
ᐃᓕᓐᓂᐊᕐᓂᖅ ᐱᒋᐊᓚᐅᖅᑎᓐᓇᒍ 
ᐊᒥᒐᖅᓯᓚᐅᕋᑦᑕ ᐃᓕᓴᐃᔨᓂᒃ. ᐊᒻᒪᓗ 
ᑕᐃᒪᐃᒃᑲᓐᓂᕈᒪᓂᐊᓐᖏᖦᖢᑕ ᐊᕐᕌᒍᑦ ᐃᓛᒃ 
ᐅᑭᐊᒃᓵᖑᓂᐊᖅᑐᒧᑦ ᑕᒡᕙᓂ. ᐊᕐᕌᒎᑉ 
ᐃᓗᐊᓂᓕᒫᖅ ᐃᓕᓴᐃᔨᓂᑦ 
ᕿᓃᓐᓇᕋᓱᐊᖃᑦᑕᖅᑐᒍᑦ 

ᐊᒥᒐᖅᓯᔪᖃᕐᓂᖅᐸᑦ  
ᓇᓕᐊᓐᓂᑐᐃᓐᓇᖅ ᐊᕕᑦᑐᖅᓯᒪᓂᐅᔪᒥᒃ 
ᐅᕝᕙᓘᓐᓃᑦ ᓄᓇᓕᒻᒥᒃ.  
 
ᑭᓯᐊᓂᑦᑕᐅᖅ ᐅᑯᐊ ᓄᓇᕗᑦ ᓯᓚᑦᑐᖅᓴᕐᕕᒻᒥ 
ᐃᓕᓐᓂᐊᕆᐊᖃᑦᑕᖅᑐᑦ ᐃᓕᓴᐃᔨᒃᓴᐅᓂᕐᒧᑦ, 
ᑖᒃᑯᐊ ᑐᑭᓯᐅᒪᓪᓗᒋᑦ ᒫᓐᓇᐅᔪᖅ 85-ᖑᓪᓗᑎᑦ 
ᐊᒻᒪᓗ 21-ᖑᔪᒎᖅ ᑕᕝᕙᓂ ᐊᕐᕌᒎᑉ ᐃᓱᐊᓂ 
ᑕᕝᕙᓂ ᐅᐱᕐᖓᒃᓵᖑᔪᒥᒃ ᐃᓱᓕᑦᓯᓂᐊᕐᒪᑕ.  
 
ᐊᒻᒪᓗ ᑎᑎᖅᑲᓂᒃ ᓇᒃᓯᐅᔾᔨᕕᒋᓯᒪᒌᓕᕇᖅᓱᒋᓪᓗ 
ᑲᔪᖏᖅᓴᖅᓱᒋᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐃᓕᓴᐃᔨᕈᕈᒪᑉᐸᑕ, ᐊᑏ, ᖃᐃᖁᔭᐅᖃᑦᑕᕐᓕᑦ 
ᐅᕝᕙᓘᓐᓃᑦ ᐃᓛᓐᓂᒃᑯᑦ ᐊᒥᒐᖅᓯᔪᖃᕌᖓᑦ 
ᐃᓕᓴᐃᔨᓂᑦ ᐅᓪᓗᐃᓐᓇᖅ ᐅᕝᕙᓘᓐᓃᑦ ᐅᓪᓗᐃᑦ  
ᐊᒥᓲᓐᖏᑦᑐᓂᒃ 
ᑕᐅᖅᓰᔨᖃᑲᐃᓐᓇᖃᑦᑕᕆᐊᖃᓲᖑᒻᒥᒻᒪᑕ 
ᓇᓕᐊᓐᓄᑐᐃᓐᓇᖅ ᐃᓕᓐᓂᐊᕐᕖᑦ 
ᐊᖓᔪᖅᑳᖏᓐᓄᑦ ᖃᐅᔨᒃᑲᐅᑎᒍᓐᓇᖅᑐᖅ 
ᓇᓕᐊᑐᐃᓐᓇᖅ ᐃᓕᓴᐃᔨᐅᑲᐃᓐᓇᕈᒪᑐᐊᖅᐸᑦ 
ᐊᑯᓂᐅᓐᖏᑦᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓄᑦ ᐊᒻᒪ 
ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐅᖃᖅᑲᐅᑎᓪᓗᖓᑦᑕᐅᖅ ᐅᓪᓛᒃᑲᓐᓂᖅ ᑕᒪᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᑕᐃᒪ 
ᓂᕆᐅᒋᒐᑦᑎᒍᑦ ᑕᒫᓂ. ᐃᒻᒪᖄ ᑕᐃᑰᓇ ᑕᐃᒪ 
ᓂᕆᐅᒐᓱᓐᓂᐊᕆᕗᒍᑦ ᓂᕆᐅᒐᓱᖕᓂᐊᕆᕗᖓᐃᓛᒃ 
ᖃᓄᖅ ᑕᒪᓐᓇ ᐃᓕᓴᐃᔨᑭᒃᓴᖃᑦᑕᕐᓂᖅ 
ᖃᓄᖅᑑᕈᑎᒋᒃᓴᒥᒃ ᓂᕆᐅᓇᖅᑑᒐᓗᐊᖅ. 
ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ, ᐊᒻᒪᓗ ᓄᑕᖅᑲᕗᑦ 
ᓯᕗᓂᒃᓴᖓᓂᒃ ᑕᒪᑐᒥᖓ 
ᓂᕆᐅᑦᑎᐊᖃᑦᑕᕈᒪᑎᓪᓗᑕ ᑕᐃᒪᑐᖅ ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᑕᒪᑐᒥᖓ 
ᐋᖅᑭᒃᓱᐃᓂᕐᒥᒃ ᑐᕌᖓᑦᓯᐊᕋᓱᖕᓂᐊᖅᐳᖅ. 
ᑕᒪᑐᒥᖓ ᐅᖃᐅᓯᒃᓴᖃᒃᑲᓐᓂᑐᐃᓐᓇᖅᐳᖓ, 
ᐅᖃᖅᑎᑦᑎᔩ. ᖁᔭᓐᓇᒦᒃ. 

ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 
ᐊᐱᖅᑯᑎᒥᒃ ᑐᓴᒻᒪᕆᓐᖏᒃᑲᓗᐊᖅᖢᖓ ᐅᖃᖅᑏ, 
ᑭᓯᐊᓂ ᐄ, ᐃᑲᔪᖅᓱᕆᕙᕋ ᑕᒪᒃᑯᐊ 
ᑲᔪᖏᖅᓴᕈᒪᒋᓪᓗᒋᑦ ᐱᓗᐊᖅᑐᒥᒃ ᓄᓇᕗᒻᒥᐅᑦ 
ᐃᓄᒃᑎᑑᕈᓐᓇᑐᐊᕈᑎᒃ ᑖᒃᑯᓇᓐᖓᑦ ᖁᕝᕙᓯᓐᓂᓕᒃ 
12-ᒥᓪᓗ ᐃᓱᓕᑦᓯᕙᓪᓕᐊᔪᑦ, ᑖᒃᑯᓇᓐᖓᓪᓗ 
ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᑦ ᐃᓕᓐᓂᐊᖅᑐᐃᑦ. 
ᑕᒪᓐᓇ ᐃᓕᓐᓂᐊᕐᓂᖅ ᐱᕕᔾᔪᐊᕆᔭᐅᑎᓪᓗᒍ ᐊᑏ 
ᑖᒃᑯᓇᓐᖓᑦ ᐱᔨᑦᓯᑦᓯᐊᖅᑐᓂᑦᑕᐅᖅ ᑕᑯᒍᒪᕗᒍᑦ 
ᐊᒻᒪᓗ ᐊᑏ ᐅᕙᑦᑎᓐᓅᕈᔾᔭᐅᖃᑦᑕᕐᓕᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᐅᖃᐅᕼᐃᒃᑯᑦ ᐊᐱᖅᑯᑏᑦ, 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

ᐃᖃᓗᓐᓂ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᒋᕙᒋᑦ. 
ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ.  
 
ᐅᓇᑦᑕᐅᖅ ᐊᐱᖅᓲᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑐ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᑕᐃᒪ ᑕᒪᓐᓇᐃᓛᒃ ᐃᓕᓐᓂᐊᖅᑐᓕᕆᓂᖅ ᓄᓇᕘᒥ 
ᐱᕕᒡᔪᐊᖑᖕᒪᑦ. ᐅᓇ ᓯᕗᓪᓕᖅᐹᒥᒃ 
ᐊᐱᖅᑯᑎᒋᔪᒪᔭᕋ ᐅᖃᖅᑎᑦᑎᔩ, ᑕᐃᒪ ᕕᕗᐊᕆᒥ 
ᑖᒃᑯᐊ ᐃᓕᓴᐃᔩᑦ ᑕᒪᐅᓐᖓᖅᑎᑕᐅᓲᖑᖕᒪᑕ.  
ᐅᓇ ᐱᒋᐊᕈᑎᖃᕐᓗᖓ, ᐅᖃᖅᑎᑦᑎᔩ, 
ᐊᐱᕆᔪᒪᕗᖓ: ᖃᔅᓯᑦ ᐃᓕᓴᐃᔩᑦ 
ᓄᓇᓕᖕᓂᓐᖔᖅᖢᑎᒃ ᑕᒪᐅᖓ 
ᑎᑭᑎᑕᐅᓲᖑᖕᒪᖔᑕ? ᑖᔅᓱᒥᖓ ᓯᕗᓪᓕᖅᐹᒥᒃ 
ᐊᐱᖅᑯᑎᖃᕈᒪᕗᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ: ᒪ’ᓇᓪᓗᐊᕕᒃ. ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᒡᓗ ᐊᐱᖅᑯᑎᖓᓄᑦ. ᑖᒃᑯᐊ 
ᐃᓕᓴᐅᔩᑦ ᐃᓕᓐᓂᐊᖃᑦᑕᕐᒥᖕᒪᑕᑦᑕᐅᖅ ᐊᕐᕌᒍᑕᒫᑦ 
ᐊᒻᒪᓗ ᐱᕙᓪᓕᐊᑎᑕᐅᖃᑦᑕᕈᓐᓇᖅᑎᑕᐅᓪᓗᑎᒃ 
ᐃᖅᑲᓇᐃᔮᒥᒍᑦ, ᑕᐃᒪᓕᖓᖃᑦᑕᖅᑐᑦ ᐃᓕᓴᐃᔨᓄᑦ, 
ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 
ᑭᓯᐊᓂ ᓇᐃᓴᐅᑎᒻᒪᕆᖓᓂᒃ 
ᐅᖃᕈᓐᓇᖏᒃᑲᓗᐊᕐᓗᖓ, ᐅᖃᕈᓐᓇᖅᑐᖓ ᓲᕐᓗ 
ᐃᓕᓴᐃᔨᓕᒫᑦ ᐊᑕᐅᑦᑎᒃᑯᑦ ᓄᖅᑲᖓᓗᑎᒃ 
ᐱᒍᓐᓇᖏᓐᓇᑦᑕ ᐊᕕᒃᑐᖅᓯᒪᕙᖕᒪᑕ. ᑖᓐᓇ 
ᕿᑭᖅᑖᓘᑉ ᓂᒋᐊᓂᑦ ᑭᖑᓪᓕᕐᒥ ᑕᒫᓂ 
ᑲᑎᒪᓂᖃᓚᐅᕐᒪᑕ. 
 
ᑖᒃᑯᐊ ᐃᓕᓴᐃᔨᐅᖃᑦᑕᖅᑐᑦ 
ᐃᖅᑲᓇᐃᔭᖃᑦᑕᖅᑐᐃᑦ ᐃᓕᓐᓂᐊᕐᕕᒻᒥᑦ, ᐅᑯᐊ 
ᐃᓚᖏᑦ ᐃᓕᓴᐃᔩᑦ ᑲᑐᔾᔨᖃᑎᒌᒃᑰᖓᒻᒪᑕ, 
Nunavut Teachers Association-ᑯᑎᒍᑦ ᑕᐃᑰᓇ 
ᐊᑎᓕᐅᖅᓯᒪᔪᑦ ᑕᕝᕗᖓ 
ᐃᓕᓐᓂᐊᕆᐊᖅᑎᑕᐅᖃᑦᑕᓲᖑᒻᒪᑕ ᐊᒻᒪᓗ ᑭᓯᐊᓂ 
ᓇᐃᓴᐅᑎᒻᒪᕆᖓᓂᒃ ᑭᖑᓂᐊᕈᑦ ᑲᑎᒪᓂᑦᑕᖃᐃ 
ᐅᖃᐅᑎᒍᓐᓇᕋᔭᖅᑕᕋ. ᐅᖃᖅᑏ, ᖁᔭᓐᓇᒦᒃ.   
 
ᐅᖃᖅᑎ: ᒪ’ᓇᓪᓗᐊᕕᒃ. ᕼᐃᕗᓪᓕᐹᒥᒃ 
ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐄ. ᑕᐃᒪ 
ᑭᐅᔪᓐᓇᖏᒻᒫᖓ, ᐃᒻᒪᖄᖃᐃ ᐃᒪᓐᓇᖔᖅ 
ᐊᐱᕆᒍᒃᑯᖃᐃ? ᐸᐃᑉᐹᒥᒃ ᑕᑯᔪᒪᓪᓗᖓ 
ᑮᓇᐅᔭᖅᑑᑎᒋᓚᐅᖅᑕᖏᓐᓂᒃ ᑐᒃᓯᕋᓕᖅᐳᖓ 
ᒥᓂᔅᑐᒧᑦ ᑖᒃᑯᐊ ᑕᒪᐅᖓ 
ᐊᐅᓪᓚᖅᑎᑕᐅᓚᐅᖅᑐᐃᑦ ᖃᔅᓯᒥᒃ 
ᐊᑐᓪᓚᕆᓚᐅᕐᒪᖔᑕ. ᒥᓂᔅᑕ ᐅᕙᓐᓄᑦ ᑎᑎᖅᑲᒥᒃ 
ᓴᖅᑭᑦᑎᔪᓐᓇᖅᐹ ᑮᓇᐅᔭᖅᑑᑎᒋᓚᐅᖅᑕᖏᓐᓂᒃ  
ᑖᒃᑯᐊ ᐃᓕᓴᐃᔩᑦ ᑕᒪᐅᖓ ᐃᓕᓴᐃᔩᑦ 
ᐊᐅᓪᓚᖅᑎᑕᐅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᒪ’ᓇ.ᓪᓗᐊᕕᒃ, ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᖅ, ᒥᓂᔅᑕ ᔪᐋᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑕᒪᒃᑯᐊ ᐃᓕᓴᐃᔩᑦ 
ᐃᓕᓐᓂᐊᒃᑲᓐᓂᖅᑎᑕᐅᑎᓪᓗᒋᑦ ᐃᖅᑲᓇᐃᔮᖏᓐᓂᒃ 
ᐊᕐᕌᒍᑕᒫᖅ ᐊᑐᖅᑕᐅᖃᑦᑕᕐᖓᑕ ᑕᕝᕙᓂ 
ᐋᖅᑭᔅᓯᒪᔪᓂ ᐱᓕᒻᒪᒍᑎᓂᒃ ᐱᑕᖃᕐᖓᑦ 
ᑲᑐᔾᔨᖃᑎᖃᖅᑐᑕ ᓄᓇᕘᒻᒥ ᐃᓕᓐᓂᐊᖅᑏᑦ 
ᑲᑐᔾᔨᖃᑎᒌᖓᓂ, ᐃᓕᓴᐃᔩᑦ ᑲᑐᔾᔨᖃᑎᒌᖓᓂ. 
ᑕᐃᒃᑯᐊ ᑮᓇᐅᔭᖁᑎᖃᓲᖑᒻᒪᑕ 
ᐱᕙᓪᓕᐊᒍᑎᔅᓴᒥᓐᓂᒃ ᑕᐃᒪᐃᑦᑐᓂᒃ 
ᑲᑎᒪᐅᑎᔅᓴᓂᒃ ᑲᑎᒪᕐᔪᐊᕈᑎᔅᓴᓂᒃ ᐃᓕᓴᐃᔨᓄᑦ 
ᐱᕙᓪᓕᐊᒍᑎᔅᓴᓂᒃ, ᑲᔪᓰᓐᓇᖅᑐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑭᖑᓪᓕᖅᐹᖅ ᐃᓕᒋᐊᕈᑏᑦ 
ᐊᐱᖅᑯᑎᓄᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐄ, ᑖᓐᓇ 
ᕿᓄᓐᖓᓲᑎᒋᓗᐊᖅᐸᕋ ᒪᑯᐊ 
ᐃᓕᓐᓂᐊᕆᐊᖃᑦᑕᕐᒥᖕᒪᑕ ᑳᒃᖢᑎᒃ ᐃᓚᖏᑦ 
ᐊᖏᕐᕋᒥ ᓂᕆᓚᐅᖏᖦᖢᑎᒃ 
ᐃᓕᓐᓂᐊᕆᐊᖃᑦᑕᕐᒪᑕ. ᑕᐃᒪᓐᓇ ᑖᓐᓇ 
ᐊᐱᕆᓵᖅᐸᕋ ᒥᓂᔅᑐ ᑮᓇᐅᔭᖅᑑᑎᖏᓐᓂᒃ 
ᑕᑯᔪᒪᓪᓗᖓ. ᐃᒻᒪᖄ ᓴᓂᕐᕙᐃᔪᓐᓇᕐᒪᑕ 
ᐅᒃᑑᑎᒋᓗᒍ ᓂᕿᑦᑎᐊᕙᖕᓂᒃ ᓂᕆᑎᑦᑎᓂᖅ 
ᐃᓕᓐᓂᐊᕐᕕᖕᓂ. 
 
ᐅᓇᓕ ᑕᐃᒪ ᑭᖑᓪᓕᖅᐹᖑᓗᒍ ᐊᐱᕆᔪᒪᓕᖅᐸᕋ 
ᒥᓂᔅᑐ, ᑕᐃᒪ ᐅᖃᓚᐅᖅᓯᒪᖕᒪᑦ ᑖᒃᑯᐊ 
ᐃᓕᓴᐃᔩᒡᒎᖅ ᖃᕆᑕᐅᔭᒃᑯᑦ ᑕᐅᑐᖃᑦᑕᐅᑎᓪᓗᑎᒃ 
ᑲᑎᒪᔪᓐᓇᖅᓯᓛᓕᕐᒪᑕ. ᑕᐃᒪᖃᐃ ᑕᒪᓐᓇ ᑕᒪᐅᖓ 
ᐊᐅᓪᓚᖅᑎᑕᐅᓐᖏᓪᓗᑎᒃ ᑕᒪᓐᓇ 
ᐊᑐᖅᑕᐅᔪᓐᓇᕐᓂᐊᓕᖅᐸᖃᐃ? ᐃᓕᓐᓂᐊᓛᓕᕈᑎᒃ 
ᐊᕐᕌᒎᓂᐊᖅᑐᒥᒃ ᑕᒪᓐᓇ ᐊᑐᖅᑕᐅᓕᕐᓗᓂ? 
ᑮᓇᐅᔭᖅ ᑕᐅᑐᒃᖢᒍ, ᑖᒃᑯᐊ 
ᓴᓂᕐᕙᐃᔪᓐᓇᖅᑰᕋᓗᐊᕐᒪᑕ ᐃᓕᓐᓂᐊᖅᑎᓄᑦ. 
ᒥᓂᔅᑕ ᑭᐅᔪᓐᓇᖅᐹ ᑖᒃᑯᐊ ᑕᕐᕆᔭᐅᑎᒃᑯᑦ 

ᖃᕆᑕᐅᔭᒃᑯᑦ ᑲᑎᒪᖔᕈᓐᓇᖅᓯᓗᑎᒃ ᐊᕐᕌᒍᑦ. 
ᑕᐃᒪᓐᓇ ᐋᖅᑭᒃᓯᓯᒪᓕᖅᐳᖅᑲᐃ 
ᐃᓕᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 
ᐅᖃᖅᑏ, ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ 
ᐃᓚᐃᓐᓇᖏᑦ ᐃᓕᓐᓂᐊᕐᕕᐅᔪᑦ ᓄᓇᕗᒻᒥ 
ᖃᕋᓴᐅᔭᒃᑯᑦ ᑕᕐᕆᔭᐅᑎᒃᑯᑦ 
ᑲᑎᒪᖃᑦᑕᐅᑎᒍᓐᓇᖅᑎᑕᐅᔪᑦ ᑕᒪᒃᑯᓇᓐᖓᑦ 
ᖃᕋᓴᐅᔭᓕᕆᔾᔪᑎᓂᒃ ᐃᓚᖏᑦ ᑕᒪᐃᓐᓂᓕᒫᖅ 
ᐃᓗᓪᓕᖅᓱᕈᒪᒐᓗᐊᖅᖢᑎᒍᑦ ᑭᓯᐊᓂ ᑮᓇᐅᔭᕗᑦ 
ᐊᒻᒪᓗ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᓪᓗ 
ᐱᕙᓪᓕᐊᒐᓱᐊᖏᓐᓇᕋᑦᑕ.  
 
ᑭᓯᐊᓂ ᑖᒃᑯᐊ ᐃᓚᖏᑦ ᐊᔪᓐᖏᓐᓂᖃᖅᑐᐃᑦ 
ᑕᒪᒃᑯᓇᓐᖓᑦ ᖃᕋᓴᐅᔭᒃᑯᑦ, ᐅᕝᕙᓘᓐᓃᑦ 
ᑕᕐᕆᔭᐅᑎᒃᑯᑦ ᐃᓕᓐᓂᐊᕈᓐᓇᕐᓂᖅ. ᑖᒃᑯᓄᖓ 
ᐃᓕᓐᓂᐊᕐᕕᐅᓕᖃᑦᑕᖅᑐᓂᒃ ᕿᑐᕐᖓᕆᔭᑦᑎᓐᓄᑦ 
ᑐᕌᖓᓂᖅᓴᐅᖃᑦᑕᕋᓗᐊᖅᑎᓪᓗᒍ ᑭᓯᐊᓂ ᐄ, 
ᑖᓐᓇ ᐃᓱᒪᒋᔭᐅᑎᑕᐅᒋᐊᖁᓂᐊᖅᐸᕋ ᑖᒃᑯᐊ 
ᐃᓕᓴᐃᔩᑦᑕᐅᖅ ᐃᖅᑲᓇᐃᔮᕐᒥᒍᑦ 
ᐱᕙᓪᓕᐊᒍᓐᓇᖅᑎᑕᐅᖁᓪᓗᒋᑦ ᓲᕐᓗ 
ᐃᓕᓐᓂᐊᕈᓐᓇᒥᒻᒪᑕᑦᑕᐅᖅ ᑕᕝᕘᓇ ᖃᕋᓴᐅᔭᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 461 - 5(2): ᐊᑦᑕᑰᖅᑕᐅᔪᓕᕆᓂᖅ 

(ᕋᒻᐴᑦ) 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,  
ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. 

ᒥᓂᔅᑕ ᖃᐅᔨᒪᓪᓚᕆᒻᒪᑦ ᑕᐃᒪ ᓴᓂᑭᓗᐊᖅ ᑖᓐᓇ 
ᑐᐊᕕᕐᓇᖅᑐᒃᑰᓪᓚᕆᒻᒪᑦ 
ᐊᔅᓯᕕᑦᑖᕆᐊᖃᓪᓚᕆᑦᑐᓂᒃ ᓄᑖᒥᒃ.  
 
ᓯᑏᕝᕙᐅᑎᓪᓗᒍ, ᐅᖃᖅᑏ, 2018-ᒥ ᒥᓂᔅᑕ 
ᐱᓕᕆᕕᖓ ᑐᔅᓯᕋᐅᑎᓂᒃ ᑳᓐᑐᕌᒃᑦ-ᑖᕋᓱᐊᕈᒪᔪᓄᑦ 
ᖃᐅᔨᓴᕋᔭᖅᑐᓂᒃ ᐊᔅᓯᕕᒃ ᓴᓇᔭᐅᒍᓐᓇᕋᔭᕐᒪᖔᖅ 
ᓄᓇᖓᓂ, ᐅᓪᓗᖏᓪᓗ ᐋᖅᑭᑦᑕᐅᓯᒪᔪᐃᑦ  
ᑕᑯᓐᓈᖅᑐᒋᑦ ᑖᓐᓇ ᐅᓂᒃᑳᓕᐊᒥᓂᖅ 
ᐊᑐᐃᓐᓇᐅᔭᕆᐊᖃᓕᖅᑐᒥᓂᖅ ᓴᓂᑭᓗᐊᖅ 
ᕼᖄᒻᓚᒃᑯᓐᓄᑦ ᑐᓂᔭᐅᓗᓂ ᕕᕝᕗᐊᕆᒥ ᑕᕝᕙᓂ 
ᐊᕐᕌᒍᑦᑎᓐᓂ. ᑭᓯᐊᓂᓕ ᑐᓴᖅᓯᒪᒐᒪ ᑖᓐᓇ 
ᑭᖑᕙᕆᐊᖅᑕᐅᖃᑦᑕᖅᓯᒪᓕᕐᒪᑦ. 
 
ᒥᓂᔅᑕ ᓇᓗᓇᖅᓯᒍᓐᓇᖅᑳ ᑖᓐᓇ ᖃᐅᔨᓴᕐᓂᖅ 
ᐱᔭᕇᖅᓯᒪᓕᕐᒪᖔᑦ, ᐊᒻᒪᓗ ᐱᔭᕇᖅᓯᒪᑉᐸᑦ 
ᐊᔾᔨᖓᓂᒃ ᖃᐅᔨᓴᕐᓂᒥᓂᐅᑉ ᖃᐃᑦᑎᒍᓐᓇᖅᑳ ᐅᓇ 
ᐃᔅᓯᕙᓂᖅ ᐃᓱᓕᓚᐅᖅᑎᓐᓇᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 
ᑖᑉᓱᒥᖓ ᐊᐱᕆᖕᒪᑦ. ᐅᖃᖅᑎᑦᓯᔩ ᑖᒻᓇ 
ᐊᐱᖅᑯᑎᒋᔭᖓ ᑎᑎᕋᖅᑕᐅᓯᒪᓚᐅᖅᑐᖅ 
ᐱᐊᓂᒃᓯᒪᓕᕐᒪᖔᑦ ᐊᒻᒪ ᐱᐊᓂᒃᓯᒪᓕᖅᐸᑦ 
ᐊᑐᐃᓐᓇᕈᕈᓐᓇᕐᒪᖔᒃᑯ, ᐄ, ᐱᐊᓂᒃᓯᒪᓕᖅᐸᑦ 
ᑖᓐᓇ ᑲᑎᒪᓂᖅ ᐃᓱᓕᓚᐅᖅᑎᓐᓇᒍ 
ᐊᑐᐃᓐᓇᕈᖅᑎᓐᓂᐊᖅᐸᕋ ᑲᑎᒪᔨᐅᖃᑎᒻᓄᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᕼᐃᕗᓪᓕᖅᐹᕐᒥ 
ᐃᓚᒋᐊᕈᑏᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑕᐃᒪ ᓯᕗᓂᕆᓯᒪᔭᑦᑎᓐᓂ ᒪᓕᒐᓕᐅᕐᕕᒻᒥ 2016-
ᖑᑎᓪᓗᒍ 

ᐃᓱᒫᓘᑎᓂᒃ ᓴᖅᑮᖃᑦᑕᓚᐅᕐᒥᒐᒪ ᐅᖅᓱᐊᓗᒥᓃᑦ 
ᐃᒋᑕᐅᖃᑦᑕᕐᓂᖏᓐᓂᒃ ᓴᓂᑭᓗᐊᕐᒥ ᐊᒻᒪᓗ 
ᐅᖅᓱᐊᓗᒥᓂᕐᓄᑦ ᖃᑦᑕᐅᔭᐃᑦ 
ᕿᒪᑦᑕᐅᑐᐃᓐᓇᖅᓯᒪᒻᒪᑕ ᓴᓂᒃᑯᕕᐅᑉ ᓴᓂᐊᓂ, 
ᑖᓐᓇ ᐊᔅᓯᕕᐅᓂᕋᓲᕗᓂᓛᒃ.  
 
ᒥᓂᔅᑕᕆᔭᐅᔪᔪᖅ ᑕᐃᔅᓱᒪᓂ, ᒫᓐᓇ 
ᓯᕗᓕᖅᑎᐅᓕᖅᑐᖅ, ᑐᑭᓯᓚᐅᖅᓯᒪᔪᖅ ᑖᓐᓇ 
ᓱᒋᐊᖅᑕᐅᒋᐊᖃᕐᖓᑦ. ᒥᓂᔅᑕ ᐅᖃᕈᓐᓇᖅᑳ 
ᐱᓕᕆᕕᖓᑕ ᖃᐅᔨᓴᕐᓂᕆᓯᒪᔭᖓ ᑕᒪᑐᒥᖓ 
ᑲᒪᖃᓯᐅᔾᔨᓂᐊᕋᓗᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᕆᔭᐅᔪᖅ 
ᓄᓇᓕᖕᓂ ᒐᕙᒪᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᒐᕕᑦ ᑖᑦᓱᒧᖓ. 
ᑕᒪᓐᓇ ᐊᒃᑕᒃᑯᖃᕐᕖᓂᓛᒃ ᖃᓄᖅ 
ᐃᓂᓪᓚᑦᓯᐊᖅᓯᒪᔭᕆᐊᖃᕐᓂᖏᑦᑕ ᒥᒃᓵᓄᑦ 
ᕿᒥᕐᕈᔭᐅᓂᐅᔪᖅ ᑕᐃᑲᓂ ᓴᓂᑭᓗᐊᕐᒥ ᑖᑉᓱᒪᑉ 
ᒥᒃᓵᓄᑦ ᐃᓗᐊᓃᑦᑐᖄᓂᓐᖏᓐᓂᖅᐸᑦ 
ᐃᓗᐊᓃᑦᑐᖃᓕᖅᑎᓐᓂᐊᖅᐸᕋ. ᐄ, ᐊᖏᖃᑎᒋᕙᕋ 
ᑕᒪᓐᓇ ᐅᖅᓱᖅᑐᕈᑎᕕᓂᑦ ᒥᒃᓵᓄᑦ ᖃᓄᖅ 
ᐊᒃᑕᑰᖅᑕᐅᔭᕆᐊᖃᕐᓂᖏᑦ ᐊᐱᖅᑯᑎᒋᔭᖓ 
ᑕᐃᑲᓂ, ᑕᐃᑲᓃᓐᓂᓐᖏᑉᐸᑦ 
ᑕᐃᑯᓐᖓᖅᑕᐅᖁᓂᐊᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓄᑦ ᐊᒻᒪ 
ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐃᓛᒃ ᐃᓕᓴᖅᓯᔪᖓ ᓴᓂᑭᓗᐊᑐᐊᖑᓐᖏᒻᒪᑦ 
ᓄᑖᕈᕆᐊᖅᓯᒋᐊᓕᓐᓂᒃ ᓴᓂᒃᑯᕕᒋᔭᖏᓐᓂᒃ 
ᐊᑦᑕᕐᕕᒋᔭᖏᓐᓂᒃ. ᔪᓚᐃ 2018-ᖑᑎᓪᓗᒍ  
ᒐᕙᒪᑐᖃᒃᑯᑦ ᓴᖅᑮᓚᐅᖅᓯᒪᔪᑦ $26 
ᒥᓕᐊᖑᓗᐊᖅᑐᓂᒃ ᑮᓇᐅᔭᓂᒃ 
ᐊᔅᓯᕕᓕᕆᔾᔪᑎᔅᓴᐅᔪᓂᒃ ᐃᖃᓗᓐᓄᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐱᓕᕆᕕᖓ 
ᑐᔅᓯᕋᐅᑎᓕᐅᓛᕐᒪᖔᑕ ᑲᓇᑕᒥ 
ᐱᖁᑎᕐᔪᐊᓕᕆᓂᕐᒧᑦ ᐊᑐᐃᓐᓇᐅᑎᑕᐅᔪᓄᑦ ᓄᑖᒥᒃ 
ᐊᔅᓯᕕᓕᐅᕈᑎᔅᓴᓂᒃ ᓴᓂᑭᓗᐊᕐᒧᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᕆᔭᐅᔪᖅ 
ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, 
ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑕᒡᕙᓂ ᑲᑎᒪᕝᕕᐅᑉ 
ᐃᓗᐊᓂ ᐊᑕᐅᓰᓐᖏᖦᖢᑕ ᐅᖃᐅᓯᕆᓯᒪᓕᕋᑉᑎᒍᑦ 
ᑕᒪᓐᓇ ᐊᒃᑕᑯᖃᕐᕕᒃ ᓄᓇᓕᖕᓂ 
ᐃᓂᓪᓚᒃᓴᖅᑕᐅᔭᕆᐊᖃᕐᓂᕆᔭᖏᑦ 
ᓴᓗᒻᒪᖅᑕᐅᔭᕆᐊᖃᕐᓂᖏᓪᓗ ᐃᓚᖏᓪᓗ 
ᓄᑖᓐᖑᕆᐊᖃᕐᓂᖏᑦ. ᑕᒪᒃᑯᐊ ᐊᔾᔨᒌᓐᖏᑦᑐᒥᒃ 
ᐸᕐᓇᒃᑕᐅᕙᓪᓕᐊᓯᒪᖕᒪᑕ ᓄᓇᓖᑦ. 
ᐅᖃᐅᓯᕆᓚᐅᖅᓯᒪᒐᒃᑯ ᒪᓕᒃᑐᒋᑦ 1, 2, 3 
ᑕᐃᒃᑯᐊ ᐊᔾᔨᒌᓐᖏᑦᑐᓂᒃ ᐃᓗᓕᖃᕐᓂᕋᖅᖢᒋᑦ. 
ᑕᒪᒃᑯᐊ ᑕᒪᕐᒥᒃ ᐊᒃᑕᒃᑯᖃᕐᕕᓗᒃᑖᑦ ᓄᓇᕗᒻᒥ 
ᕿᒥᕐᕈᔭᐅᖕᒪᑕ. ᐊᒻᒪ ᑮᓇᐅᔭᓂᒃᑕᐅᔭᕆᐊᖃᓕᖅᐸᑕ 
ᑖᒃᑯᓄᖓ ᓴᓗᒻᒪᖅᑕᐅᔪᓐᓴᕐᓂᖏᓐᓄᑦ 
ᐋᖅᑭᒋᐊᖅᑕᐅᔭᕆᐊᖃᔭᕆᐊᖃᕐᓂᖏᓐᓄᓪᓗ 
ᐅᓗᕆᐊᓇᖅᑐᓪᓗ ᒥᒃᓵᓄᑦ ᖃᓄᖅ 
ᐃᓂᓪᓚᒃᓴᖅᑕᐅᔭᕆᐊᖃᕐᓂᖏᓐᓄᑦ ᑖᒻᓇ 
ᑎᑭᒃᑯᑉᑎᒍᑦ ᓴᓂᑭᓗᐊᕐᒧᑦᑕᐅᖅ, ᐄ, 
ᑕᐃᒪᓐᓇᑦᓯᐊᖅᑕᐅᖅ ᑮᓇᐅᔭᓂᒃᑕᐅᓇᔭᖅᑐᖅ 
ᑐᒃᓯᕋᐅᔾᔭᐅᓗᓂᓗ ᑕᐃᓐᓇ ᐊᒃᑕᑯᖃᕐᕕᐊ 
ᓴᓂᑭᓗᐊᑉ. ᐊᓯᖏᓐᓂᒃ ᓄᓇᓕᒃᑎᑐᑦ 
ᐋᖅᑭᐅᒪᔭᕆᐊᖃᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᒪ’ᓇᓪᓗᐊᕕᒃ. ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ 
ᐊᕐᓇᒃᑲᖅ. 
 

ᐊᐱᖅᑯᑦ 462 - 5(2): ᓄᓇᒥᒃ 
ᐃᒡᓗᖃᕐᕕᒃᓴᓂᓪᓗ ᐱᕙᓪᓕᐊᔭᐃᓂᖅ 
(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᒻᒪᓗ ᖁᕕᐊᓲᑎᕙᒋᑦ. (ᑐᓵᔨᑎᒎᕈᓐᓃᖅᑐᖅ) 
ᐊᓪᓚᕝᕕᕗᑦ ᖃᓂᒌᓚᐅᕐᖓᑎᑦ 
ᐊᓯᐊᓅᖔᕐᓂᐊᓕᕐᒥᒐᕕᑦ ᑕᐃᒪ 
ᑐᓴᕋᓐᓈᖃᑦᑕᓚᐅᖅᓯᒪᒐᓗᐊᕋᒪ ᐃᕝᕕᑦ 
ᓂᔾᔮᑎᑦᑎᖃᑦᑕᖅᑕᖏᓐᓂᒃ 
ᓂᐱᒃᑭᕐᔪᐊᕌᓘᖃᑦᑕᓚᐅᕐᖓᑦ 
ᑭᖑᓂᖃᓪᓚᕆᓐᓂᐊᖅᑐᖅ ᑖᓐᓇ ᓇᓗᓇᓐᖏ. 
 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᔪᒪᔭᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ.  
 

ᐊᑕᐅᓯᐊᕐᓇᒎᓇ ᐊᐱᖅᓱᖃᑦᑕᓚᐅᕋᒃᑯ ᐅᑭᐅᒃᑯᑦ 
ᑲᑎᒪᑎᓪᓗᑕ ᐱᔾᔪᑎᒋᓪᓗᒋᑦ ᓄᓇᐃᑦ ᐊᒻᒪᓗ 
ᐃᒡᓗᓕᐅᕐᕕᒃᓴᐃᑦ. ᐃᓚᖓᑦ ᐊᐱᖅᑯᑎᒋᓚᐅᖅᑕᕋ  
ᒥᓂᔅᑕᒧᑦ ᐱᔾᔪᑎᖃᓚᐅᖅᑐᑦ ᐃᖃᓗᐃᑦ 
ᓄᓇᓕᐸᐅᔭᖏᑦᑕ ᒪᓕᒐᕋᓛᖓᑦ ᓄᑖᓂᒃ ᓄᓇᓄᑦ 
ᐊᑐᕐᓂᐊᖅᑐᑦ. ᑕᒪᓐᓇᓗ ᑲᑎᒪᔨᓄᑦ 
ᐊᖏᖅᑕᐅᓚᐅᖅᓯᒪᓪᓗᓂ ᐊᕐᕌᓂ ᓄᕖᕝᕙᐅᑎᓪᓗᒍ. 
ᐊᒻᒪᓗ ᒪᑯᐊ ᓄᑖᑦ ᐊᖏᖅᑕᐅᔪᒃᓴᑦ ᒪᓕᒐᓪᓗ 
ᐊᑐᕐᓂᐊᖅᑐᑦ ᐃᓄᐃᑦ ᑭᓇᑐᐃᓐᓇᐃᓂᓛᒃ 
ᐃᒡᓗᓕᐅᕋᓱᓐᓂᐊᖅᑎᓪᓗᒋᑦ ᐊᒻᒪᓗ 
ᓯᕗᓪᓕᐅᔾᔭᐅᓗᑎᑦ ᐃᓄᐃᑦ ᐊᒻᒪᓗ 
ᐃᖃᓗᖕᒥᐅᑕᑐᖃᐃᑦ. 
 
ᐊᐱᖅᑯᑎᑦᑎᓐᓂ ᓇᓗᓇᐃᖅᓯᓚᐅᕋᒪ ᐅᑯᐊ 
ᓄᓇᕗᑦ ᒐᕙᒪᒃᑯᓐᓄᑦ ᐊᖏᖅᑕᐅᔭᕆᐊᖃᓲᖑᒻᒪᑕ 
ᒪᓕᒐᕋᓛᑦ ᐊᒻᒪᓗ ᐊᐱᕆᓯᒪᓪᓗᒍ ᒥᓂᔅᑕᕆᔭᐅᔪᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ ᖃᓄᐃᓕᖓᓕᕐᒪᖔᑦ 
ᑕᒪᓐᓇ ᐊᖏᕈᓰᑦ ᐊᖏᖅᓯᖃᑦᑕᕐᓂᖅ. 
ᐅᖃᓚᐅᖅᓯᒪᔪᖅ ᑖᓐᓇᒎᖅ ᑕᒪᒃᑯᓄᖔᖅᑐᓂᒃ 
ᐱᓯᒪᓕᕈᓂ ᖃᐅᔨᒃᑲᓛᖅᐹᖓ ᑭᓯᐊᓂ 
ᑕᐃᒪᓐᖓᓂᑦ ᑭᐅᓚᐅᖅᓯᒪᓐᖏᑦᑐᖅ. ᐅᓪᓗᒥᖃᐃ 
ᑭᐅᔪᓐᓇᖅᓯᕗᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓱᓕ ᑭᐅᔭᐅᓪᓚᕆᓚᐅᓐᖏᒃᑲᓗᐊᖅᑐᒍᑦ 
ᑭᓯᐊᓂ ᑕᒪᒃᑯᐊ ᒪᓕᒐᕋᓛᑦ ᓄᓇᓕᖕᓂ 
ᐃᒡᓗᓕᕆᓂᕐᒧᑦ ᑐᕌᕐᓂᐊᕌᖓᑕ ᑖᒃᑯᐊ 
ᒐᕙᒪᓕᕆᔨᒃᑯᑦ ᓄᓇᓕᖕᓂ ᐱᓕᕆᖃᑎᖃᖃᑦᑕᕐᒪᑕ  
ᓇᓕᐊᒃ ᑖᒃᑯᐊ ᓄᓇᐃᑦ ᑐᕌᖅ ᖃᓄᖅ, ᐅᓇ ᐅᕘᓇ 
ᐅᕙᓃᑦᑐᖅ ᓄᓇᓕᖕᒦᑦᑐᖅ ᐅᕙᓂ, ᓄᓇᓕᖕᓄᑦ 
ᐃᒡᓗᓕᕆᓂᕐᒧᑦ ᑐᕌᖓᓚᖓᔪᖅ ᐅᕝᕙᓘᓐᓃᑦ ᐃᖕᓇ 
ᐊᕙᓂ ᐊᓯᖏᓐᓄᑦ ᑐᕌᖓᓚᖓᔪᖅ ᑕᒪᓐᓇ ᓱᓕ 
ᑭᐅᓪᓚᕆᔭᐅᓐᖏᓐᓇᑦᑕ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐅᖃᐅᕼᐃᒃᑯᑦ ᐊᐱᖅᑯᑏᑦ 
ᕼᐃᕗᓪᓕᖅᐹᕐᒥ ᐃᓚᒋᐊᕈᑏᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᑭᐅᔭᐅᓐᖏᒻᒥᒐᒪ (ᑐᓵᔨᑎᒍᑦ) ᒥᓂᔅᑕᒧᑦ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᓕᒐᕋᓛᕆᔭᐅᔪᑦ 
ᑕᕝᕙᓂ ᓯᑎᒃᑯᓐᓂ ᐊᓯᔾᔨᒍᓐᓇᓐᖏᒻᒪᑦ ᑭᓯᐊᓂ 
ᕿᒥᖅᑯᑕᐅᓚᐅᕐᓗᓂ ᑕᕝᕙᓂ ᒐᕙᒪᒃᑯᓐᓂ. 
ᕿᒥᖅᑯᑕᐅᓯᒪᒻᒪᖔᑕᓘᓐᓃᑦ ᐅᕝᕙᓘᓐᓃᑦ ᐋᒡᒐ 
ᐊᐱᕆᒐᓱᒃᑲᓗᐊᖅᑐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᑦ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᒪᒃᑯᐊᖏᓛᑦ ᐅᖃᕋᑖᕋᒪ ᐃᒡᓗᐃᑦ 
ᓴᓇᔭᐅᓂᐊᓕᕌᖓᑕ ᓄᓇᓕᖕᓂ 
ᐱᓕᕆᖃᑎᖃᖃᑦᑕᕋᑦᑕ ᑕᒪᓐᓇ ᐱᔭᕆᑐᔫᖕᒪᑦ 
ᓄᓇᓕᐸᐅᔭᕐᓗ ᐊᔾᔨᒋᓐᖏᓪᓚᕆᒃᓱᓂᐅᒃ 
ᑕᒪᒃᑯᓄᖓ ᓄᓇᓕᑐᐃᓐᓇᕐᓂᒃ. ᑕᒪᔅᓱᒥᖓ 
ᒪᒥᐊᓇᐅᒐᓗᐊᖅ ᑭᐅᓪᓚᕆᒍᓐᓇᓐᖏᓐᓇᒃᑯ ᑕᐃᓐᓇ 
ᐱᓯᒪᓕᕈᒃᑯ ᐅᖃᕐᕕᒋᓂᐊᖅᐸᕋ, ᐅᖃᖅᑏ. 
ᖁᔭᓐᓇᒦᒃ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓄᑦ ᐃᓚᒋᐊᕈᑎᑦ, 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᐊᐱᕆᒐᓱᒃᑲᓐᓂᓚᐅᕐᓚᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ, ᐅᖃᖅᑎᑦᑎᔩ, ᕼᐃ’, 
ᐅᖃᖅᑎᑦᑎᔩ. ᐃᒃᓯᕙᐅᑖᓚᕋᑖᕋᒪ ᒪᒥᐊᓇᖅ.  
 
(ᑐᓵᔨᑎᒍᑦ) ᑕᒪᑐᒪᓂ ᐊᕐᕌᒍᒥ ᐃᖃᓗᐃᑦ 
ᓄᓇᓕᐸᐅᔭᖓᑦ ᐊᑎᕐᓂᒃ ᐊᒧᓯᖃᑦᑕᖅᖢᑎᒃ ᔫᒥᐅᑉ  
ᐃᓕᓐᓂᐊᕐᕕᐊᑕ ᖃᓂᒋᔮᓄᑦ ᐃᒡᓗᒃᓴᓂᒃ 
ᓇᓗᓇᐃᖅᓯᓚᐅᖅᓯᒪᖕᒪᑕ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᓄᓇᐃᑦ 
ᐱᔭᐅᓯᒪᓕᕐᒪᖔᑦ ᐃᒡᓗᓕᕆᔨᕐᔪᐊᑯᓐᓄᑦ ᐊᕐᕋᐅᒍᒥ 
ᐊᓂᒍᓵᓚᐅᖅᑐᒥ 

ᐃᒡᓗᓕᐅᕐᕕᐅᓂᐊᖅᑐᓂᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ. ᖁᔭᓐᓇᒦᒃ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐄ ᓱᓕᔪᖅ 33-ᓂᒃ 
ᐃᒡᓗᓂᒃ ᓴᓇᓂᐊᖅᑐᒍᑦ ᑕᒪᓂ ᐃᖃᓗᖕᓂ ᐊᒻᒪ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓪᓗ ᑕᐃᒪᓐᓇᑎᒋ  
ᓴᓇᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
  
ᐅᖃᖅᑎ: ᒪ’ᓇᓪᓗᐊᕕᒃ. ᐊᐱᖅᑯᑎᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 
 
ᐊᐱᖅᑯᑦ 463 - 5(2): ᐃᖃᓗᓐᓂ 

ᑐᓚᑦᑕᕐᕕᒃᓴᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓲᑎᔪᒪᓪᓗᒍ ᑖᓐᓇ ᐃᓕᔭᐅᓵᖅᑲᐅᔪᖅ 
ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ.  
 
ᐅᓪᓗᒥ ᐊᐱᕆᔪᒪᔪᖓ ᓄᓇᓕᖕᓂ ᒐᕙᒪᒃᑯᓐᓂᒡᓗ 
ᐱᔨᖅᓯᖅᑎᒃᑯᑦ ᒥᓂᔅᑕᖓᓐᓄᑦ.  
 
ᐊᒻᒪ ᑐᓴᐅᒪᑎᑦᑎᓂᕐᒥ ᑲᑎᒪᑎᑦᑎᑎᓪᓗᒋᑦ 
ᐃᓚᒋᔭᐅᖃᑕᐅᓚᐅᖅᓯᒪᒐᒪ ᒥᓂᔅᑕᕆᔭᐅᔪᖅ 
ᖁᔭᓐᓇᒦᕈᒪᔭᕋ ᑕᖅᑲᒃᑯᓂᖓ ᐃᓄᖕᓂᒃ 
ᖃᐅᔨᒃᑲᐃᓯᒪᓇᓱᖕᒪᑦ ᖃᓄᐃᑉᐸᓪᓕᐊᓂᕐᒥᖕᓂᒃ.  
 
ᑕᐃᑲᓂ ᑲᑎᒪᑎᓪᓗᒋᑦ ᐅᖃᐅᓯᖃᓚᐅᖅᓯᒪᔪᖓ 
ᐅᓂᒃᑳᕐᕕᐅᑎᓪᓗᒍ ᐊᒻᒪᓗ ᖃᓄᖅ ᑕᒪᓐᓇ  
ᐃᑲᔫᑕᐅᔪᓐᓇᕐᓂᐊᕐᒪᖔᑦ ᑕᐃᑯᖓ ᑐᓚᒃᑕᕐᕕᒃᓴᒧᑦ.  
ᑕᐃᔅᓱᒪᓂ ᑲᑎᒪᑎᓪᓗᒋᑦ. 

ᐊᐱᖅᑯᑎᖃᓚᐅᖅᓯᒪᒐᒪ ᑖᓐᓇ 
ᓂᐅᕋᐃᕕᐅᔪᓐᓇᖃᑦᑕᕐᓂᐊᕐᒪᖔᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐅᖃᖅᓯᒪᓚᐅᖅᑐᑦ ᐃᓕᓯᓯᒪᓐᓂᓐᖏᓐᓂᖅᖢᑎᒃ 
ᐃᓚᓕᐅᔾᔭᐅᓯᒪᖏᑦᑐᕐᖏᓛᒃ ᑕᐃᒃᑯᓂᖓ 
ᑎᑎᕋᐅᔭᖅᑖᖔᓚᐅᖅᓯᒪᔪᓄᑦ.  
 
ᑭᓯᐊᓂ ᓇᓗᓇᐃᖅᓯᔪᓐᓇᖅᐹ ᑖᓐᓇ 
ᒥᓂᔅᑕᕆᔭᐅᔪᖅ ᓱᖕᒪᑦ ᑕᐃᒪᓐᓇ ᓂᐅᕋᐃᕕᖕᒥᑦ 
ᐱᑕᖃᔾᔮᖏᒻᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᓕᖕᓂ ᒐᕙᒪᓕᕆᓂᒃᑯᓐᓂ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. ᑖᓐᓇ ᓄᓇᓕᖕᓂ 
ᒐᕙᒪᓕᕆᔨᒃᑯᑐᐊᖅ ᐃᓱᒪᓕᐊᕆᓚᐅᖏᒻᒪᒍ  
ᐃᓕᓯᒪᓇᔭᕐᒪᖔᑦ ᐃᓕᓯᒪᓇᔭᖏᒻᒪᖔᓪᓗ 
ᓄᓇᒃᑯᕈᑎᑦ ᐅᒥᐊᕐᔪᐊᕐᒧᑦ ᐃᓕᔭᐅᖃᑦᑕᕐᓗᑎᒃ ᐊᒻᒪ 
ᓂᐅᔭᐅᖃᑦᑕᕐᓗᑎᒃ ᕼᐋᓕᑕᐃᕌᓂᒃᑲᖓᑕ 
ᐆᒃᑑᑎᒋᓗᒍ. ᑖᓐᓇ ᐱᓕᕆᖃᑎᒋᓚᐅᕋᑉᑎᒍᑦ 
ᑖᒃᑯᐊ ᓄᒃᑕᖅᑐᓕᕆᔨᒃᑯᑦ ᓄᓇᕗᑦ ᐃᓗᐊᓂ 
ᑕᒪᓐᓇ ᐱᕐᔪᐊᖑᑎᓪᓗᒍ ᐊᑭᑐᔪᒻᒪᕆᐊᓘᖕᒪᑦ 
ᐃᒃᓴᕐᕕᓕᐊᖑᔪᖅ ᐃᖃᓗᖕᓂ. ᓄᓇᒃᑯᕈᑎᓄᑦ 
ᐃᓕᔭᐅᑐᐃᓐᓇᖃᑦᑕᕐᓗᑎᒡᓗ ᓂᐅᔭᐅᖃᑦᑕᕐᓗᑎᒡᓗ 
ᒥᓕᐊᓐᔅ-ᖏᓐᓃᓚᐅᕐᒪᑦ ᐊᑭᑦᑐᕈᑎᒻᒪᕆᐊᓘᖕᒪᑦ 
ᐃᓱᒪᓕᐅᕋᓱᒋᐊᖃᕋᑉᑕ ᐊᑭᑐᓂᐊᓗ 
ᐱᕚᓪᓕᕈᑕᐅᓂᐊᖅᐸ ᐅᕝᕙᓘᓐᓃᑦ ᓇᐅᒃᑯᑦ 
ᑮᓇᐅᔭᖅ ᐊᑐᑦᑎᐊᕐᓂᖅᓴᐅᓇᔭᖅᐸ. ᒐᕙᒪᒃᑯᓐᓄᑦ 
ᐃᓱᒪᒋᔭᐅᓚᐅᕐᒪᒃ. ᖁᕕᐊᓇᕋᔭᕋᓗᐊᖅᑎᓪᓗᒍ 
ᓄᓇᒃᑯᕈᑎᓄᑦ ᐅᓯᔪᓐᓇᕐᓂᖅ ᐅᓯᓐᖏᖃᑦᑕᕐᓗᓂᓗ 
ᑮᓇᐅᔭᖅ ᐊᑐᕐᓂᕆᓂᐊᖅᑕᖓ ᐊᒻᒪ 
ᐱᕚᓪᓕᕈᑎᒋᓂᐊᖅᑕᖓ ᐊᔾᔨᒌᓐᖏᓗᐊᓚᐅᕐᒪᑕ 
ᓯᕗᒧᑦ ᑲᔪᓯᓚᐅᖏᑦᑐᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᕼᐃᕗᓪᓕᖅᐹᒥᑦ 
ᐃᓚᒋᐊᕈᑎᑦ. ᒥᔅᑕ ᓚᐃᑦᓯᑑᓐ.  
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᔾᔨᒌᖏᑦᑐᕈᓘᔮᓗᖕᓂᑦ ᐅᓯᓕᖅᓯᔾᔪᑎᓂᒃ 
ᓂᐅᕋᐃᔾᔪᑎᓂᒡᓗ ᐱᑕᖃᐅᕐᒪᑦ. ᑕᐃᒃᑯᐊᓕ 
ᐱᑕᖃᕐᒥᔪᖅ ᓂᐅᕋᐃᕕᖕᒥ ᐃᓕᓯᒪᑲᐅᑎᒋᔪᒥᒃ. 
ᑐᑭᓯᖏᑦᑐᖓ ᖃᓄᐃᒻᒪ ᒐᕙᒪᒃᑯᑦ ᖃᓯ 
ᒥᓕᐊᕌᓗᖕᓂ ᐅᖃᐅᓯᖃᕐᒪᖔᑦ ᑮᓇᐅᔭᓂᒃ 
ᐊᑐᖏᓐᓂᖅᓴᐅᓇᓱᒃᖢᑎᒃ. ᐊᐱᕆᔪᒪᓕᖅᑐᖓ 
ᖃᓄᐊᓗᒃ ᑕᐃᒪᓐᓇᑎᒋ 
ᐊᑭᑐᑎᒋᓂᐊᕋᓱᒋᓚᐅᖅᐱᐅᒃ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᓕᖕᓂ ᒐᕙᒪᓕᕆᓂᒃᑯᓐᓂ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᕆᖕᒪᑦ ᑖᑉᓱᒪ 
ᒥᒃᓵᓄᑦ. ᑭᓯᐊᓂ ᐊᑭᓗᒃᑐᑯᓗᓐᓂ ᓇᑭᒃᑭᐊᖅ 
ᓇᓂᓯᓯᒪᓐᓂᖅᐸᑦ ᖃᓄᖅ ᑕᒪᒃᑯᐊ ᐊᑭᓗᒃᑐᓂ 
ᓂᐅᕋᐃᕕᓕᐅᕈᓐᓇᕐᓂᖅᒥᒃ ᑐᓴᕈᒥᓇᖅ.  
 
ᑭᓯᐊᓂ ᑖᒃᑯᐊ ᕿᒥᕐᕈᖃᑎᒋᑉᓗᑎᒍ ᒐᕙᒪᒃᑯᓐᓄᑦ 
ᓅᒃᑕᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ. ᑖᒃᑯᐊ 
ᐃᑲᔪᑐᐃᓐᓇᖃᑦᑕᕋᑉᑎᒍ 
ᖃᓪᓗᓈᑑᕈᒪᖅᑲᐅᖏᒃᑲᓗᐊᖅᑐᖓ. 
ᐅᖃᖅᑎᑦᓯᔨᐅᓚᐅᖅᑐᖅ ᐃᓱᒪᒋᑉᓗᒍ 
ᑕᕝᕙᓃᑦᑐᓐᓃᕐᓂᐊ ᐃᓄᒃᑎᑐᓪᓗ 
ᐅᖃᖃᑦᑕᖁᔨᓚᐅᕐᓂᐊ ᒪᓕᒃᖢᒍ ᐃᓄᒃᑎᑐᑦ 
ᐅᖃᕋᓱᖕᓂᐊᖅᐸᕋ ᑐᑭᓯᑦᓯᐊᖁᒐᓗᐊᖅᐸᒋᑦ. 
ᐃᑲᔪᕋᑉᑎᒍ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑖᑉᓱᒥ 
ᑐᓚᒃᑕᕐᕕᓕᐅᖅᑎᓪᓗᒋᑦ, ᑖᒃᑯᐊ ᐱᓕᕆᕝᕕᖓ 
ᐅᕙᒍᓪᓗ ᑕᒪᒃᑯᓂᖓ ᕿᒥᕐᕈᓚᐅᑉᑕ. ᐊᑭᑐᔪᐊᓘᒻᒪᑦ 
ᑖᓐᓇ ᓄᓇᒃᑰᕈᑎᓄ ᐅᓯᖐᔭᕐᓂᕐᓗ ᐅᓯᓕᖅᑐᕐᓂᕐᓗ 
ᑕᐃᒃᑯᐊ ᐅᒥᐊᕐᔪᐊᑦ ᑎᑭᖃᑦᑕᕐᓂᐊᖅᑐᑦ 
ᐅᓯᒋᐊᖅᑐᕐᕕᖃᖅᐸᒌᑯᓗᑉᓗᑎᐅᔾᔮᖏᒻᒥᖕᒪᑕ  
ᖃᐅᔨᒪᒐᕕᑦ ᖃᐅᔨᒪᒐᑦᑕᓗ. ᑕᒪᒃᑯᐊ 
ᐃᓂᓪᓚᖓᔭᕆᐊᖃᕐᓂᐊᖅᑐᖅᖢᑎᒡᓗ, ᐃᓄᐃᓪᓗ  
ᐅᑭᔭᖅᑐᖅᑐᑦ ᓄᓇᒃᑰᕈᑎ ᑕᒪᒃᑯᐊ. 
ᑕᐃᒪᓐᓇᑐᐃᓐᓇᐅᓐᖏᒻᒪᑦ ᐅᖃᖅᑕᖅᑐᑦ, 

ᑕᐃᒪᓐᓇᑐᐃᓐᓇᖁᓐᓇᖃᑦᑕᖅᑑᒐᓗᐊᖅ.  
 
ᐊᑭᑐᓂᖓ ᖃᐅᔨᓴᖅᑕᐅᓚᐅᕐᒪᑦ 
ᐃᒃᐱᒋᓂᖅᑕᖃᓚᐅᕐᒪᑦ ᒐᕙᒪᒃᑯᑦ ᐊᑭᑐᔪᑦ 
ᐊᒥᓲᖕᒪᑕ ᐱᔭᐅᔭᕆᐊᓖᑦ ᓄᓇᕗᒻᒥ ᐊᒥᒐᕐᒪᑕ, 
ᑖᓐᓇ ᐅᓯᑲᑦᑕᕐᕕᓯᖅᓂᖅ ᖃᑯᒍᑦ ᐱᓕᕆᐊᖑᔪᒪᒍᓂ 
ᐱᓕᕆᐊᖑᔪᒫᖅᐳᖅᔭ ᒫᓐᓇᓕ ᒐᕙᒪᒃᑯᑦ 
ᐃᓱᒪᖃᓚᐅᕐᒪᑕ ᑖᓐᓇ ᑮᓇᐅᔭᖅ ᑕᕝᕗᖓ 
ᐊᑐᕐᓂᐊᖅᑐᖅ ᐊᓯᐊᓄᑦ ᐊᑐᕈᓐᓇᕐᓂᖅᓴᐅᖕᒪᑦ. 
ᐊᒥᓲᓗᐊᖅᑰᔨᖏᒻᒪᑦ ᐅᓯᑲᑦᑕᖅᑕᐅᔪᒪᔪᑦ 
ᐊᐅᓪᓚᖃᑦᑕᕐᓗᑎᒡᓗ ᐅᑎᖃᑦᑕᕐᓗᑎᒡᓗ. 
ᖃᑉᓯᐅᓇᔭᖅᐸᑦ ᑖᓐᓇ ᐱᕚᓪᓕᕈᑕᐅᓂᐊᖅᐸᑦ 
ᓄᓇᕗᒻᒥᐅᑕᒃᑲᓐᓂᕐᓄᑦ ᐅᕝᕙᓘᕙ ᐅᓇ ᑮᓇᐅᔭᖅ 
ᐊᓯᖏᓐᓄᑦ ᐊᒥᒐᕆᔭᑉᑎᓐᓄᑦ ᐊᑐᕋᓐᓇᖅᐸᑦ. 
ᑕᒪᒃᑯᐊ ᑭᐅᔭᐅᔭᕆᐊᖃᓲᖑᒻᒪᑦ ᑖᒃᑯᐊ 
ᕿᒥᕐᕈᓚᐅᖅᓗᑎᒍ ᑕᐃᒪᐃᓐᓇ ᑐᑭᑖᓚᐅᖅᑐᒍᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑭᖑᓪᓕᖅᐹᖅ ᐃᓚᒋᐊᕈᑎ 
ᐊᐱᖅᑯᑎᒋᕐᓄᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᑐᑭᓯᓪᓗᖓ ᐱᕐᔪᐊᕌᓘᖕᒪᑦ ᑕᒪᒃᑯᐊ 
ᕿᒥᕐᕈᓇᒃᑎᐊᕐᓗᑎᒃ ᐊᑐᖅᑕᐅᓗᑎᒡᓗ 
ᓄᓇᓕᓕᒫᓄᑦ ᑭᓯᐊᓂ ᑐᑭᓯᔪᒪᔪᖓ ᖃᓄᐃᒻᒪᑦ 
ᖃᑦᓯᒥᓕᐊᓐᕌᓗᖕᓂᒃ ᐊᑭᖃᕐᓂᐊᕋᓱᒋᓚᐅᕐᒪᑦ. ᑕᐃᒪ 
ᐊᐱᕆᔪᒪᓕᖅᑕᕋ ᐃᓛᒃ, ᐅᖃᐅᑎᔪᒪᓕᖅᑕᕋ ᑖᓐᓇ 
ᒥᓂᔅᑕᕆᔭᐅᔪᖅ ᖃᓄᖅ ᖃᔅᓯᒥᓕᐊᓐᕌᓗᐃᑦ 
ᑕᐃᒃᑯᐊ ᓇᓗᓇᐃᖅᑕᐅᓚᐅᕐᒪᖔᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒐᕙᒪᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐱᓕᕆᐊᖑᔭᕆᐊᖃᖃᑦᑕᖅᑐᑦ  
ᕿᒥᕐᕈᔭᕆᐊᖃᓲᕆᒐᑉᑎ ᖃᓄᖅ 
ᐱᕚᓪᓕᕈᑕᐅᓂᖅᐹᖑᓇᔭᕐᒪᖔᖅ ᑮᓇᐅᔭᕐᓗ 
ᑕᒪᑐᒧᖓ ᑐᕌᕐᓂᐊᖅᑐᖅ 
ᐊᑐᕐᓂᖃᑦᓯᐊᖑᓂᖅᐹᖑᓇᔭᕐᒪᖔᑦ. 
ᑮᓇᐅᔭᖅᑐᕐᓂᐊᖅ ᐊᑕᐅᓯᑉᓗᓂ ᐊᒻᒪ 
ᐊᑐᖅᑕᐅᖃᕋᔭᕐᓂᐊ 

ᐱᖃᑖᖑᓪᓗᓂ, ᐊᒥᓲᖕᒪᑕ ᑕᒪᒃᑯᐊ 
ᕿᒥᕐᕈᔭᐅᔭᕆᐊᓖᑦ ᑕᒪᒃᑯᓂᖓ 
ᐃᓕᐅᖅᑲᐃᓇᓱᓕᕌᖓᑉᑕ ᑐᓚᒃᑕᕐᕕᖕᓂᓪᓗ 
ᓱᓇᓂᒡᓗ ᑕᐃᒪᓐᓇ ᐃᓱᒪᖅᓱᖅᖢᑕ ᑕᒪᓐᓇ 
ᐃᓕᔭᐅᓚᐅᓐᖏᒻᒪᑦ ᒪᒥᐊᓇᖅᑑᒐᓗᐊᖅ 
ᐃᓕᓯᖁᔨᓚᐅᖅᑐᓄᑦ ᑭᓯᐊᓂ ᑕᐃᒪᓐᓇᐃᑦᑑᕗᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ ᒥᔅᑕ ᕿᔪᒃᑖᖅ. 

ᑐᑦᑐᓕᕆᓂᖅ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐊᐱᖅᑯᑎᒋᓂᐊᖅᑕᒃᑲᐅᑯᐊ ᐊᐱᖅᑯᑎᒋᓂᐊᖅᑕᕋ 
ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  
 
ᐅᖃᖅᑎᑦᑎᔩ, ᑖᓐᓇ ᐊᐱᖅᑯᓯᕇᓐᓇᓲᕆᒐᒃᑯ ᑕᐃᒪ 
ᑕᒫᓂ ᐃᓱᓕᒍᔾᔭᐅᕙᓪᓕᐊᓕᕐᒥᒐᑦᑕ 
ᕿᑭᖅᑖᓗᒻᒥᐅᑎᒍᑦ ᑐᑦᑐᒐᔅᓴᑎᓐᓂᒃ. 
ᑐᑦᑐᒐᔅᓴᕆᔭᕗᑦ ᑖᒃᑯᐊ 250-ᐅᖃᑦᑕᕐᖓᑕ 
ᐊᕐᕌᒍᑖᒫᑦ ᔪᓚᐃᒥ 
ᐊᓯᔾᔨᖅᑕᐅᔪᒫᖅᑐᔅᓴᐅᓕᕐᒥᒻᒪᑦᑕ. ᐅᖃᖅᑎᑦᑎᔩ, 
ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᑖᒃᑯᐊ 250 
ᑐᑦᑐᒃᑕᐅᔪᓐᓇᖅᑐᑦ ᐅᓪᓗᒥ ᖃᓄᐃᓕᖓᓕᕐᒪᖔᑕ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪ ᒪ’ᓈ 
ᐊᐱᖅᕼᐅᑑᓗᐊᓕᕋᕕᑦ ᐸᐅᓗᓰ ᐃᓛᒃ, ᒥᔅᑕ 
ᕿᔪᒃᑖᖅ. ᑖᒃᑯᐊ ᒫᓐᓇᐅᔪᖅ ᒪᐃ 9-ᒧᑦ ᑎᓪᓗᒍ 
236, ᕿᑭᖅᑖᓗᒻᒥ ᑐᒃᑐᑕᐅᕼᐃᒪᔪᑦ. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᓯᕗᓪᓕᖅᐹᒧᑦ 
ᐃᓚᒋᐊᕈᑏᑦ, ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑭᐅᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, ᑕᐃᒪ  
ᑖᒃᑯᐊ ᖃᐅᔨᒪᔪᒪᖃᑦᑕᕐᖓᑕᐃᓛᒃ ᓄᓇᓖᑦ 
ᕿᑭᖅᑖᓗᒻᒥᐅᑦ ᑕᒪᒃᑯᐊ ᑐᑦᑐᑕᐅᕙᓪᓕᐊᔪᑦ 
ᐱᔾᔪᑎᒋᓪᓗᒋᑦ. 

ᑖᒃᑯᐊ ᓈᔭᐅᑲᓴᔅᓯᒪᓕᖅᑐᑦ ᑕᐃᔭᖏᑦ 230-ᒥ, 250-
ᖑᓲᖑᒻᒪᑕ.  
 
ᑖᒃᑯᐊ ᓄᓇᓖᑦ ᖃᑦᑎᐅᕙᒃᑭᐊᖓᐃᑦ 
ᓈᕆᓯᒪᓕᖅᑐᑦ ᑖᒃᑯᓂᐊ ᑐᑦᑐᒍᓐᓇᖅᑕᕆᔭᒥᓂᑦ 
ᓄᓇᓕᐅᑉ ᐊᑐᓂᑦ, ᖃᑦᑎᓪᓗ ᓄᓇᓖᑦ 
ᓈᕆᓯᒪᓐᖏᓚᑦ ᑕᒪᑐᒥᖓᖃᐃ 
ᓇᓗᓇᐃᖅᓯᔪᓐᓇᖅᑲ ᒥᓂᔅᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, 
ᐅᖃᖅᑏ ᒫᓐᓇᐅᔪᖅ ᑖᒃᑯᐊ ᐅᖃᓕᒫᕐᓂᐊᖅᐸᒃᑲ 
ᑖᒃᑯᐊ ᓄᓇᓖᑦ ᖃᑉᕼᐃᓂ ᐱᑕᖅᕼᐃᒪᒻᒪᖔᑖ 
ᑐᑦᑐᓂ ᕿᑭᖅᑖᓗᒻᒥ:  
 
• ᐃᑉᐱᐊᕐᔪᒃ ᑖᒃᑯᐊ 20-ᓂᒃ ᑐᒃᑐᑑᓚᐅᕐᒪᑕ 

ᑖᒃᑯᐊ ᓄᖑᕼᐃᒪᔭᖏᑦ;  
• ᑭᓐᖓᐃᑦ 20-ᓂ ᑐᒃᑐᑦᑑᓗᐃᑦ, 19-ᓂᒃ 

ᑐᒃᑐᒃᕼᐃᒪᔪᑦ;  
• ᑲᖏᖅᖢᒑᐱᒃ 32-ᓂᒃ ᐊᔪᖏᑦᑐᑦ, 30-ᓂᒃ 

ᑐᒃᑐᒃᕼᐃᒪᔪᑦ;  
• ᐊᒻᒪ ᐃᒡᓗᓕᒃ 12-ᓂᑦ ᐊᔪᖏᑦᑐᑦ, ᖁᓕᖕᓂ 

10-ᓂᒃ ᑐᒃᑐᒃᕼᐃᒪᔪᑦ; 
• ᐃᖃᓗᐃᑦ 41-ᓂ ᐊᔪᖏᑦᑐᑦ, 41-ᕌᖅᕼᐃᒪᔪᑦ; 
• ᑭᒻᒥᕈᑦ 33-ᓂᑦ ᑐᒃᑐᑑᓗᐃᑦ, 33-ᓂᑦ 

ᐱᑕᖅᕼᐃᒪᔪᑦ;  
• ᐸᖕᓂᖅᑑᖅ 33-ᓂᑦ ᑐᒃᑐᒍᓐᓇᖅᑐᑦ, 35-ᓂᑦ 

ᑐᒃᑐᓚᐅᖅᑐᑦ;  
• ᒥᑦᓯᒪᑕᓕᒃ 34-ᓂᒃ ᑐᒃᑐᑑᓗᐃᑦ, 24-ᓂᒃ 

ᑐᒃᑐᕼᐃᒪᔪᑦ;  
• ᕿᑭᖅᑕᕐᔪᐊᖅ 25-ᓂᒃ ᑐᒃᑐᑑᓪᓗᐃᑦ, 24-ᓂᒃ 

ᑐᒃᑐᕼᐃᒪᔪᑦ.  
 
ᑖᒃᑯᐊᓗᒃᑖᕐᓗᒋᑦ 236 ᐅᖃᓚᐅᕋᒪᑦ, ᐊᒻᒪ ᑖᓐᓇ 
ᐊᔪᓐᖏᓐᓂᖏᑦ 250-ᒧᑦ ᑎᑭᒃᖢᑎᒃ.  

ᒪ’ᓇ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑐᒡᓕᐊᓄᑦ ᐊᒻᒪ 
ᑭᖑᓪᓕᖅᐹ, ᐋ’! ᕼᐃᕗᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᑕᒪᒃᑯᐊᖏᓛᒃ ᐊᕐᕌᒍᑕᒫᐸᓗᒃ ᑖᓐᓇ 
ᐊᐱᖅᓲᑎᒋᖃᑦᑕᖅᓯᒪᒐᒃᑯ. ᑕᐃᒪ ᑕᐃᑲᓂ 
ᐊᑐᓚᐅᖅᑕᑎᓐᓂᒃ ᐊᕐᕌᒍᓂᑦ ᖄᖏᖅᑐᓂᑦ 
ᓈᕆᓐᖏᓂᖅᓴᐅᔮᖃᑦᑕᓚᐅᕐᖓᑕ ᑖᒃᑯᐊ 250 
ᐱᔭᐅᓇᓱᐊᖃᑦᑕᓕᕋᑖᖅᑐᒥᓂᐅᑎᓪᓗᒋᑦ.  
 
ᒫᓐᓇ ᓄᓇᓖᑦ 
ᓈᕆᓴᕋᐃᓐᓂᖅᓴᐅᖃᑦᑕᓕᖅᐸᓪᓕᐊᕗᖅᑲᐃ 
ᑐᑦᑐᖃᑦᑕᓂᖅᓴᐅᓕᖅᑲᑦ ᑕᐃᒪᖓᑦ ᑖᓐᓇ 250 
ᐋᖅᑭᑦᑕᐅᓚᐅᖅᓯᒪᑎᓪᓗᒍ? ᐃᓚᖏᑦ 
ᓈᕆᖐᓐᓇᖃᑦᑕᓚᐅᖅᓯᒪᔫᔮᕐᖓᑕ ᐅᓪᓗᒥ 
ᓈᕆᓯᒪᓂᖅᓵᓘᔮᓕᖅᑐᑎᒃ 
ᑐᑦᑐᖃᑦᑕᓕᑉᐸᓪᓕᐊᓂᖅᓴᐅᒻᒪᑕᐃ ᓄᓇᓖᑦ, 
ᑐᑦᑐᐃᑦ ᐊᒥᓱᕈᖅᐸᓪᓕᐊᕗᖅᑲᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᒥᓂᔅᑕ ᐊᕙᑎᓕᕆᓂᕐᒧᑦ, 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐅᖃᖅᑏᑦ, ᑖᒃᑯᐊ ᐄ, ᑖᓐᓇ 250 ᐱᒋᐊᕼᐋᕐᒪᑦ 
ᐊᖑᑕᐃᓐᓇᕐᓂᓛᒃ, ᐊᖑᑕᐃᓐᓇᓄᑦ ᑐᒃᑐᓄᑦ 
ᕿᑭᖅᑖᓗᖕᒥ ᑖᒃᑯᐊ ᐱᑕᖅᑕᐅᔪᖅ 
ᐊᒥᕼᐆᖏᓂᖅᕼᐊᖑᑦᑕᓚᐅ. ᒫᓐᓇ ᑖᓐᓇ 250 
ᖃᓪᓕᒃᑕᓕᖅᑑᒐᓗᐊᖅ, ᑖᓐᓇ ᐅᓇ 
ᐱᔾᔪᑕᐅᓪᓚᕆᖕᒪᖔᑦ ᑐᒃᑐᑦ 
ᐊᒥᕼᐆᓂᖅᕼᐅᓕᕐᒪᖔᑖ ᐅᕝᕙᓘᕝᕙ ᑖᒃᑯᐊ 
ᑐᒃᑐᕼᐃᐅᖅᑕᖅᑐᑦ ᑐᒃᑐᖃᕐᓂᕐᒧᑦ 
ᑐᒃᑐᓕᐊᓗᐊᓕᕐᒪᖔᑖ. ᑭᕼᐃᐊᓂ 
ᐅᖅᑲᖅᑑᓗᐊᖅᑐᖓ ᑖᒃᑯᐊ ᐄ, ᕿᑭᖅᑖᓗᖕᒥ  
ᐊᒥᕼᐆᓂᖅᕼᐊᒥ ᒫᓐᓇᐅᔪᑦ ᑐᒃᑐᑕᓕᖅᑐᑦ. ᒪ’ᓇ, 
ᐅᖃᖅᑏ. 

ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 
ᓇᓗᓇᐃᔭᕐᕕᑉᓯ ᐊᐱᖅᓱᕐᓂᖅ ᐃᕼᐅᓕᖕᒪᑦ ᐊᒻᒪᓗ 
ᑲᔪᕼᐃᒋᐊᕐᓂᐊᓕᕋᑉᑕ ᑲᑎᒪᔾᔪᑎᒃᓴᑉᑎᒻᓄᑦ 7-
ᒋᔮᓄᑦ. ᑎᑎᕋᖅᕼᐃᒪᔪᑎᒍ ᐊᐱᖅᑯᑏᑦ, 
ᐃᕼᐋᒃᑐᖃᖏᒻᒪᑦ ᑲᔪᕼᐃᓗᑕ 
ᑲᑎᒪᑉᔪᑎᑉᕼᐊᑉᑎᓐᓄᑦ. (ᑐᓵᔨᑎᒍᑦ) 8. ᑎᑎᕋᖅᑎ. 
ᐅᑎᕐᕕᒋᓂᐊᖅᑕᕗᑦ ᑖᒃᑯᐊ ᐊᐱᖅᑯᑕᐅᓚᐅᖅᑐᐃᑦ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 017 - 

5(2): ᓱᕈᓯᕐᓂᑦ ᐱᑦᑎᐊᖏᓐᓂᖅ ᓄᓇᕘᒥ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 018 - 
5(2): ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᓂᕐᒧᑦ 
ᓄᖅᑲᖔᕐᓂᒥᒃ ᐊᑐᖃᑦᑕᕐᓂᖅ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 019 - 

5(2): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᖅᑑᑎᒃᓴᖏᑦ ᐊᑭᓕᐅᑎᖏᓪᓗ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 020 - 
5(2): ᐊᑐᓕᖁᔭᓕᐊᑦ ᐊᖏᕐᕋᒥ 
ᐋᓐᓂᖅᑎᕆᓂᕐᒧᑦ ᐃᓅᒍᓐᓃᕐᓂᕐᒥᒃ 
ᕿᒥᕐᕈᓂᕐᒧᑦ ᑲᑎᒪᔨᕋᓛᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 021 - 

5(2): ᐊᑐᓕᖁᔭᓕᐊᑦ ᐊᖏᕐᕋᒥ 
ᐋᓐᓂᖅᑎᕆᓂᕐᒧᑦ ᐃᓅᒍᓐᓃᕐᓂᕐᒥᒃ 
ᕿᒥᕐᕈᓂᕐᒧᑦ ᑲᑎᒪᔨᕋᓛᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 022 - 

5(2): ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ 
ᐊᑐᐊᒐᖅ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 023 - 5(2): 

ᓱᕈᓯᕐᓂᑦ ᐱᑦᐊᖏᓐᓂᖅ ᓄᓇᕘᒥ - 
ᖃᓄᐃᑉᐸᓪᓕᐊᓂᖏᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 024 - 

5(2): ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐊᑭᑐᔪᖅᑐᕈᑎᒃᓴᓄᑦ ᑲᔪᓯᒋᐊᕆᓂᖅ 
(ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 025 - 

5(2): ᓇᒻᒥᓂᖅ ᐊᖏᕐᕋᖃᓐᖏᑦᑐᓕᕆᓂᕐᒧᑦ 
ᐃᑲᔫᑎᒧᑦ ᑕᑕᑎᕈᑎᐅᑉ ᐃᓕᖅᑯᓯᖓ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 026 - 5(2): 
ᓇᒻᒥᓂᖅ ᐊᖏᕐᕋᖃᓐᖏᑦᑐᓕᕆᓂᖅ - 
ᐃᓄᐃᑦ ᐱᖃᑕᐅᓂᖏᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 027 - 

5(2): ᑳᓐᑐᕌᑎᒍᑦ ᐱᔨᑦᑎᕋᐅᑎᑦ 
ᐊᑐᖅᑕᐅᓂᖏᑦ ᐱᓕᕆᐊᓄᑦ ᑐᕌᖓᓯᒪᔪᓄᑦ 
ᑖᕗᓐᖓᓕᒫᖅ ᐃᖅᑲᓇᐃᔭᖅᑎᓄᑦ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 028 - 
5(2): ᐃᓕᓐᓂᐊᓂᕐᒧᑦ ᐃᓱᓕᒃᓯᓂᕐᒧᑦ 
ᓈᓴᐅᑎᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 029 - 

5(2): ᓄᓇᕗᒥ ᐃᓕᓐᓂᐊᖅᑎᓄᑦ 
ᑮᓇᐅᔭᑎᒍᑦ ᐃᑲᔪᖅᑕᐅᕙᒃᑐᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 030 - 

5(2): ᐅᔭᕋᕐᓂᐊᓂᕐᒧᑦ ᐱᓕᒻᒪᖅᓴᐃᓂᖅ 
(ᑎᑎᕋᖅᑎ) 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 031 - 
5(2): ᐅᔭᕋᕐᓂᐊᓂᕐᒧᑦ ᐱᓕᒻᒪᖅᓴᐃᓂᖅ 
(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᑭᐅᖑᓚᐅᖅᑐᖅ 2019-ᒥ ᐊᐱᖅᑯᑕᐅᓚᐅᖅᑐᑦ 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. 9. ᑖᒃᑯᐊ 
ᑭᐅᔾᔪᑏᑦ ᒪᑐᐃᖅᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᒧᑦ 10 
ᐱᒋᐊᖅᑎᑦᑎᔾᔪᑏᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 
ᐱᒋᐊᖅᑎᑦᑎᔾᔪᑎᓄᑦ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᖁᔭᒃᓴᓄᑦ 
ᐊᓯᖏᓐᓄᓪᓗ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 
ᓴᖅᑭᑎᑕᐅᓂᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 
ᐋᖁᐊᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3344 

 
ᓴᖅᑭᑕᐅᔪᖅ ᑎᑎᖅᑲᒃ 155 - 5(2): ᑎᑎᖅᑲᒃ 

ᓄᐊ ᐆᕙᐃᓂᒥᒃ ᐃᓱᒪᓕᕆᓂᕐᒧᑦ 
ᐊᔪᓕᕈᑎᖃᕐᓂᕐᒧᓪᓗ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎᑦᓯᔩ ᑕᐃᒪ ᐅᖃᓚᐅᕋᒪ ᐅᕙᒥ ᑎᑎᖅᑲᒥᒃ 
ᓄᐊ ᐆᕙᓐᒥ ᑎᑎᖅᑲᖅᑖᓚᐅᖅᓯᒪᒐᒪ ᑖᓐᓇ 
ᐃᓕᓐᓂᐊᖅᑐᕕᓂᖅ ᖁᑦᑎᓂᖅᐹᒥ ᑕᐃᑲᓂ ᒎᓪᑉ, 
ᐋᓐᑎᐅᕆᔪᒥᐅᑕᖅ. ᐊᒻᒪᓗ ᓴᓐᖏᔪᐊᓗᒻᒥᒃ 
ᑎᑎᕋᖅᓯᒪᓚᐅᕐᒪᑦ ᐅᖃᖅᓯᒪᓪᓗᓂᓗ 
ᐱᓕᕆᖃᑎᒋᒋᐊᖃᖅᓯᒪᔪᒍᑦ ᑖᒃᑯᐊ 
ᐊᖏᓪᓕᕙᓪᓕᐊᑐᐃᓐᓇᕐᒪᑕ ᐊᔪᕈᑎᖃᖅᑐᐃᑦ 
ᐋᓐᓂᐊᖃᖅᑐᑦ ᐃᓱᒪᒃᑯᑦ ᐊᒻᒪᓗ ᐊᔪᕈᑎᖃᖅᑐᐃᑦ 
ᑲᓇᑕᒥᐅᑕᓗᒃᑖᓂᒃ. 
 
ᑕᐃᒪ ᐃᑲᔪᖅᑐᖅᓯᒪᕗᖓ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒋᔭᑦᑎᓐᓂᒃ ᖃᓄᖅ 
ᐱᓕᕆᖃᑎᒌᒍᓐᓇᖅᐱᑕ, ᖃᓄᖅ 
ᐃᓱᒪᖃᑎᒌᒍᓐᓇᖅᐱᑖ? ᖃᓄᕐᓗ ᑕᒪᓐᓇ 
ᐃᖢᐊᖅᓯᒋᐊᕈᓐᓇᖅᐸ ᐋᓐᓂᐊᕈᑎᖃᖅᑐᐃᑦ 
ᑕᒪᒃᑯᐊ ᐃᓱᒪᒃᑯᑦ ᐊᒻᒪ ᐊᔪᕈᑎᖃᖅᑐᐃᑦ ᑕᕝᕙᓂ 
ᐊᕕᒃᑐᖅᓯᒪᔪᑦᑎᓐᓂ ᐊᒻᒪᓗ ᑲᓇᑕᓕᒫᒥ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑎᑎᖅᑲᓂᒃ 
ᕼᐊᖅᑭᑎᕆᓂᖅ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐊᒻᒪᓗ ᐃᒡᓗᓕᒑᔪᖕᒧᑦ, ᒥᔅ 
ᑕᐅᑐᓐᖏ. 
 
ᓴᖅᑭᑕᐅᔪᖅ ᑎᑎᖅᑲᒃ 156 - 5(2): 

ᒐᕙᒪᑐᖃᒃᑯᑦ ᑎᑎᖅᑲᖓᑦ: ᓄᓇᕘᑦ ᐊᒻᒪ 
ᐳᔪᕐᒥᒃ ᐊᑭᖃᖅᑎᑦᑎᓂᖅ (ᑕᐅᑐᓐᖏ) 

 
ᓴᖅᑭᑕᐅᔪᖅ ᑎᑎᖅᑲᒃ 157 - 5(2): 

ᑎᑎᖅᑲᐅᓯᐊᑦ ᐊᒡᓃᑯ ᐄᒍᒃᑯᓐᓂᒃ ᐳᔪᕐᒧᑦ 
ᐊᑭᖃᖅᑎᑦᑎᓂᕐᒧᑦ ᓄᓇᕘᒥ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᑎᑦᑎᔪᒪᕗᖓ ᑖᓐᓇ ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒋᔭᖅᐳᑦ 
ᑮᓇᐅᔭᓕᕆᓂᕐᒧᑦ ᐅᖃᐅᓯᕆᓯᒪᔭᖓᓂᒃ $15 
ᒥᓕᐊᓐ ᐊᕙᑎᓕᕆᓂᕐᒧᑦ ᐳᔫᑉ ᒥᒃᓵᓄᑦ. ᐊᒻᒪ 
ᑎᑎᖅᑲᖅ ᑎᑎᕋᖅᑕᐅᓯᒪᔪᖅ ᐊᒡᓃᑯ ᐄᒍᓪ-ᒃᑯᓐᓄᑦ 
ᐃᓱᒫᓗᒋᔭᕐᒥᓂᒃ ᐊᒻᒪᓗ ᒐᕙᒪᒃᑯᑦ ᑲᓇᑕᒥ ᓄᓇᕗᑦ 
ᐊᒻᒪ ᐳᔪᕐᓗᖕᓂᕐᒧᑦ ᐊᑭᖃᕐᓂᕆᔭᖓᓄᑦ.  

ᐅᖃᓕᒫᑦᑎᐊᕐᓂᐊᖅᐸᓯᐅᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑎᑎᖅᑲᓂᒃ 
ᕼᐊᖅᑭᑎᕆᓂᖅ. ᒪ’ᓇ. 
 
ᓴᖅᑭᑕᐅᔪᖅ ᑎᑎᖅᑲᒃ 158 - 5(2): ᐅᓂᒃᑳᖅ 

ᐃᓛᒃᑰᖓᔪᖅ ᑲᒥᓴᓇᒃᑯᓐᓂᒃ ᕿᒥᕐᕈᓂᕐᒥᓂᒃ 
ᒪᓕᒐᓕᐅᖅᑏᑦ ᐅᑎᕐᕕᐅᓂᖏᓐᓄᑦ, 
ᐃᓚᒋᐊᕈᑎᑖᖏᓐᓄᑦ, ᐊᑭᓕᐅᑎᖏᓐᓄᑦ 
ᐃᑲᔫᑎᖏᓐᓄᓪᓗ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 159 - 5(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᓐᖏᓐᓂᖏᓐᓂᑦ 
ᒪᓕᒐᓕᐅᕐᕕᐅᑉ ᑲᑎᒪᓂᖏᓐᓂᑦ 
ᑲᑎᒪᔨᕋᓛᓪᓗ ᒪᓕᒐᓕᐅᖅᑎᑐᐃᓐᓇᐃᓪᓗ 
ᑲᑎᒪᓂᖏᓐᓂᑦ ᐅᑐᐱᕆ 1, 2018-ᒥᓂᒃ 
ᒫᑦᓯ 31, 2019-ᒧᑦ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 160 - 5(2): 2018-ᒥ 

ᓇᓪᓕᐅᒃᑯᒫᑎᒍᑦ ᐊᑭᖃᖅᑎᑦᑎᓂᕐᒧᑦ 
ᐅᓂᒃᑳᖅ ᒪᓕᒐᓕᐅᕐᕕᐅᑉ 
ᓄᖅᑲᐅᓯᕐᓂᖏᓐᓄᑦ ᐃᓚᒋᐊᕈᑎᓄᑦ ᒪᓕᒐᐅᑉ 
ᐊᑖᒍᑦ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 161 - 5(2): 2018-ᒥ 

ᓇᓪᓕᐅᒃᑯᒫᑎᒍᑦ ᐊᑭᖃᖅᑎᑦᑎᓂᕐᒧᑦ 
ᐅᓂᒃᑳᖅ ᒪᓕᒐᓕᐅᕐᕕᐅᑉ 
ᓄᖅᑲᐅᓯᕐᓂᖏᓐᓄᑦ ᐃᓚᔭᐅᔪᓄᑦ 
ᐃᓚᒋᐊᕈᑎᓄᑦ ᒪᓕᒐᐅᑉ ᐊᑖᒍᑦ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 162 - 5(2): ᐅᓂᒃᑳᖅ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ 
ᑕᐃᔭᐅᔪᖅ “ᐃᓱᒪᕗᑦ ᐊᑑᑎᖃᖅᐳᑦ: 
ᒪᒃᑯᒃᑐᓄᑦ ᑐᓴᐅᒪᑎᑕᐅᔪᒥᒃ ᕿᒥᕐᕈᔭᐅᓂᖓ 
ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᓇᕗᒻᒥ 
ᒪᒃᑯᓂᖅᓴᓄᑦ (ᐅᖃᖅᑎ) 

 
ᑲᑎᒪᔩᑦ ᑕᓪᓕᒪᓂᒃ ᑎᑎᖅᑲᓂᒃ ᕼᐊᖅᑭᑦᑎᓂᐊᕋᒪ 
ᐅᑉᓗᒥᐅᔪᖅ.  
 
ᑖᓐᓇ ᕼᐃᕗᓪᓕᖅᐹᖅ ᕼᐊᖅᑭᓐᓂᐊᖅᑕᕋ ᑎᑎᖅᑲᖅ 
ᕼᐊᖅᑭᑕᐅᕼᐃᒪᔪᖅ ᐱᐊᓂᒃᑕᐅᕼᐃᒪᔪᖅ 
(ᑐᓵᔨᑎᒍᑦ) ᑖᒃᑯᐊ ᐅᓂᒃᑳᖑᔪᐃᑦ ᑕᒪᒃᑯᐊ 
ᑮᓇᐅᔭᓕᐅᕆᖃᑦᑕᖅᑕᓯ ᖃᐅᔨᓴᖅᑎᒧᑦ ᐃᓕᑉᓯᓐᓄᑦ 
ᐊᑭᓕᐅᑕᐅᖃᑦᑕᖅᑐᐃᑦ.  
 



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3345 

ᐱᖃᑖ ᓴᖅᑭᑎᓐᓂᐊᕐᒥᔭᕋ ᑖᒃᑯᐊ ᐅᓂᒃᑳᖅᑐᐃᑦ 
ᖃᓄᖅ ᑲᑎᒪᓂᕐᒥᒃ ᑕᒡᕙᓃᓐᖏᖃᑦᑕᕐᓂᖏᑦ 
ᑲᑎᒪᔩᑦ ᑲᑎᒪᔨᕋᓛᓄᓪᓘᓐᓃᑦ ᐃᓚᐅᓂᖏᓐᓂᒃ 
ᐊᒃᑑᕝᕙ 1-ᒥᑦ 2018-ᒧᑦ ᒫᑦᓯ 31 ᐃᓱᐊᓄᑦ 
2019-ᒧᑦ. 
 
ᐱᖓᔪᖓᑦ ᓴᖅᑭᑎᓐᓂᐊᖅᑕᕗᑦ. ᑖᒃᑯᐊ 2018 
ᑖᒃᑯᐊ ᑮᓇᐅᔭᑎᒍᑦ ᐅᓂᒃᑳᖅᓯᒪᔪᐃᑦ ᑖᒃᑯᐊ 
ᐃᓱᓕᑦᑎᑦᓯᑎᓪᓗᒋᑦ ᑮᓇᐅᔭᑎᒍᑦ ᐱᔾᔪᑎᖃᖅᑐᐃᑦ. 
 
ᐊᒻᒪ 2018 ᑖᒃᑯᐊ ᑮᓇᐅᔭᑎᒍᑦ 
ᑭᒡᓕᓯᓂᐊᖅᑕᐅᔪᐃᑦ ᑖᒃᑯᐊ ᓴᖅᑭᑕᐅᖃᑦᑕᖅᑐᐃᑦ 
ᑮᓇᐅᔭᑦ ᐱᔾᔪᑎᖃᖅᖢᑎᒃ.  
 
ᑕᓪᓕᒪᖓᑦ ᑖᒃᑯᐊ ᐅᓂᒃᑳᖅᑐᐃᑦ ᑖᒃᑯᐊ ᒪᒃᑯᒃᑐᓄᑦ 
ᓱᕈᓯᓂᒃ ᑭᒡᒐᖅᑐᐃᔨᐅᔪᑦ ᐃᓱᒪᕗᑦ ᐱᒻᒪᕆᐅᖕᒪᑦ: 
ᑕᒪᒃᑯᐊ ᒪᒃᑯᒃᑐᐃᑦ ᐃᓱᒪᓕᐅᖅᓯᒪᑉᓗᑎᒃ 
ᐃᓱᒪᓕᕆᓂᕐᒧᑦ ᑎᑎᕋᖅᓯᒪᔪᑦ. 
 
ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 14 ᑲᑎᒪᔾᔪᑎᓂᒃ. 
ᓅᑦᓯᒋᐊᕐᓂᒃᑯᑦ ᓇᓗᓇᐃᖅᓯᓂᖅ. ᑲᑎᒪᔾᔪᑎᒃᓴᖅ 
15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᒥᐊᑉᐳᖓ ᓇᓗᓇᖅᑎᑦᑎᓂᕐᓄᑦ.  
 
ᐅᖃᖅᑏ, ᓅᑦᓯᒋᐊᖅᐳᖓ ᑐᒡᓕᖅᑕᐅᓯᒪᔪᖅ ᐊᕐᕕᐊᑦ 
ᓂᒡᒋᖓᓄᑦ ᒪᓕᒐᒃᓴᖅ 22, ᑖᒃᑯᐊ ᑮᓇᐅᔭᓂᒃ 
ᓴᖅᑭᑎᑦᓯᓂᖅ, ᐱᔾᔪᑎᖃᕐᓗᓂ ᓈᓴᐅᑎᓕᒃ 1, 
2019-2020 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᕐᒥ. 
 
ᐊᒻᒪ, ᐅᖃᖅᑏ, ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᓂᕐᒧᑦ. 
ᓅᑦᑎᒋᐊᖅᐳᖓ ᐅᕙᒻᓄᑦ ᑐᒡᓕᖅᑕᐅᑉᓗᓂ ᐊᕐᕕᐊᑉ 
ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 23, 
ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ. . . .  
 
ᐅᖃᖅᑎ: ᒥᓂᔅᑕ ᕼᐃᒃᔅ. 
 

ᑲᔪᕼᐃᒋᐊᒃᑲᓐᓂᕐᓂᐊᕋᑉᑕ. ᐆᒃᑐᒃᑲᓐᓂᖅᑕ.  
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2019-2020 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 23 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 2, 2019-2020 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 24 - ᖁᔭᓈᖅᓯᓂᕐᒧᑦ 

ᐊᑭᓕᒃᓴᕆᔭᐅᔪᓂᒃ ᒪᓕᒐᖅ, 2018-2019 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 26 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᔅᓱᒥᖓ ᑕᒻᒪᖅᑕᓐᓂᒃ ᑎᒍᓯᓂᐊᖅᐳᖓ. 
ᓯᕗᓪᓕᖅᐹᕆᓂᕐᓄᑦ ᐅᖃᖅᑎᐅᓂᕐᓅᖓᓐᖏᑦᑐᖅ.  
 
ᐅᖃᖅᑏ, ᑎᓴᒪᓂᒃ ᑐᓴᖅᑎᑦᑎᔾᔪᑎᖃᖅᐳᖓ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ.  
 
ᑐᓴᖅᑎᑦᑎᕗᖓ ᐱᖓᓲᓕᖅᓲᑕᐅᓕᖅᐸᑦ ᒪᐃ 29, 
2019−ᖑᓕᖅᐸᑦ ᒪᓕᒐᒃᓴᖅ 22, ᐃᓚᒋᐊᕈᑏᑦ 
ᑮᓇᐅᔭᖅᑐᕈᑎᒃᓴᓄᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᒪᓕᒐᖅ, ᓈᓴᐅᑎᓕᒃ 1, 
2019-2020, ᐅᖃᓕᒫᖅᑕᐅᓛᕐᒪᑦ ᓯᕗᓪᓕᖅᐹᒥᒃ. 
 
ᐊᒻᒪᓗᒃᑲᓐᓂᖅ, ᐅᖃᖅᑏ, ᑐᓴᖅᑎᑦᑎᒋᕗᖓ 
ᐱᖓᓲᓕᖅᓲᑕᐅᓕᖅᐸᑦ ᒪᐃ 29, 2019, ᒪᓕᒐᒃᓴᖅ 
23, ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓄᑦ 
(ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑎᓕᒃ 2, 2019-
2020, ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. 
 
ᐊᒻᒪᓗᒃᑲᓐᓂᖅ, ᐅᖃᖅᑏ, ᑐᓴᖅᑎᑦᑎᒋᕗᖓ 
ᐱᖓᓲᓕᖅᓲᑕᐅᓕᖅᐸᑦ ᒪᐃ 29, 2019, ᒪᓕᒐᒃᓴᖅ 
24, ᖁᔭᓈᖅᑕᐅᖁᓪᓗᒋᑦ ᐊᑭᓕᒃᓴᕆᔭᐃᑦ ᒪᓕᒐᖅ, 
2018-2019, ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᒃ. 
 



ᐊᐃᑉᐱᖅ, ᒪᐃ 28, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᔾᔪᑎᒋᓗᒍ, ᐅᖃᖅᑏ, ᑐᓴᖅᑎᑦᑎᕗᖓ 
ᐱᖓᓲᓕᖅᓲᑕᐅᓕᖅᐸᑦ ᒪᐃ 29, 2019, ᒪᓕᒐᒃᓴᖅ 
26, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓵᑦ 
ᑖᒃᓯᖏᑦ ᒪᓕᒐᖅ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
(ᑐᓵᔨᑎᒎᕈᓐᓃᖅᑐᖅ) ᐃᓄᓕᕆᔨᒃᑯᓐᓄᑦ 
ᒥᓂᔅᑕᐅᔪᖅ, ᒥᓂᔅᑕ ᓯᐅᑎᐊᐱᒃ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᑐᖃᕐᓄᑦ ᐃᑲᔫᑎᓄᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ (ᑐᓵᔨᑎᒍᑦ) 
ᑐᓴᖅᑎᑦᑎᕗᖓ ᐱᖓᓲᓕᖅᓲᑕᐅᓕᖅᐸᑦ ᒪᐃ 29, 
2019, ᒪᓕᒐᒃᓴᖅ 27, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᓇᑐᖃᐃᑦ ᑮᓇᐅᔭᖅᑎᒍᑦ 
ᐃᑲᔫᓯᐊᖏᑦ ᒪᓕᒐᖓ, ᐅᖃᓕᒫᖅᑕᐅᖁᓪᓗᒋᑦ 
ᓯᕗᓪᓕᖅᐹᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ)ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
16. ᓅᑕᐅᔪᐃᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ 
ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᒡᓕᖅᑕᐅᑉᓗᖓ ᐊᕐᕕᐊᑦ ᓂᒋᐊᓄᑦ 
ᑖᓐᓇ ᒪᓕᒐᒃᓴᖅ 22, ᑮᓇᐅᔭ ᐃᓚᔭᐅᔪᓄᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 
ᓈᓴᐅᑎᓕᒃ 1, 2019-2020, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᐱᕆᒻᒪᑦ. . . . 
 
ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᓅᑕᐅᒋᐊᖅᑐᓂᒃ. 
ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᔅᒥᖓ ᑕᒻᒪᔾᔮᖏᑲᐃᓐᓇᖅᑐᖓ.  
 
>>ᐃᒡᓚᖅᑐᑦ 
 
ᒫᓐᓇ ᑲᑎᒪᔨᓂᒃ ᑐᒃᓯᕋᖅᐳᖓ ᑖᓐᓇ 
ᓇᓗᓇᐃᕆᐊᓕᒃ ᓯᕗᓪᓕᕐᒥᒃ ᐅᑉᓗᕐᒥ 
ᐅᖃᓕᒫᖅᑕᐅᔪᓐᓇᖁᓗᒍ ᒪᓕᒐᒃᓴᖅ 22, ᑮᓇᐅᔭ 
ᐃᓚᔭᐅᔪᓄᑦ (ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑎᓕᒃ 1, 
2019-2020,. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᒃᓯᕋᕐᒪᑦ 
ᑲᔪᓯᔪᒪᑉᓗᓂ ᑖᓐᓇ ᒪᓕᒐᒃᓴᖅ 22 
ᐅᖃᓕᒫᖅᑕᐅᖁᑉᓗᓂᐅᒃ. ᓈᒻᒪᒃᓴᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᐊᖏᖃᑎᒌᖕᒪᑕ  
 
ᕼᐃᕗᓪᓕᖅᐹᒥᒃ ᑎᑎᖅᑲᕆᔭᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕᐃᑦ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2019-2020 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᓯᕗᓪᓕᖅᐹᖑᓂᐊᖅᑐᒃᓴᐅᔪᖅ 
ᐱᖓᓱᐊᖅᑎ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᐊᓕᕐᒪᑕ ᒪᓕᒐᒃᓴᐅᔪᖅ.  
 
>>ᐃᒡᓚᖅᑐᑦ 
 
ᓅᑦᑎᒋᐊᖅᐳᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 22, ᑮᓇᔭᐃᑦ 
ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 1, 
2019-2020, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑐᒃᓯᕋᕐᒪᑦ 
ᐅᖃᓕᒫᖅᑕᐅᔪᓐᓇᖁᓗᒍ ᓯᕗᓪᓕᖅᐹᕐᒥᒃ. ᑖᓐᓇ 
ᓅᑕᐅᔪᖅ ᓈᒻᒪᖕᒪᑦ ᓅᑕᐅᔪᒧᑦ. 

ᓈᒻᒪᒃᓴᖅᑐᐃᑦ. ᓈᒻᒪᒃᓴᓐᖏᑦᑐᐃᑦ. ᑲᔪᓯᕗᖅ. 
 
ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᒃᓯᕋᓕᕐᒥᔪᖓ ᐅᑉᓗᕐᒥᒃ ᐊᑕᐅᓯᕐᒥᒃ 
ᓇᓗᓇᐃᕈᑎᖃᕆᐊᖃᖅᑐᖅ ᐅᖃᓕᒫᕈᓐᓇᖁᓗᑕ 
ᒪᓕᒐᒃᓴᖅ 23, ᑮᓇᔭᐃᑦ ᐊᑐᕈᒫᕐᓂᐊᖅᑐᓄᑦ 
ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2019-2020, ᓯᕗᓪᓕᖅᐹᖓᓂᒃ 
ᐅᖃᓕᒫᖅᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᓈᒻᒪᒃᓴᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᒻᒪᑕ. 
ᑮᓇᐅᔭᓕᕆᓂᕐᒧᑦ ᑲᔪᓯᔪᓐᓇᖅᑐᑎᑦ ᑖᓐᓇ ᓅᑕᐃᑦ 
ᓈᒻᒪᒃᑐᖅ. ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 23 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 2, 2019-2020 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᓅᑦᓯᒋᐊᖅᐳᖓ ᑐᒡᓕᖅᑕᐅᔪᖅ 
ᐊᕐᕕᐊᑦ ᓂᒡᒋᖓᓄᑦ ᒪᓕᒐᒃᓴᖅ 23, ᑮᓇᔭᐃᑦ 
ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 
2019-2020, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒪ’ᓇ. (ᑐᓵᔨᑎᒍᑦ) ᑖᓐᓇ ᓅᑕᐅᔪᖅ 
ᓇᒻᒪᖕᒪᑦ. ᓅᑕᐅᔪᒧᑦ. ᓈᒻᒪᒃᓴᖅᑐᐃᑦ. 
ᓈᒻᒪᒃᓴᓐᖏᑦᑐᐃᑦ. ᑲᔪᓯᕗᖅ.  
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ 
ᒥᓂᔅᑕ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2019-2020 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᑎᒋᐊᖅᐳᖓ, ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᑮᓇᔭᐃᑦ 
ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 1, 
2019-2020, ᑐᒡᓕᖓᓂ ᐅᖃᓕᒫᖅᑕᐅᖁᑉᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓅᑕᐅᔪᖅ ᓈᒻᒪᖕᒪᑦ. ᑖᒃᓱᒪᑉ 
ᒥᒃᓵᓄᑦ. ᓈᒻᒪᒃᓴᖅᑐᐃᑦ. ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᓈᒻᒪᒃᓴᓐᖏᑦᑐᐃᑦ. ᓅᑕᐅᔪᖅ ᑲᔪᓯᕗᖅ ᐊᒻᒪᓗ 
ᒪᓕᒐᒃᓴᖅ 22 ᑲᑎᒪᓂᑐᐃᓐᓇᕐᒧᑦ ᐃᓕᔭᐅᔪᖅ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 
ᕼᐃᒃᔅ.  
 
ᒪᓕᒐᒃᓴᖅ 23 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 2, 2019-2020 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓅᑦᓯᒋᐊᖅᑐᖓ, ᑐᒡᓕᖅᑕᐅᓪᓗᓂ ᐊᕐᕕᐊᑦ 
ᓂᒋᐊᓄᑦ ᒪᓕᒐᓕᐅᖅᑎ, ᑮᓇᔭᐃᑦ 
ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 3, 
2019-2020, ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓅᑕᐅᔪᖅ 
ᓈᒻᒪᖕᒪᑦ. ᓅᑕᐅᔪᒧᑦ. ᓈᒻᒪᒃᓴᖅᑐᐃᑦ. 
ᓈᒻᒪᒃᓴᓐᖏᑦᑐᐃᑦ. ᑲᔪᓯᕗᖅ ᐊᒻᒪᓗ ᑖᓐᓇ 
ᒪᓕᒐᒃᓴᖅ 23 ᑲᑎᒪᓂᑐᐃᓐᓇᕐᒧᑦ ᐃᓕᔭᐅᕗᖅ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, 
ᒥᔅᑕ ᕋᒻᐴᑦ. 

ᐱᒋᐊᖅᑎᑕᖅ 035 - 5(2): ᓄᖅᑲᖅᓴᕋᐃᓐᓂᖅ 

(ᕋᒻᐴᑦ)  
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᔾᔪᑎᒋᓗᒍ ᒪᓕᒐᕗᑦ 46, ᐅᖅᓱᖅᑑᑉ 
ᒪᓕᒐᓕᐅᖅᑎᖓᓄᑦ ᑐᒡᓕᖅᑕᐅᓪᓗᖓ, ᐅᑉᓗᒥ 
ᓄᖅᑲᖔᓕᖁᓪᓗᒍ ᑖᓐᓇ ᑲᑎᒪᓂᖅ ᐅᑉᓗᒥᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓅᑕᐅᔪᖅ 
ᓈᒻᒪᖕᒪᑦ. ᐊᐃᕙᔾᔪᑕᐅᓂᖅ ᐊᔪᖅᑐᖅ. 
ᓈᒻᒪᒃᓴᖅᑐᐃᑦ. ᓈᒻᒪᒃᓴᓐᖏᑦᑐᐃᑦ. 
 
>>ᐃᒡᓚᖅᑐᑦ 
 
ᑲᔪᓯᕗᖅ. ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ 22-
ᒧᐊᓕᕐᒥᔪᒍᑦ ᑲᑎᒪᔾᔪᑎᓂᒃ. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᓪᓗᓯ ᖃᐅᒃᐸᑦ ᑲᑎᒪᓂᐊᖅᐳᒍᑦ 10:00-
ᒧᐊᖅᐸᑦ ᐅᓪᓛᒃᑯᑦ ᓇᓄᖅ ᑲᑎᒪᕕᖕᒥ ᐱᖓᔪᐊᓐᓂ 
ᒪᐃ 29, 2019. 
 
ᑲᑎᒪᔾᔪᑎᒃᓴᐃᑦ ᒪᐃ 29, 2019. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ  

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 24 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑖᓐᓇ 
ᑲᑎᒪᓂᖅ ᐃᓱᓕᑉᐳᖅ. ᑲᑎᒪᒃᑲᓐᓂᓛᕐᒥᔪᒍᑦ ᒪᐃ 
29, 1:30 ᑲᑎᒪᓛᕆᕗᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 
 
>>ᑲᑎᒪᔭᕇᖅᑐᑦ 15:41ᒧᐊᖅᑎᓪᓗᒍ



 

 

 
 


